УИХ-ЫН 2010 ОНЫ НАМРЫН ЭЭЛЖИТ ЧУУЛГАНЫ 2011 ОНЫ

02 ДУГААР САРЫН 09-НИЙ ӨДӨР /ЛХАГВА ГАРИГ/-ИЙН НЭГДСЭН

ХУРАЛДААНЫ ХЭЛЭЛЦСЭН АСУУДЛЫН ТОВЬЁГ
	№
	Баримтын агуулга
	Хэдээс хэдэд

	1
	Хэлэлцэх асуудлын дараалал
	1-2

	2
	Хуралдааны товч тэмдэглэл
	3-25

	3
	Хуралдааны дэлгэрэнгүй тэмдэглэл:
1. Монгол Улсын Их Хурлын тухай хуульд нэмэлт оруулах тухай хуулийн төсөл /эцсийн хэлэлцүүлэг/ 
2. Монгол Улсын нэгдсэн төсвийн тухай хуульд өөрчлөлт оруулах тухай, Гадаадын зээл, тусламжийг  тухай хуулийн зарим заалтыг хүчингүй болсонд тооцох тухай хуулийн төслүүд /анхны хэлэлцүүлэг, үргэлжлэл/
3. Нотариатын тухай хуулийн төсөл /Шинэчилсэн найруулга/, холбогдох бусад хуульд нэмэлт, өөрчлөлт оруулах тухай хуулийн төслүүд /анхны хэлэлцүүлэг/ 
4. Нэмэгдсэн өртгийн албан татварын тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай, Хувь хүний орлогын албан татварын тухай хуульд нэмэлт оруулах тухай хуулийн төслүүд /анхны хэлэлцүүлэг/ 

5. Нийтээр тэмдэглэх баярын болон тэмдэглэлт өдрүүдийн тухай хуульд өөрчлөлт оруулах тухай хуулийн төсөл /анхны хэлэлцүүлэг/

6. Нийслэлийн агаарын бохирдлыг бууруулах тухай, Агаарын тухай хуульд нэмэлт, өөрчлөлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай, Гаалийн тариф, гаалийн татварын тухай хуульд нэмэлт оруулах тухай, Хувь хүний орлогын албан татварын тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслүүд, Нийслэлийн агаарын бохирдлыг бууруулах тухай хууль баталсантай холбогдуулан авах зарим арга хэмжээний тухай Улсын Их Хурлын тогтоолын төсөл /анхны хэлэлцүүлэг/

7. Орон сууцны тухай хуульд нэмэлт, өөрчлөлт оруулах тухай, Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд нэмэлт, өөрчлөлт оруулах тухай хуулийн төслүүд /эцсийн хэлэлцүүлэг/

8. Мянганы зам болон дэд бүтцийн босоо тэнхлэгийн чиглэл батлах тухай Улсын Их Хурлын 2001 оны 09 дүгээр тогтоолд нэмэлт, өөрчлөлт оруулах тухай Улсын Их Хурлын тогтоолын төсөл /хэлэлцэх эсэх/

9. Улсын Их Хурлын 2011 оны хаврын ээлжит чуулганаар хэлэлцэх асуудлын тухай Улсын Их Хурлын тогтоолын төсөл
	27-28

28-33

33-43

44-47

47-48

48-57

58-67

67-90

90-100



	4
	Санал хураалт
	101-166

	5
	Хавсралт материал:

1. Монгол Улсын Их Хурлын тухай хуульд нэмэлт оруулах тухай хуулийн төслийг эцсийн хэлэлцүүлэгт тухай Төрийн байгуулалтын байнгын хорооны танилцуулга
2.  Нотариатын тухай хуулийн төсөл /Шинэчилсэн найруулга/, холбогдох бусад хуульд нэмэлт, өөрчлөлт оруулах тухай хуулийн төслүүдийг анхны хэлэлцүүлэгт бэлтгэсэн талаарх Хууль зүйн байнгын хорооны санал, дүгнэлт, зарчмын зөрүүтэй саналын томъёолол
3. Нэмэгдсэн өртгийн албан татварын тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай, Хувь хүний орлогын албан татварын тухай хуульд нэмэлт оруулах тухай хуулийн төслүүд 

4. Нэмэгдсэн өртгийн албан татварын тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай, Хувь хүний орлогын албан татварын тухай хуульд нэмэлт оруулах тухай хуулийн төслүүдийг анхны хэлэлцүүлэгт бэлтгэсэн талаарх Төсвийн байнгын хорооны санал, дүгнэлт

5. Нийтээр тэмдэглэх баярын болон тэмдэглэлт өдрүүдийн тухай хуульд өөрчлөлт оруулах тухай хуулийн төсөл 

6. Нийтээр тэмдэглэх баярын болон тэмдэглэлт өдрүүдийн тухай хуульд өөрчлөлт оруулах тухай хуулийн төслийг анхны хэлэлцүүлэгт бэлтгэсэн талаарх Төрийн байгуулалтын байнгын хорооны санал, дүгнэлт

7. Нийслэлийн агаарын бохирдлыг бууруулах тухай, Агаарын тухай хуульд нэмэлт, өөрчлөлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай, Гаалийн тариф, гаалийн татварын тухай хуульд нэмэлт оруулах тухай, Хувь хүний орлогын албан татварын тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслүүд, Нийслэлийн агаарын бохирдлыг бууруулах тухай хууль баталсантай холбогдуулан авах зарим арга хэмжээний тухай Улсын Их Хурлын тогтоолын төсөл 

8. Нийслэлийн агаарын бохирдлыг бууруулах тухай, Агаарын тухай хуульд нэмэлт, өөрчлөлт оруулах тухай хуулийн төслүүд, Хууль баталсантай холбогдуулан авах зарим арга хэмжээний тухай Улсын Их Хурлын тогтоолын төслийг анхны хэлэлцүүлэгт бэлтгэсэн талаарх Байгаль орчин, хүнс, хөдөө аж ахуйн байнгын хорооноос гаргасан санал, дүгнэлт, зарчмын зөрүүтэй саналын томъёолол
9. Нэмэгдсэн өртгийн албан татварын тухай хуульд нэмэлт оруулах тухай, Хувь хүний орлогын албан татварын тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслүүдийн төслүүдийн анхны хэлэлцүүлэг хийсэн талаарх Төсвийн байнгын хорооны санал, дүгнэлт, зарчмын зөрүүтэй саналын томъёолол
10. Орон сууцны тухай хуульд нэмэлт, өөрчлөлт оруулах тухай, Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд нэмэлт, өөрчлөлт оруулах тухай хуулийн төслүүдийг эцсийн хэлэлцүүлэгт бэлтгэсэн тухай танилцуулга

11. Мянганы зам болон дэд бүтцийн босоо тэнхлэгийн чиглэл батлах тухай Улсын Их Хурлын 2001 оны 09 дүгээр тогтоолд нэмэлт, өөрчлөлт оруулах тухай Улсын Их Хурлын тогтоолын төслийг хэлэлцэх эсэх тухай асуудлаар Эдийн засгийн байнгын хорооноос гаргасан санал, дүгнэлт

12. Улсын Их Хурлын 2011 оны хаврын ээлжит чуулганаар хэлэлцэх асуудлын тухай Улсын Их Хурлын тогтоолын төслийн талаарх Төрийн байгуулалтын байнгын хорооны санал, дүгнэлт
	167-168

169-221

222-232

233-236

237-244

245-246

247-273

274-278

279-281

282-291

292

293-296

	6
	Эцсийн найруулга
	297-301


ТОВЬЁГ ҮЙЛДСЭН:




Б.НАРАНТУЯА
Монгол Улсын Их Хурлын 2010 оны намрын ээлжит чуулганы 2011 оны 02 дугаар сарын 09-ний өдөр /Лхагва гариг/-ийн хуралдаан 15 цаг 24 минутад Төрийн ордны УИХ-ын чуулганы нэгдсэн хуралдааны танхимд эхлэв. 

УИХ-ын дарга Д.Дэмбэрэл, УИХ-ын дэд дарга Н.Энхболд /18:40-19:40 цагт/ нар ирц, хэлэлцэх асуудлын дарааллыг танилцуулж, хуралдааныг даргалав.  


Үдээс хойшхи нэгдсэн хуралдаанд ирвэл зохих 76 гишүүнээс 57 гишүүн ирж, 75.0 хувийн ирцтэй байв. Үүнд: 

Чөлөөтэй: Н.Алтанхуяг, С.Батболд, Г.Батхүү, Л.Гансүх, Л.Гүндалай, Э.Мөнх-Очир, Д.Одхүү, Ч.Сайханбилэг, Ч.Хүрэлбаатар, М.Энхболд. 


Өвчтэй: Г.Баярсайхан, Ц.Дашдорж, Х.Наранхүү, Р.Раш. 

Тасалсан: Р.Амаржаргал, Д.Арвин, Ц.Нямдорж, С.Оюун, Ш.Сайхансамбуу. 
Нэг. Монгол Улсын Их Хурлын тухай хуульд нэмэлт оруулах тухай хуулийн төсөл /эцсийн хэлэлцүүлэг/ 


Хэлэлцэж буй асуудалтай холбогдуулан УИХ-ын Тамгын газрын Эрх зүй, хууль тогтоомжийн хэлтсийн зөвлөх М.Тайшир, Төрийн байгуулалтын байнгын хорооны зөвлөх О.Тунгалаг, референт З.Нямцогт нарын бүрэлдэхүүнтэй ажлын хэсэг байлцав. 

Хуулийн төслийг эцсийн хэлэлцүүлэгт бэлтгэсэн талаарх Төрийн байгуулалтын байнгын хорооны санал, дүгнэлтийг УИХ-ын гишүүн Г.Баярсайхан танилцуулав. 

Байнгын хорооны санал, дүгнэлттэй холбогдуулан УИХ-ын гишүүдээс асуулт гараагүй болно. 

Д.Дэмбэрэл: Монгол Улсын Их Хурлын тухай хуульд нэмэлт оруулах тухай хуулийн төслийг баталъя. 

Зөвшөөрсөн

30


Татгалзсан 

10


Бүгд


40


75.0 хувийн саналаар хууль батлагдлаа. 

Уг асуудлыг 15 цаг 30 минутад хэлэлцэж дуусав. 

Хоёр. Ашигт малтмалын хайгуулын тусгай зөвшөөрөл шинээр олгохыг хориглох тухай хуулийн төсөл /эцсийн хэлэлцүүлэг/
Хаалттай хуралдав. 

Гурав. Гадаад бодлогын үзэл баримтлал батлах тухай Улсын Их Хурлын тогтоолын төсөл /анхны хэлэлцүүлэг/
Хаалттай хуралдав. 

Дөрөв. Монгол Улсын нэгдсэн төсвийн тухай хуульд өөрчлөлт оруулах тухай, Гадаадын зээл, тусламжийг  тухай хуулийн зарим заалтыг хүчингүй болсонд тооцох тухай хуулийн төслүүд /анхны хэлэлцүүлэг, үргэлжлэл/

Хэлэлцэж буй асуудалтай холбогдуулан Засгийн газрын гишүүн, Сангийн сайд С.Баярцогт, мөн яамны Санхүү, эдийн засгийн бодлогын газрын дарга Б.Батбаяр, Хууль, эрх зүйн газрын дарга Б.Ганбат, УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Ш.Хишигсүрэн, Төсвийн байнгын хорооны зөвлөх Ё.Мөнхбаатар, референт Ш.Чинбат нарын бүрэлдэхүүнтэй ажлын хэсэг байлцав. 

Хуулийн төслүүдтэй холбогдуулан УИХ-ын гишүүн Ц.Сэдванчиг, Н.Ганбямба нарын асуусан асуултад УИХ-ын гишүүн Д.Дондог, Сангийн сайд С.Баярцогт нар хариулж, тайлбар хийв. 


УИХ-ын гишүүн Д.Дамба-Очир санал хэлэв. 

Төсвийн байнгын хороогоор дэмжигдсэн зарчмын зөрүүтэй саналын томъёоллоор санал хураалт явуулав.

Д.Дэмбэрэл: УИХ-ын гишүүн Д.Ганхуяг, Д.Зоригт, Ч.Улаан нарын гаргасан, 1. Төслийн 1 дүгээр зүйл буюу хуулийн 6 дугаар зүйлийн 6.3 дахь хэсгийг дараахь байдлаар өөрчлөн найруулах:

“6.3.Засгийн газар Монгол Улсын Хөгжлийн банкны тухай, Концессын тухай хуульд заасны дагуу улсын хөгжилд тэргүүлэх ач холбогдолтой, эдийн засаг, нийгмийн өндөр үр ашигтай томоохон төсөл, хөтөлбөрт зээлийн баталгаа гаргаж болно.” гэсэн саналыг дэмжье. 

Зөвшөөрсөн

22


Татгалзсан 

17


Бүгд


39


56.4 хувийн саналаар дэмжигдлээ. 

УИХ-ын гишүүн Д.Дамба-Очир цөөнх болов.

Уг зарчмын зөрүүтэй саналын томъёололтой холбогдуулан УИХ-ын гишүүн Н.Ганбямба асуулт асууж, Сангийн сайд С.Баярцогт хариулж, тайлбар хийв. 

УИХ-ын гишүүн Д.Дамба-Очир үг хэлэв.

УИХ-ын гишүүн Д.Ганхуяг, Д.Зоригт нарын гаргасан, 2. Төслийн 1 дүгээр зүйл буюу хуулийн 6 дугаар зүйлд дор дурдсан агуулгатай хэсэг нэмэхээр төсөлд тусгах:

“Жижиг, дунд үйлдвэрийн зээлийн баталгааны тухай асуудлыг хуулиар тусгайлан зохицуулна.” гэсэн саналыг дэмжье. 
Зөвшөөрсөн

22


Татгалзсан 

17


Бүгд


39


56.4 хувийн саналаар дэмжигдлээ. 
Хуулийн төслүүдийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлэв.
Уг асуудлыг 16 цаг 25 минутад хэлэлцэж дуусав. 

Тав. Нотариатын тухай хуулийн төсөл /Шинэчилсэн найруулга/, холбогдох бусад хуульд нэмэлт, өөрчлөлт оруулах тухай хуулийн төслүүд /анхны хэлэлцүүлэг/ 


Хэлэлцэж буй асуудалтай холбогдуулан Хууль зүй, дотоод хэргийн дэд сайд В.Удвал, Нотариатчдын танхимын ерөнхийлөгч Ч.Отгонбаяр, УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Э.Түвшинжаргал, Хууль зүйн байнгын хорооны зөвлөх С.Энхбаяр, референт Б.Хонгорзул нарын бүрэлдэхүүнтэй ажлын хэсэг байлцав. 

Хуулийн төслүүдийг анхны хэлэлцүүлэгт бэлтгэсэн талаарх Хууль зүйн байнгын хорооны санал, дүгнэлтийг УИХ-ын гишүүн Ж.Сүхбаатар танилцуулав.

Байнгын хорооны санал, дүгнэлттэй холбогдуулан УИХ-ын гишүүн Н.Ганбямбын асуусан асуултад УИХ-ын гишүүн Ж.Сүхбаатар хариулж, тайлбар хийв.
Хууль зүйн байнгын хороогоор дэмжигдсэн зарчмын зөрүүтэй саналын томъёоллоор санал хураалт явуулав. 

Д.Дэмбэрэл: УИХ-ын гишүүн Ж.Сүхбаатарын гаргасан, 1. Төслийн 1 дүгээр зүйлийн 1.1 дэх хэсгийн “хамгаалахтай” гэснийг “хангахтай” гэж өөрчлөх саналыг дэмжье. 

Зөвшөөрсөн

29


Татгалзсан 

13


Бүгд


42


69.0 хувийн саналаар дэмжигдлээ. 

УИХ-ын гишүүн Ц.Мөнх-Оргил, Р.Гончигдорж, Х.Жекей, Д.Одбаяр, Ч.Сайханбилэг нарын гаргасан, 2. Төслийн 5 дугаар зүйлд дор дурдсан агуулга бүхий 5.5 дахь хэсэг нэмэх:

“5.5.Танхимын дүрмийг батлах, түүнд нэмэлт өөрчлөлт оруулах бүрэн эрхийг бүх гишүүдийн хурал хэрэгжүүлнэ.” гэсэн саналыг дэмжье. 

Зөвшөөрсөн

32


Татгалзсан 

10


Бүгд


42


76.2 хувийн саналаар дэмжигдлээ. 
УИХ-ын гишүүн Ц.Мөнх-Оргил, Р.Гончигдорж, Х.Жекей, Д.Одбаяр, Ч.Сайханбилэг нарын гаргасан, 3. Төслийн 5 дугаар зүйлд дор дурдсан агуулга бүхий 5.6 дахь хэсэг нэмэх:

“5.6.Танхим нь нийт нутаг дэвсгэрийн хэмжээнд нотариатын үйл ажиллагаатай холбогдсон бүртгэл, мэдээллийн нэгдсэн санг бүрдүүлж ажиллах бөгөөд хуульд заасан төр, байгууллага, хувь хүний нууцтай холбоотойгоос бусад мэдээ мэдээлэл, тайлан, тоо баримтыг улсын бүртгэлийн асуудал эрхэлсэн төрийн захиргааны байгууллагатай үнэ төлбөргүй солилцож, харилцан мэдээлнэ.” гэсэн саналыг дэмжье. 

Зөвшөөрсөн

31


Татгалзсан 

11


Бүгд


42


73.8 хувийн саналаар дэмжигдлээ. 
УИХ-ын гишүүн Ц.Мөнх-Оргил, Р.Гончигдорж, Х.Жекей, Д.Одбаяр, Ч.Сайханбилэг нарын гаргасан, 4. Төслийн “Нотариатчаар ажиллах насны дээд хязгаар 65 нас байна.” гэсэн 6.2 дахь хэсгийг хасч үүнтэй нийцүүлэн төслийн 19 дүгээр зүйлийн 19.1.2 дахь заалт, 19.2 дахь хэсгийн “нотариатчаар ажиллах насны дээд хязгаарт хүрсэн,” гэснийг тус тус хасах гэсэн саналыг дэмжье. 

Зөвшөөрсөн

29


Татгалзсан 

14


Бүгд


43


67.4 хувийн саналаар дэмжигдлээ. 

УИХ-ын гишүүн Ц.Мөнх-Оргил, Р.Гончигдорж, Х.Жекей, Д.Одбаяр, Ч.Сайханбилэг нарын гаргасан, 5. Төслийн 7 дугаар зүйлийн 7.1 дэх хэсгийн “явуулна” гэснийг “явуулах бөгөөд тойрог сольж ажиллахыг хориглоно” гэж өөрчлөх саналыг дэмжье. 

Зөвшөөрсөн

28


Татгалзсан 

14


Бүгд


42


66.7 хувийн саналаар дэмжигдлээ. 
УИХ-ын гишүүн Ц.Мөнх-Оргил, Р.Гончигдорж, Х.Жекей, Д.Одбаяр, Ч.Сайханбилэг нарын гаргасан, 6. Төслийн 7 дугаар зүйлийн 7.2 дахь хэсгийн “нотариатчийн тоог” гэсний дараа “Танхимын саналыг харгалзан” гэж нэмэх саналыг дэмжье. 

Зөвшөөрсөн

29


Татгалзсан 

13


Бүгд


42


69.0 хувийн саналаар дэмжигдлээ. 
УИХ-ын гишүүн Ц.Мөнх-Оргил, Р.Гончигдорж, Х.Жекей, Д.Одбаяр, Ч.Сайханбилэг нарын гаргасан, 7. Төслийн 7 дугаар зүйлд дор дурдсан агуулгатай 7.4 дэх хэсэг нэмж үүнтэй нийцүүлэн төслийн 10 дугаар зүйлийн 10.2 дахь хэсгийг хасах: 

“7.4.Тойрог шилжүүлэх тохиолдолд мэргэшлийн шалгалт дахин өгнө. Тэнцсэн нотариатч тойрогт сул орон тоо гартал дараалал хүлээнэ.” гэсэн саналыг дэмжье. 

Зөвшөөрсөн

30


Татгалзсан 

13


Бүгд


43


69.8 хувийн саналаар дэмжигдлээ. 

УИХ-ын гишүүн Ц.Мөнх-Оргил, Р.Гончигдорж, Х.Жекей, Д.Одбаяр, Ч.Сайханбилэг нарын гаргасан, 8. Төслийн 8 дугаар зүйлийн 8.1 дэх хэсгийн “Нотариатч” гэсний дараа “тогтоосон тойрогтоо үйл ажиллагаа эрхлэн явуулах” гэж нэмэх саналыг дэмжье. 

Зөвшөөрсөн

29


Татгалзсан 

14


Бүгд


43


67.4 хувийн саналаар дэмжигдлээ. 
УИХ-ын гишүүн Ц.Мөнх-Оргил, Р.Гончигдорж, Х.Жекей, Д.Одбаяр, Ч.Сайханбилэг нарын гаргасан, 9. Төслийн 15 дугаар зүйлийн 15.6 дахь хэсгийн “харгалзан” гэсний дараа “улсын хэмжээнд 3 жил тутам явуулах бөгөөд нотариатч ажиллаагүй тухайн тойрогт мэргэшлийн шалгалт явуулах эсэхийг” гэж нэмэх саналыг дэмжье. 

Зөвшөөрсөн

31


Татгалзсан 

11


Бүгд


42


73.8 хувийн саналаар дэмжигдлээ. 
УИХ-ын гишүүн Ц.Мөнх-Оргил, Р.Гончигдорж, Х.Жекей, Д.Одбаяр, Ч.Сайханбилэг нарын гаргасан, 10. Төслийн 17 дугаар зүйлд дор дурдсан агуулга бүхий 17.1.4 дэх заалт нэмэх: 

“17.1.4.нотариатч төрийн албан тушаалд томилогдсон, сонгогдсон тохиолдолд тухайн шийдвэрийг нь үндэслэн.” гэсэн саналыг дэмжье. 

Зөвшөөрсөн

27


Татгалзсан 

15


Бүгд


42


64.3 хувийн саналаар дэмжигдлээ. 

УИХ-ын гишүүн Ц.Мөнх-Оргил, Р.Гончигдорж, Х.Жекей, Д.Одбаяр, Ч.Сайханбилэг нарын гаргасан, 11. Төсөлд дор дурдсан агуулга бүхий 20 дугаар зүйл нэмж үүнтэй нийцүүлэн төслийн зүйл, хэсэг, заалтын дугаарыг өөрчлөх:

“20 дугаар зүйл. Нотариатчийн тангараг
20.1.Нотариатч үйл ажиллагаагаа эхлэхийн өмнө тангараг өргөх бөгөөд тангараг өргөх ёслолын журмыг хууль зүйн асуудал эрхэлсэн Засгийн газрын гишүүн батална.” гэсэн саналыг дэмжье. 

Зөвшөөрсөн

34


Татгалзсан 

 8


Бүгд


42


81.0 хувийн саналаар дэмжигдлээ. 
УИХ-ын гишүүн Ц.Мөнх-Оргил, Р.Гончигдорж, Х.Жекей, Д.Одбаяр, Ч.Сайханбилэг нарын гаргасан, 12. Төслийн 20 дугаар зүйлд дор дурьдсан агуулга бүхий 20.2.3 дахь заалт нэмж дугаарыг өөрчлөх:

“20.2.3.гишүүний татвараа төлөх;” гэсэн саналыг дэмжье. 

Зөвшөөрсөн

29


Татгалзсан 

13


Бүгд


42


69.0 хувийн саналаар дэмжигдлээ. 
УИХ-ын гишүүн Ц.Мөнх-Оргил, Р.Гончигдорж, Х.Жекей, Д.Одбаяр, Ч.Сайханбилэг нарын гаргасан, 13. Төслийн 20 дугаар зүйлд дор дурьдсан агуулга бүхий 20.2.4 дэх заалт нэмж дугаарыг өөрчлөх:

“20.2.4.нотариатч нь хариуцлагын даатгалд даатгуулах;” гэсэн саналыг дэмжье. 

Зөвшөөрсөн

34


Татгалзсан 

 8


Бүгд


42


81.0 хувийн саналаар дэмжигдлээ. 

УИХ-ын гишүүн Ц.Мөнх-Оргил, Р.Гончигдорж, Х.Жекей, Д.Одбаяр, Ч.Сайханбилэг нарын гаргасан, 14. Төслийн “нотариатын үйлдэл хийх эрхгүй этгээд нотариатын үйлдлийг хууль бусаар хийх;” гэсэн 20.3.3 дахь заалтыг хасах саналыг дэмжье. 

Зөвшөөрсөн

26


Татгалзсан 

16


Бүгд


42


61.9 хувийн саналаар дэмжигдлээ. 
УИХ-ын гишүүн Ц.Мөнх-Оргил, Р.Гончигдорж, Х.Жекей, Д.Одбаяр, Ч.Сайханбилэг нарын гаргасан, 15. Төслийн 20.3.5, 20.3.8 дахь заалт нь 20.2.5 дахь заалт, 12.5 дахь хэсэгтэй тус тус давхцсан учир хасах гэсэн саналыг дэмжье. 

Зөвшөөрсөн

29


Татгалзсан 

12


Бүгд


41


70.7 хувийн саналаар дэмжигдлээ. 
УИХ-ын гишүүн Ц.Мөнх-Оргил, Р.Гончигдорж, Х.Жекей, Д.Одбаяр, Ч.Сайханбилэг нарын гаргасан, 16. Төслийн 23 дугаар зүйлийн 23.1 дэх хэсгийг дараахь байдлаар өөрчлөн найруулах: 

“23.1.Нотариатч нь нотариатын үйлдлийг буруу хийсэн, үйлчлүүлэгчийн хувийн байдлыг буруу тогтоосон зэрэг бусад буруутай үйлдлийн улмаас үйлчлүүлэгчид хохирол учруулсан тохиолдолд түүнийг нөхөн төлөх зорилгоор хариуцлагын даатгалд заавал даатгуулна.” гэсэн саналыг дэмжье. 

Зөвшөөрсөн

30


Татгалзсан 

11


Бүгд


41


73.2 хувийн саналаар дэмжигдлээ. 

УИХ-ын гишүүн Ц.Мөнх-Оргил, Р.Гончигдорж, Х.Жекей, Д.Одбаяр, Ч.Сайханбилэг нарын гаргасан, 17. Төслийн 23 дугаар зүйлд дор дурдсан агуулгатай 23.4 дэх хэсэг нэмж, үүнтэй нийцүүлэн дугаарыг өөрчлөх:

“23.4.Даатгалын нөхөн төлбөрийн хэмжээ нь нийслэлд нэг сарын хөдөлмөрийн хөлсний доод хэмжээг хоёр зуу дахин нэмэгдүүлсэнээс доошгүй, орон нутагт нэг зуу дахин нэмэгдүүлснээс доошгүй байна.” гэсэн саналыг дэмжье. 

Зөвшөөрсөн

33


Татгалзсан 

 8


Бүгд


41


80.5 хувийн саналаар дэмжигдлээ. 
УИХ-ын гишүүн Ц.Мөнх-Оргил, Р.Гончигдорж, Х.Жекей, Д.Одбаяр, Ч.Сайханбилэг нарын гаргасан, 18. Төслийн 40.4, 40.5 хэсэг нь Иргэний хуулийн 64.2.1, 64.2.2 дахь заалтуудтай давхцаж байгаа учир хасах гэсэн саналыг дэмжье. 

Зөвшөөрсөн

28


Татгалзсан 

13


Бүгд


41


68.3 хувийн саналаар дэмжигдлээ. 
УИХ-ын гишүүн Ц.Мөнх-Оргил, Р.Гончигдорж, Х.Жекей, Д.Одбаяр, Ч.Сайханбилэг нарын гаргасан, 19. Төслийн 42 дугаар зүйлийн 42.7 дахь хэсгийн “битүүмжилсэн бол” гэсний дараа “уг өвлөгдөх эд хөрөнгийг битүүмжлэлээс чөлөөлөгдтөл” гэж нэмэх саналыг дэмжье. 

Зөвшөөрсөн

32


Татгалзсан 

 9


Бүгд


41


78.0 хувийн саналаар дэмжигдлээ. 

УИХ-ын гишүүн Ц.Мөнх-Оргил, Р.Гончигдорж, Х.Жекей, Д.Одбаяр, Ч.Сайханбилэг нарын гаргасан, 20. Төслийн 43 дугаар зүйлийн 43.3 дахь хэсгийн “нотариатын” гэсний өмнө “тухайн баримт бичиг болон” гэж нэмэх саналыг дэмжье. 

Зөвшөөрсөн

32


Татгалзсан 

 9


Бүгд


41


78.0 хувийн саналаар дэмжигдлээ. 
УИХ-ын гишүүн Ц.Мөнх-Оргил, Р.Гончигдорж, Х.Жекей, Д.Одбаяр, Ч.Сайханбилэг нарын гаргасан, 21. Төслийн 45 дугаар зүйлийн 45.8 болон 45.10 дахь хэсэг агуулгын хувьд давхцсан тул 45.8 дахь хэсгийг хасч 45.10 дахь хэсгийн “дундын” гэсний өмнө “Үл хөдлөх эд хөрөнгийн баримт бичигт нэмэлт, өөрчлөлт оруулах болон” гэж нэмэх саналыг дэмжье. 

Зөвшөөрсөн

27


Татгалзсан 

14


Бүгд


41


65.9 хувийн саналаар дэмжигдлээ. 
УИХ-ын гишүүн Ц.Мөнх-Оргил, Р.Гончигдорж, Х.Жекей, Д.Одбаяр, Ч.Сайханбилэг нарын гаргасан, 22. Төслийн 46 дугаар зүйл нь Эд хөрөнгө өмчлөх эрх, түүнтэй холбоотой эд хөрөнгийн бусад эрхийг эрхийн улсын бүртгэлийн тухай хуулийн 13.5 дахь хэсэгтэй давхцаж байгаа учир 46.1.1-46.1.4 дэх заалтыг хасч, дор дурьдсан агуулга бүхий 46.2 дахь хэсэг нэмэх:

“46.2.Энэ хуулийн 46.1-д заасан баримт бичгийг гэрчлэхдээ тухайн баримт бичиг нь Эд хөрөнгө өмчлөх эрх, түүнтэй холбоотой эд хөрөнгийн бусад эрхийн улсын бүртгэлийн тухай хуульд1 заасан шаардлагад нийцэж байгаа эсэхийг нягтална.” гэсэн саналыг дэмжье. 

Зөвшөөрсөн

31


Татгалзсан 

10


Бүгд


41


75.6 хувийн саналаар дэмжигдлээ. 

УИХ-ын гишүүн Ц.Мөнх-Оргил, Р.Гончигдорж, Х.Жекей, Д.Одбаяр, Ч.Сайханбилэг нарын гаргасан, 23. Монгол Улсын Засгийн газраас 2010 оны 11 дүгээр сарын 02-ны өдөр, Улсын Их Хурлын гишүүн Ц.Мөнх-Оргил нарын 17 гишүүний 2010 оны 10 дугаар сарын 29-ний өдөр тус тус Улсын Их Хуралд өргөн мэдүүлсэн Газрын тухай хуульд өөрчлөлт оруулах тухай хуулийн төслүүдийг хууль санаачлагчид нь буцаах саналыг дэмжье. 

Зөвшөөрсөн

31


Татгалзсан 

 9


Бүгд


40


77.5 хувийн саналаар дэмжигдлээ. 
УИХ-ын гишүүн Ц.Мөнх-Оргил, Р.Гончигдорж, Х.Жекей, Д.Одбаяр, Ч.Сайханбилэг нарын гаргасан, 24. Монгол Улсын Засгийн газраас 2010 оны 11 дүгээр сарын 02-ны өдөр, Улсын Улсын Их Хурлын гишүүн Ц.Мөнх-Оргил нарын 17 гишүүний 2010 оны 10 дугаар сарын 29-ний өдөр Улсын Их Хуралд тус тус өргөн мэдүүлсэн Иргэний хуульд өөрчлөлт оруулах тухай хуулийн төслүүдийг хууль санаачлагчид нь буцаах саналыг дэмжье. 

Зөвшөөрсөн

32


Татгалзсан 

 8


Бүгд


40


80.0 хувийн саналаар дэмжигдлээ. 
УИХ-ын гишүүн Ц.Мөнх-Оргил, Р.Гончигдорж, Х.Жекей, Д.Одбаяр, Ч.Сайханбилэг нарын гаргасан, 25. Монгол Улсын Засгийн газраас 2010 оны 11 дүгээр сарын 02-ны өдөр, Улсын Их Хурлын гишүүн Ц.Мөнх-Оргил нарын 17 гишүүний 2010 оны 10 дугаар сарын 29-ний өдөр Улсын Их Хуралд тус тус өргөн мэдүүлсэн Векселийн тухай хуульд өөрчлөлт оруулах тухай хуулийн төслүүдийг хууль санаачлагчид нь буцаах саналыг дэмжье. 

Зөвшөөрсөн

35


Татгалзсан 

 6


Бүгд


41


85.4 хувийн саналаар дэмжигдлээ. 

УИХ-ын гишүүн Ц.Мөнх-Оргил, Р.Гончигдорж, Х.Жекей, Д.Одбаяр, Ч.Сайханбилэг нарын гаргасан, 26. Монгол Улсын Засгийн газраас 2010 оны 11 дүгээр сарын 02-ны өдөр Улсын Их Хуралд өргөн мэдүүлсэн Улс төрийн хилс хэрэгт хэлмэгдэгчдийг цагаатгах, тэдэнд нөхөн олговор олгох тухай хуульд өөрчлөлт оруулах тухай хуулийн төслийг хууль санаачлагчид нь буцаах саналыг дэмжье. 

Зөвшөөрсөн

31


Татгалзсан 

11


Бүгд


42


73.8 хувийн саналаар дэмжигдлээ. 
УИХ-ын гишүүн Ц.Мөнх-Оргил, Р.Гончигдорж, Х.Жекей, Д.Одбаяр, Ч.Сайханбилэг нарын гаргасан, 27. Улсын Их Хурлын гишүүн Ц.Мөнх-Оргил нарын 17 гишүүний 2010 оны 10 дугаар сарын 29-ний өдөр Улсын Их Хуралд өргөн мэдүүлсэн Барааны тэмдэг, газар зүйн заалтын тухай хуульд өөрчлөлт оруулах тухай хуулийн төслийг хууль санаачлагчид нь буцаах саналыг дэмжье. 

Зөвшөөрсөн

30


Татгалзсан 

12


Бүгд


42


71.4 хувийн саналаар дэмжигдлээ. 
УИХ-ын гишүүн Ц.Мөнх-Оргил, Р.Гончигдорж, Х.Жекей, Д.Одбаяр, Ч.Сайханбилэг нарын гаргасан, 28. Улсын Их Хурлын гишүүн Ц.Мөнх-Оргил нарын 17 гишүүний 2010 оны 10 дугаар сарын 29-ний өдөр Улсын Их Хуралд өргөн мэдүүлсэн Валютын зохицуулалтын тухай хуулийн зарим заалтыг хүчингүй болсонд тооцох тухай хуулийн төслийг хууль санаачлагчид нь буцаах саналыг дэмжье. 

Зөвшөөрсөн

34


Татгалзсан 

 9


Бүгд


43


79.1 хувийн саналаар дэмжигдлээ. 


Хуулийн төслийн талаарх найруулгын шинжтэй зарчмын зөрүүтэй саналын томъёоллуудаар санал хураалт явуулав. 

УИХ-ын гишүүн Ц.Мөнх-Оргил, Р.Гончигдорж, Х.Жекей, Д.Одбаяр, Ч.Сайханбилэг нарын гаргасан, 1. Төслийн 3 дугаар зүйлийн 3.1.6 дахь заалтын “ёс зүйтэй байх” гэснийг “ёс зүйн дүрмийг чанд баримталж ажиллах” гэж өөрчлөх; 

2. Төслийн 4 дүгээр зүйлийн 4.1 дэх хэсгийн “/цаашид нотариатч/” гэх гэснийг хасах; 

3. Төслийн 12 дугаар зүйлийн 12.7 дахь хэсгийн “тушаалыг” гэснийг “үйлчилгээний болон тээврийн хөлсний хэмжээг баталсан шийдвэрийг” гэж өөрчлөх; 

4. Төслийн 13 дугаар зүйлийн гарчигийн “төрийн захиргааны төв байгууллагын” гэснийг “Засгийн газрын гишүүний” гэж, мөн хуулийн “нотариатын асуудал эрхэлсэн төрийн захиргааны төв байгууллага” гэснийг “хууль зүйн асуудал эрхэлсэн Засгийн газрын гишүүний” гэж, мөн зүйлийн 13.2 дахь хэсгийн “чиг үүргийг” гэснийг “бүрэн эрхэд хамаарах зарим асуудлыг” гэж тус тус өөрчлөх; 

5. Төслийн 13 дугаар зүйлийн 13.2 дахь хэсгийн “гүйцэтгүүлж” гэсний өмнө “шилжүүлэн” гэж нэмэх; 

6. Төслийн 23 дугаар зүйлийн 23.1 дэх хэсгийн “албан журмаар” гэснийг “заавал” гэж өөрчлөх; 

7. Төслийн 30 дугаар зүйлийн 30.1.5 дахь заалтыг дараах байдлаар өөрчлөн найруулах: 

“30.1.5. Хэрэг хянан шийдвэрлэх ажиллагаанд өөрөө итгэмжлэгдсэн төлөөлөгчөөр оролцвол уг хэрэгт холбогдох баримт бичгийг”; 

8. Төслийн 34 дүгээр зүйлийн 34.1 дэх хэсгийн “бөгөөд түүнд нотариатын үйлдэл хийхэд оролцсон гэрч, орчуулагч, /хэлмэрч/ зэрэг бусад оролцогчийн овог, эцэг /эхийн нэр/, өөрийн нэр хаяг, оршин суугаа газрыг тодорхой бичсэн байна” гэсэн нь 30.2 дахь хэсэгтэй давхцаж байгаа учир хасах; 

9. Төслийн 38 дугаар зүйлийн 38.3 дахь хэсгийн “байршуулна” гэснийг “хадгалуулна” гэж өөрчлөх; 

10. Төслийн 45 дугаар зүйлийн 45.2 дахь заалтын “нөлөөлөл дор хийгдсэн” гэснийг “нөлөөлөлд автаагүй” гэж, 45.11 дэх хэсгийн “үдэж дугаарлан” гэснийг “хавтаслаж” гэж тус тус өөрчлөх; 

11. Төслийн 47 дугаар зүйлийн гарчигийг дор дурдсанаар өөрчлөн найруулах:

“47 дугаар зүйл. Гэр бүлийн дундаа хамтран өмчлөх эд хөрөнгөөс гишүүдэд ногдох хэсгийг гэрчлэх”; 

12. Төслийн 47 дугаар зүйлийн 47.2, 47.3, 47.5 дах хэсгийн “эд хөрөнгө” гэсний өмнө “үл хөдлөх хөрөнгө” гэж нэмэх; 

13. Төслийн 48 дугаар зүйлийн 48.2 дахь хэсгийн “тухайн тодорхой хэсгийг бүрэн тусгана” гэснийг “үндсэн агуулгыг илэрхийлсэн хэсгийг заавал хамт гэрчилнэ” гэж өөрчлөх саналуудыг дэмжье. 

Зөвшөөрсөн

33


Татгалзсан 

10


Бүгд


43


76.7 хувийн саналаар дэмжигдлээ. 
Хуулийн төслүүдийн буцаах тухай Улсын Их Хурлын тогтоолын төслүүдийг баталъя. 

Зөвшөөрсөн

33


Татгалзсан 

11


Бүгд


44


75.0 хувийн саналаар дэмжигдлээ. 
Хуулийн төслүүдийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлэв.

Уг асуудлыг 16 цаг 55 минутад хэлэлцэж дуусав. 

Зургаа. Нэмэгдсэн өртгийн албан татварын тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай, Хувь хүний орлогын албан татварын тухай хуульд нэмэлт оруулах тухай хуулийн төслүүд /анхны хэлэлцүүлэг/

Хэлэлцэж буй асуудалтай холбогдуулан УИХ-ын Эрх зүй, хууль тогтоомжийн хэлтсийн дарга Д.Насанжаргал, зөвлөх Э.Эрдэнэсүрэн, Төсвийн байнгын хорооны зөвлөх Ё.Мөнхбаатар, референт Ё.Энхсайхан нарын бүрэлдэхүүнтэй ажлын хэсэг байлцав. 
Хуулийн төслүүдийг анхны хэлэлцүүлэгт бэлтгэсэн талаарх Төсвийн байнгын хорооны санал, дүгнэлтийг УИХ-ын гишүүн О.Чулуунбат танилцуулав.


Байнгын хорооны санал, дүгнэлттэй холбогдуулан УИХ-ын гишүүн С.Бямбацогтын асуусан асуултад Байнгын хорооны дарга, УИХ-ын гишүүн Д.Хаянхярваа хариулж, тайлбар хийв.

Д.Дэмбэрэл: Нэмэгдсэн өртгийн албан татварын тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай, Хувь хүний орлогын албан татварын тухай хуульд нэмэлт оруулах тухай хуулийн төслүүдийг анхны хэлэлцүүлгээр нь баталъя гэсэн саналыг дэмжье.  

Зөвшөөрсөн

31


Татгалзсан 

13


Бүгд


44


70.5 хувийн саналаар дэмжигдлээ. 
Нэмэгдсэн өртгийн албан татварын тухай хуульд нэмэлт оруулах тухай хуулийн төслийг баталъя. 

Зөвшөөрсөн

36


Татгалзсан 

11


Бүгд


47


76.6 хувийн саналаар хууль батлагдлаа. 

Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслийг баталъя. 

Зөвшөөрсөн

38


Татгалзсан 

 9


Бүгд


47


80.9 хувийн саналаар хууль батлагдлаа. 
Хувь хүний орлогын албан татварын тухай хуульд нэмэлт оруулах тухай хуулийн төслийг баталъя. 

Зөвшөөрсөн

37


Татгалзсан 

11


Бүгд


48


77.1 хувийн саналаар хууль батлагдлаа. 

Уг асуудлыг 17 цаг 06 минутад хэлэлцэж дуусав. 

Долоо. Нийтээр тэмдэглэх баярын болон тэмдэглэлт өдрүүдийн тухай хуульд өөрчлөлт оруулах тухай хуулийн төсөл /анхны хэлэлцүүлэг/

Хэлэлцэж буй асуудалтай холбогдуулан УИХ-ын Төрийн байгуулалтын байнгын хорооны зөвлөх О.Тунгалаг, референт С.Энхцэцэг нарын бүрэлдэхүүнтэй ажлын хэсэг байлцав. 
Хуулийн төслийг анхны хэлэлцүүлэгт бэлтгэсэн талаарх Төрийн байгуулалтын байнгын хорооны санал, дүгнэлтийг УИХ-ын гишүүн Д.Очирбат танилцуулав.


Байнгын хорооны санал, дүгнэлттэй холбогдуулан УИХ-ын гишүүдээс асуулт гараагүй болно.

Д.Дэмбэрэл: Нийтээр тэмдэглэх баярын болон тэмдэглэлт өдрүүдийн тухай хуульд өөрчлөлт оруулах тухай хуулийн төслийг анхны хэлэлцүүлгээр нь баталъя гэсэн саналыг дэмжье. 

Зөвшөөрсөн

36


Татгалзсан 

11


Бүгд


47


76.6 хувийн саналаар дэмжигдлээ. 
Нийтээр тэмдэглэх баярын болон тэмдэглэлт өдрүүдийн тухай хуульд өөрчлөлт оруулах тухай хуулийн төслийг баталъя. 

Зөвшөөрсөн

40


Татгалзсан 

 7


Бүгд


47


85.1 хувийн саналаар хууль батлагдлаа. 

Уг асуудлыг 17 цаг 10 минутад хэлэлцэж дуусав. 

Найм. Нийслэлийн агаарын бохирдлыг бууруулах тухай, Агаарын тухай хуульд нэмэлт, өөрчлөлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай, Гаалийн тариф, гаалийн татварын тухай хуульд нэмэлт оруулах тухай, Хувь хүний орлогын албан татварын тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслүүд, Нийслэлийн агаарын бохирдлыг бууруулах тухай хууль баталсантай холбогдуулан авах зарим арга хэмжээний тухай Улсын Их Хурлын тогтоолын төсөл /анхны хэлэлцүүлэг/

Хэлэлцэж буй асуудалтай холбогдуулан Ерөнхийлөгчийн Тамгын газрын дарга Д.Баттулга, Үндэсний аюулгүй байдлын зөвлөлийн ажлын албаны даргын үүрэг гүйцэтгэгч Ч.Өнөрбаяр, УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх Т.Тайшир, Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, Төсвийн байнгын хорооны зөвлөх Ё.Мөнхбаатар, Байгаль орчин, хүнс, хөдөө аж ахуйн байнгын хорооны референт Б.Баярмаа, Төсвийн байнгын хорооны референт Ё.Энхсайхан нарын бүрэлдэхүүнтэй ажлын хэсэг байлцав. 
Хууль, тогтоолын төслүүдийг анхны хэлэлцүүлэгт бэлтгэсэн талаарх Байгаль орчин, хүнс, хөдөө аж ахуйн байнгын хорооны санал, дүгнэлтийг УИХ-ын гишүүн Г.Баярсайхан, Төсвийн байнгын хорооны санал, дүгнэлтийг УИХ-ын гишүүн Д.Дамба-Очир нар танилцуулав.


Байнгын хорооны санал, дүгнэлтүүдтэй холбогдуулан УИХ-ын гишүүдээс асуулт гараагүй болно.

Байгаль орчин, хүнс, хөдөө аж ахуйн байнгын хороогоор дэмжигдсэн зарчмын зөрүүтэй саналын томъёоллоор санал хураалт явуулав.

Д.Дэмбэрэл: УИХ-ын гишүүн Э.Бат-Үүлийн гаргасан, 1. Хуулийн төслийн 4 дүгээр зүйлд дор дурдсан агуулгатай заалт нэмэх:

“гэр хорооллын айл өрхийн газрыг барьцаалах, эдийн засгийн эргэлтэд оруулах замаар  уул уурхайн баялгаас бий болох хөрөнгөөс урт хугацаатай, бага хүүтэй зээлийг олгож үл хөдлөх хөрөнгө, барилга, орон сууц барих бололцоо, нөхцөлийг бүрдүүлэх;” гэсэн саналыг дэмжье. 

Зөвшөөрсөн

37


Татгалзсан 

 7


Бүгд


44


84.1 хувийн саналаар дэмжигдлээ. 
УИХ-ын гишүүн Р.Будын гаргасан, 2. Хуулийн төслийн 4 дүгээр зүйлд дор дурдсан агуулгатай заалт нэмэх: 
“хөдөө, орон нутагт хөрөнгө оруулалт, ажлын байрыг нэмэгдүүлэх, бүсийн нэмэгдлийг олгож айл өрх, аж ахуйн нэгж, байгууллагыг хотоос хөдөө рүү шилжих таатай нөхцөлийг бүрдүүлэх;” гэсэн саналыг дэмжье. 

Зөвшөөрсөн

38


Татгалзсан 

 6


Бүгд


44


86.4 хувийн саналаар дэмжигдлээ. 

УИХ-ын гишүүн Р.Будын гаргасан, 3. Хуулийн төслийн 4 дүгээр зүйлд дор дурдсан агуулгатай заалт нэмэх:

“бүсчилсэн хөгжлийн тулгуур төв болон нийслэлийн алслагдсан дүүргүүдийг хөгжүүлэх бодлогыг эрчимтэй хэрэгжүүлж нийслэлийн хүн амын төвлөрлийг сааруулах.” гэсэн саналыг дэмжье. 

Зөвшөөрсөн

35


Татгалзсан 

 8


Бүгд


43


81.4 хувийн саналаар дэмжигдлээ. 
УИХ-ын гишүүн П.Алтангэрэл, Д.Батбаяр нарын гаргасан, 4. Хуулийн төслийн 5.1 дэх хэсгийг дор дурдсанаар өөрчлөх:

“5.1.Нийслэлийн агаарын чанарыг сайжруулах бүсийг байгаль орчны асуудал эрхэлсэн төрийн захиргааны төв байгууллага нь нийслэлийн Засаг даргатай хамтран тогтоож, энэ талаар нийтэд мэдээлнэ.” гэсэн саналыг дэмжье. 

Зөвшөөрсөн

27


Татгалзсан 

14


Бүгд


41


65.9 хувийн саналаар дэмжигдлээ. 
УИХ-ын гишүүн П.Алтангэрэл, Д.Батбаяр, Г.Баярсайхан нарын гаргасан, 5. Хуулийн төслийн хязгаарлалтын бүсийг байгаль орчны асуудал эрхэлсэн төрийн захиргааны төв байгууллага болон тухайн шатны засаг даргын саналыг үндэслэн Нийслэлийн иргэдийн төлөөлөгчдийн хурал тогтоох гэсэн 11.1.1 дэх заалтыг хасах гэсэн саналыг дэмжье. 

Зөвшөөрсөн

33


Татгалзсан 

 7


Бүгд


40


82.5 хувийн саналаар дэмжигдлээ. 
УИХ-ын гишүүн П.Алтангэрэл, Д.Батбаяр нарын гаргасан, 6. Хуулийн төслийн 6 дугаар зүйлийн 6.1 дэх хэсэг, 10 дугаар зүйлийн 10.1.3 дахь заалтын “шалгуурыг” гэснийг “шалгуурын аль нэгийг” гэж өөрчлөх саналыг дэмжье. 

Зөвшөөрсөн

36


Татгалзсан 

 4


Бүгд


40


90.0 хувийн саналаар дэмжигдлээ. 

УИХ-ын гишүүн П.Алтангэрэлийн гаргасан, 7. Хуулийн төслийн “цахилгаан бага зарцуулдаг сүүн болон өдрийн гэрлийг хэрэглэж байгаа” гэсэн 6.1.7 дахь заалтыг хасах гэсэн саналыг дэмжье. 

Зөвшөөрсөн

29


Татгалзсан 

11


Бүгд


40


72.5 хувийн саналаар дэмжигдлээ. 
УИХ-ын гишүүн П.Алтангэрэл, УИХ дахь Монгол Ардын намын бүлгийн гаргасан, 8. Хуулийн төслийн “эрчим хүчний үйлдвэрлэлийн шинэ эх үүсвэр 5, 6 дугаар цахилгаан станцуудыг барьж байгуулах ажлыг зохион байгуулах” гэсэн 10.1.5 дахь заалтыг хасах гэсэн саналыг дэмжье. 

Зөвшөөрсөн

32


Татгалзсан 

 8


Бүгд


40


80.0 хувийн саналаар дэмжигдлээ. 
УИХ-ын гишүүн П.Алтангэрэл, УИХ дахь Монгол Ардын намын бүлгийн гаргасан, 9. Хуулийн төслийн “Агаарын бохирдлыг бууруулах талаарх төрийн бодлогын  хэрэгжилтэд Үндэсний аюулгүй байдлын зөвлөлийн Ажлын алба хяналт тавьж, Үндэсний аюулгүй байдлын зөвлөлийг мэдээллээр хангана” гэсэн 13.1 дэх хэсгийг хасах гэсэн саналыг дэмжье. 

Зөвшөөрсөн

33


Татгалзсан 

 7


Бүгд


40


82.5 хувийн саналаар дэмжигдлээ. 
УИХ-ын гишүүн Д.Энхбат, Ц.Сэдванчиг, Н.Ганбямба нарын гаргасан, 10. Хуулийн төслийн 10 дугаар зүйлд дор дурдсан агуулгатай заалт нэмэх: 
“10.1.2.Нийслэлийн агаарын бохирдлыг бууруулах арга хэмжээний төлөвлөгөөг боловсруулан батлуулж, жил бүр Улсын Их Хуралд тайлагнана.” гэсэн саналыг дэмжье. 

Зөвшөөрсөн

34


Татгалзсан 

 6


Бүгд


40


85.0 хувийн саналаар дэмжигдлээ. 

УИХ-ын гишүүн Р.Будын гаргасан, 11. Хуулийн төслийн “хязгаарлалтын бүсэд цахилгаан станцад ашиглахаас бусад зориулалтаар түүхий нүүрс тээвэрлэх, борлуулах, хэрэглэхийг хориглох” гэсэн 7.1.1 дэх заалтыг хасах гэсэн саналыг дэмжье. 

Зөвшөөрсөн

16


Татгалзсан 

25


Бүгд


41


61.0 хувийн саналаар дэмжигдсэнгүй. 
Байгаль орчин, хүнс, хөдөө аж ахуйн байнгын хороогоор дэмжигдээгүй зарчмын зөрүүтэй саналын томъёоллоор санал хураалт явуулав.

УИХ-ын гишүүн П.Алтангэрэл, УИХ дахь Монгол Ардын намын бүлгийн гаргасан, 1. Хуулийн төслийн “Ерөнхийлөгчийн бүрэн эрх” гэсэн 9 дүгээр зүйлийг хасах гэсэн саналыг дэмжих боломжгүйг дэмжье. 

Зөвшөөрсөн

19


Татгалзсан 

22


Бүгд


41


53.7 хувийн саналаар дэмжигдсэнгүй. 
УИХ-ын гишүүн П.Алтангэрэлийн гаргасан, 2. Хуулийн төслийн Засгийн газар нийслэлийн агаарын бохирдлын хэмжээ, урьдчилсан мэдээг өдөр тутам нийтэд мэдээлэх гэсэн 10.1.12 дахь заалтыг хасах гэсэн саналыг дэмжих боломжгүйг дэмжье. 

Зөвшөөрсөн

29


Татгалзсан 

11


Бүгд


40


72.5 хувийн саналаар дэмжигдлээ. 
УИХ дахь Монгол Ардын намын бүлгийн гаргасан, 3. Хуулийн төслийн 14.1 дэх хэсгийг дор дурдсан байдлаар өөрчлөн найруулах:

“14.1.Нийслэлийн агаарын бохирдлыг бууруулах тухай хууль тогтоомжид заасан бүрэн эрх, хуулиар хүлээсэн үүргээ биелүүлээгүй, эсхүл хангалтгүй биелүүлсэн бол тухайн шатны албан тушаалтанд Төрийн албаны тухай хуульд заасан арга хэмжээ авна.” гэсэн саналыг дэмжье. 

Зөвшөөрсөн

18


Татгалзсан 

22


Бүгд


40


55.0 хувийн саналаар дэмжигдсэнгүй. 

Хуулийн төслийн талаарх найруулгын шинжтэй зарчмын зөрүүтэй саналын томъёоллоор санал хураалт явуулав.

УИХ-ын гишүүн П.Алтангэрэлийн гаргасан, 1.Хуулийн төслийн 4 дүгээр зүйлийн заалтуудыг үйл ажиллагаа болон зарчим гэсэн 2 хэсэгт хуваах,

2.Хуулийн төслийн зүйл, хэсэг, заалтын “хязгаарлалтын бүс” гэснийг “агаарын чанарыг сайжруулах бүс” гэж өөрчлөх,

3.Хуулийн төслийн 1.1 дэх хэсгийн “нийслэл хотын” гэснийг “нийслэлийн” гэж өөрчлөх, 

4.Хуулийн төслийн 10.1.4 болон 10.1.6 дахь хэсгийн “Улаанбаатар хотын” гэснийг “нийслэлийн” гэж өөрчлөх саналуудыг дэмжье. 

Зөвшөөрсөн

35


Татгалзсан 

 7


Бүгд


42


83.3 хувийн саналаар дэмжигдлээ. 
Төсвийн байнгын хороогоор дэмжигдсэн зарчмын зөрүүтэй саналын томъёоллоор санал хураалт явуулав. 

1. Хувь хүний орлогын албан татварын тухай хуульд нэмэлт оруулах тухай хуулийн төслийн талаарх зарчмын зөрүүтэй саналын томъёолол
УИХ-ын гишүүн С.Баярцогт, Б.Чойжилсүрэн нарын гаргасан, 1. Хуулийн төслийн 1 дүгээр зүйлийг дор дурдсанаар өөрчлөх: 

“1 дүгээр зүйл. Хувь хүний орлогын албан татварын тухай хуульд дор дурдсан агуулгатай хэсэг, заалт нэмэх: 

“1/16 дугаар зүйлийн 16.1.14 дэх заалт: 

16.1.14.албан татвар төлөгч өөрийн хэрэгцээнд зориулан худалдаж авсан нар, салхи, газрын гүний дулааны болон бусад сэргээгдэх эрчим хүчний тоног төхөөрөмж, нүүрснээс хагас коксон түлш, хийн болон шингэн түлш гарган авах тоног төхөөрөмж, стандартад нийцсэн зуух, нам даралтын зуух, дулаалгын материал, цахилгаан болон хийн халаагуур худалдан авсан баримтаар нотлогдож байгаа төлбөрийн хэмжээтэй тэнцэх орлого” гэсэн саналыг дэмжье. 

Зөвшөөрсөн

24


Татгалзсан 

18


Бүгд


42


57.1 хувийн саналаар дэмжигдлээ. 
УИХ-ын гишүүн С.Баярцогт, Б.Чойжилсүрэн нарын гаргасан, 2. Хуулийн  төслийн 1 дүгээр зүйлд дор дурдсан агуулгатай хэсэг нэмэх:

“2/16 дугаар зүйлийн 16.2 дахь хэсэг: 

“16.3.Энэ хуулийн 16.1.14-т заасан тоног төхөөрөмж, бараа, материалын жагсаалтыг Засгийн газар батална.” гэсэн саналыг дэмжье. 
Зөвшөөрсөн

32


Татгалзсан 

10


Бүгд


42


76.2 хувийн саналаар дэмжигдлээ. 
2. Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслийн талаарх зарчмын зөрүүтэй саналын томъёолол
УИХ-ын гишүүн С.Баярцогт, Б.Чойжилсүрэн нарын гаргасан, 1. Хуулийн төслийн 1 дүгээр зүйлийн “хөрөнгө” гэснийг хасах саналыг дэмжье. 

Зөвшөөрсөн

34


Татгалзсан 

 8


Бүгд


42


81.0 хувийн саналаар дэмжигдлээ. 


Хууль, тогтоолын төслүүдийг эцсийн хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн болон Төсвийн байнгын хороодод шилжүүлэв. 

Уг асуудлыг 17 цаг 44 минутад хэлэлцэж дуусав. 

Ес. Орон сууцны тухай хуульд нэмэлт, өөрчлөлт оруулах тухай, Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд нэмэлт, өөрчлөлт оруулах тухай хуулийн төслүүд /эцсийн хэлэлцүүлэг/

Хэлэлцэж буй асуудалтай холбогдуулан Монгол Улсын Засгийн газрын гишүүн, Зам, тээвэр, барилга хот байгуулалтын сайд Х.Баттулга, мөн яамны газрын дарга Г.Мягмар, Барилга, орон сууц, нийтийн аж ахуйн газрын дарга Б.Баасан, орлогч дарга Р.Эрдэнэцэцэг, Нийслэлийн захирагчийн ажлын албаны инженерийн байгууламжийн хэлтсийн дарга Л.Эрдэнэбат, УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн зөвлөх Т.Тайшир, Эдийн засгийн байнгын хорооны зөвлөх Ж.Батсайхан нарын бүрэлдэхүүнтэй ажлын хэсэг байлцав. 
Хуулийн төслүүдийг эцсийн хэлэлцүүлэгт бэлтгэсэн талаарх Эдийн засгийн байнгын хорооны санал, дүгнэлтийг УИХ-ын гишүүн Ж.Батсуурь танилцуулав.


Байнгын хорооны санал, дүгнэлттэй холбогдуулан УИХ-ын гишүүн Ц.Мөнх-Оргил, С.Эрдэнэ нарын асуусан асуултад Монгол Улсын Засгийн газрын гишүүн, Зам, тээвэр, барилга хот байгуулалтын сайд Х.Баттулга, УИХ-ын Тамгын газрын Нарийн бичгийн дарга С.Магнайсүрэн, ажлын хэсгээс Б.Баасан нар хариулж, тайлбар хийв.

УИХ-ын гишүүн Ц.Мөнх-Оргил горимын санал гаргав. 

Д.Дэмбэрэл: УИХ-ын гишүүн Ц.Мөнх-Оргилын гаргасан горимын саналыг дэмжье. 

Зөвшөөрсөн

14


Татгалзсан 

25


Бүгд


39


64.1 хувийн саналаар дэмжигдсэнгүй. 
Орон сууцны тухай хуульд нэмэлт, өөрчлөлт оруулах тухай хуулийн төслийг баталъя. 

Зөвшөөрсөн

33


Татгалзсан 

 7


Бүгд


40


82.5 хувийн саналаар хууль батлагдлаа. 

Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд нэмэлт, өөрчлөлт оруулах тухай хуулийн төслийг баталъя. 

Зөвшөөрсөн

38


Татгалзсан 

 4


Бүгд


42


90.5 хувийн саналаар тогтоол батлагдлаа. 

Уг асуудлыг 18 цаг 20 минутад хэлэлцэж дуусав. 

Арав. Мянганы зам болон дэд бүтцийн босоо тэнхлэгийн чиглэл батлах тухай Улсын Их Хурлын 2001 оны 09 дүгээр тогтоолд нэмэлт, өөрчлөлт оруулах тухай Улсын Их Хурлын тогтоолын төсөл /хэлэлцэх эсэх/

Хэлэлцэж буй асуудалтай холбогдуулан Монгол Улсын Засгийн газрын гишүүн, Зам, тээвэр, барилга хот байгуулалтын сайд Х.Баттулга, Барилга, хот байгуулалтын яамны Төрийн нарийн бичгийн дарга Ж.Бат-Эрдэнэ, ЗТБХБЯ-ны Зам, тээврийн бодлогын газрын орлогч дарга Х.Гантөмөр, Авто замын газрын дарга Б.Энхтөр, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Н.Мөнхзэсэм, Эдийн засгийн байнгын хорооны зөвлөх Ж.Батсайхан нарын бүрэлдэхүүнтэй ажлын хэсэг байлцав. 
Тогтоолын төслийн төсөл санаачлагчийн илтгэлийг Монгол Улсын Засгийн газрын гишүүн, Зам, тээвэр, барилга, хот байгуулалтын сайд Х.Баттулга танилцуулав. 
Тогтоолын төслийн хэлэлцэх эсэх асуудлаарх Эдийн засгийн байнгын хорооны санал, дүгнэлтийг УИХ-ын гишүүн Ц.Цэнгэл танилцуулав.


Төсөл санаачлагчийн илтгэл болон Байнгын хорооны санал, дүгнэлттэй холбогдуулан УИХ-ын гишүүн П.Алтангэрэл, Д.Одбаяр, Ц.Шинэбаяр, Ц.Батбаяр, Р.Буд, Н.Ганбямба, Д.Оюунхорол, Ө.Энхтүвшин, С.Бямбацогт нарын асуусан асуултад Монгол Улсын Засгийн газрын гишүүн, Зам, тээвэр, барилга хот байгуулалтын сайд Х.Баттулга, ажлын хэсгээс Ж.Бат-Эрдэнэ, Б.Энхтөр нар хариулж, тайлбар хийв.

УИХ-ын гишүүн Ц.Сэдванчиг, Р.Буд, Ц.Батбаяр нар санал хэлэв. 

Н.Энхболд: Мянганы зам болон дэд бүтцийн босоо тэнхлэгийн чиглэл батлах тухай Улсын Их Хурлын 2001 оны 09 дүгээр тогтоолд нэмэлт, өөрчлөлт оруулах тухай Улсын Их Хурлын тогтоолын төслийг хэлэлцье. 

Зөвшөөрсөн

31


Татгалзсан 

 8


Бүгд


39


79.5 хувийн саналаар тогтоол батлагдлаа. 

Тогтоолын төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.


Уг асуудлыг 19 цаг 34 минутад хэлэлцэж дуусав. 

Арван нэг. Улсын Их Хурлын 2011 оны хаврын ээлжит чуулганаар хэлэлцэх асуудлын тухай Улсын Их Хурлын тогтоолын төсөл 

Хэлэлцэж буй асуудалтай холбогдуулан УИХ-ын Тамгын газрын Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн ахлах зөвлөх Н.Цогтсайхан, Төрийн байгуулалтын байнгын хорооны зөвлөх О.Тунгалаг, референт З.Нямцогт нарын бүрэлдэхүүнтэй ажлын хэсэг байлцав. 
Тогтоолын төслийн талаарх Төрийн байгуулалтын байнгын хорооны санал, дүгнэлтийг Байнгын хорооны дарга, УИХ-ын гишүүн Ж.Сүхбаатар танилцуулав.


Байнгын хорооны санал, дүгнэлттэй холбогдуулан УИХ-ын гишүүн А.Тлейхан, С.Бямбацогт, Ж.Энхбаяр, Ц.Сэдванчиг нарын асуусан асуултад Байнгын хорооны дарга, УИХ-ын гишүүн Ж.Сүхбаатар хариулж, тайлбар хийв.

УИХ-ын гишүүн Ц.Сэдванчиг, Р.Буд, Ц.Батбаяр нар санал хэлэв. 


Төрийн байгуулалтын байнгын хороогоор дэмжигдээгүй зарчмын зөрүүтэй саналын томъёоллоор санал хураалт явуулав.

Д.Дэмбэрэл: УИХ-ын гишүүн С.Бямбацогтын гаргасан, 1. Төслийн 1 дэх хэсэгт “Засгийн газрын бонд гаргах тухай УИХ-ын тогтоолын төсөл” гэж нэмэх саналыг дэмжих боломжгүйг дэмжье. 

Зөвшөөрсөн

13


Татгалзсан 

26


Бүгд


39


66.7 хувийн саналаар дэмжигдсэнгүй. 
УИХ-ын гишүүн С.Бямбацогт үг хэлэв.

УИХ-ын гишүүн С.Бямбацогтын гаргасан, 2. Төслийн 1 дэх хэсэгт “Монгол Улсын Их Хурлын тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төсөл” гэж нэмэх саналыг дэмжих боломжгүйг дэмжье. 

Зөвшөөрсөн

25


Татгалзсан 

14


Бүгд


39


64.1 хувийн саналаар дэмжигдлээ. 

УИХ-ын гишүүн С.Бямбацогт үг хэлэв.

УИХ-ын гишүүн С.Бямбацогтын гаргасан, 3. Төслийн 1 дэх хэсэгт “Алслагдсан болон говийн бүсийн нэмэгдэлийн тухай болон Төрийн албан тухай, Боловсролын тухай, Эрүүл мэндийн тухай, Онцгой албан татварын тухай хуулиудад нэмэлт, өөрчлөлт оруулах тухай, Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай хуулийн төсөл” гэж нэмэх саналыг дэмжих боломжгүйг дэмжье. 

Зөвшөөрсөн

11


Татгалзсан 

29


Бүгд


40


72.5 хувийн саналаар дэмжигдсэнгүй. 
УИХ-ын гишүүн С.Бямбацогтын гаргасан, 4. Төслийн 1 дэх хэсэгт “Үндэсний аюулгүй байдлыг хангах стратегийн ач холбогдол бүхий аж ахуйн нэгжид гадаадын хөрөнгө оруулалтыг хэрэгжүүлэх тухай хуулийн төсөл” гэж нэмэх саналыг дэмжих боломжгүйг дэмжье. 

Зөвшөөрсөн

27


Татгалзсан 

13


Бүгд


40


67.5 хувийн саналаар дэмжигдлээ. 
Улсын Их Хурлын 2011 оны хаврын ээлжит чуулганаар хэлэлцэх асуудлын тухай Улсын Их Хурлын тогтоолын төслийг баталъя. 

Зөвшөөрсөн

35


Татгалзсан 

 5


Бүгд


40


87.5 хувийн саналаар дэмжигдлээ. 

Бусад. Эцсийн найруулга

УИХ-ын дарга Д.Дэмбэрэл Монгол Улсын Их Хурлын тухай хуульд нэмэлт оруулах тухай хуулийн төсөл /15.30 цагт/, Хувь хүний орлогын албан татварын тухай хуульд нэмэлт оруулах тухай хуулийн төсөл /17.05 цагт/, Аж ахуйн нэгжийн орлогын албан татварын тухай хуульд нэмэлт оруулах тухай хуулийн төсөл /17.06 цагт/, Нийтээр тэмдэглэх баярын болон тэмдэглэлт өдрүүдийн тухай хуульд өөрчлөлт оруулах тухай хуулийн төсөл /17.10 цагт/ болон Хуулийн төслүүдийг буцаах тухай Улсын Их Хурлын тогтоолын төслийн эцсийн найруулга /16.55 цагт/-ыг уншиж танилцуулав.

Дээрх эцсийн найруулгуудтай холбогдуулан УИХ-ын гишүүдээс асуулт, санал гараагүй болно. 

УИХ-ын гишүүд дээрх хууль, тогтоолын эцсийн найруулгуудыг сонсов. 
Нэмэгдсэн өртгийн албан татварын тухай хуульд нэмэлт оруулах тухай хуулийн төслийн эцсийн найруулга /17.03 цагт/-ыг уншиж танилцуулав. 

УИХ-ын гишүүн О.Чулуунбат нар санал хэлж, Байнгын хорооны дарга, УИХ-ын гишүүн Д.Хаянхярваа, УИХ-ын гишүүн Б.Чойжилсүрэн, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал нар тайлбар хийв. 

УИХ-ын гишүүд дээрх хуулийн эцсийн найруулгыг сонсов.


Хуралдаан 20 цаг 07 минутад өндөрлөв.

Тэмдэглэлтэй танилцсан:

ТАМГЫН ГАЗРЫН ЕРӨНХИЙ 

НАРИЙН БИЧГИЙН ДАРГА 




Ц.ШАРАВДОРЖ

Тэмдэглэл хөтөлсөн: 

ХУРАЛДААНЫ ТЭМДЭГЛЭЛ

ХӨТЛӨГЧ 







Б.НАРАНТУЯА

МОНГОЛ УЛСЫН ИХ ХУРЛЫН 2010 ОНЫ НАМРЫН ЭЭЛЖИТ

ЧУУЛГАНЫ 2011 ОНЫ 02 ДУГААР САРЫН 09-НИЙ ӨДӨР 

(ЛХАГВА ГАРИГ)-ИЙН НЭГДСЭН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ
Хуралдаан 15 цаг 24 минутад эхлэв.


Д.Дэмбэрэл: Та бүхний энэ өдрийн амгаланг айлтгая. Мөн Сар шинийн мэндчилгээг та бүхэндээ дэвшүүлээд, өнөөдрийн чуулганы хуралдааны ирц хангагдсан байна. 02 сарын 09-ний өдрийн нэгдсэн чуулганы хуралдааныг нээснийг мэдэгдье. 


Өнөөдрийн хуралдаанд хэлэлцэх асуудлыг танилцуулъя. Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төсөл, УИХ-ын Д.Арвин, Ц.Даваасүрэн нарын өргөн мэдүүлсэн төсөл байгаа. Эцсийн хэлэлцүүлэг. 


Ашигт малтмалын хайгуулын тусгай зөвшөөрөл шинээр олгохыг хориглох тухай хуулийн төсөл, эцсийн хэлэлцүүлэг, 

Гадаад бодлогын үзэл баримтлал батлах тухай Улсын Их Хурлын тогтоолын төсөл, анхны хэлэлцүүлэг, 
Монгол Улсын нэгдсэн төсвийн тухай хуульд өөрчлөлт оруулах тухай, Гадаадын зээл, тусламжийг зохицуулах тухай хуулийн зарим заалтыг хүчингүй болсонд тооцох тухай хуулийн төслүүд, анхны хэлэлцүүлэг, үргэлжлүүлэн хийнэ.

Нотариатын тухай хуулийн төсөл /Шинэчилсэн найруулга/, холбогдох бусад хуульд нэмэлт, өөрчлөлт оруулах тухай хуулийн төслүүд, энэ Засгийн газраас болон Ц.Мөнх-Оргил нарын гишүүдийн өргөн мэдүүлсэн төсөл байгаа. Анхны хэлэлцүүлэг хийнэ.
Нэмэгдсэн өртгийн албан татварын тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай, Хувь хүний орлогын албан татварын тухай хуульд нэмэлт оруулах тухай хуулийн төслүүд /Улсын Их Хурлын гишүүн Б.Чойжилсүрэнгийн 2010 оны 4 сарын 27-ны өдөр өргөн мэдүүлсэн төсөл байгаа. Анхны хэлэлцүүлэг хийнэ.  
Нийтээр тэмдэглэх баярын болон тэмдэглэлт өдрүүдийн тухай хуульд өөрчлөлт оруулах тухай хуулийн төсөл, анхны хэлэлцүүлэг, 
Нийслэлийн агаарын бохирдлыг бууруулах тухай хуулийн төсөл, холбогдох бусад хуульд нэмэлт, өөрчлөлт оруулах тухай хуулийн төслүүд болон Нийслэлийн агаарын бохирдлыг бууруулах тухай хууль баталсантай холбогдуулан авах зарим арга хэмжээний тухай Улсын Их Хурлын тогтоолын төсөл, анхны хэлэлцүүлэг,
Орон сууцны тухай хуульд нэмэлт, өөрчлөлт оруулах тухай, Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд нэмэлт, өөрчлөлт оруулах тухай хуулийн төслүүд, эцсийн хэлэлцүүлэг, 

Мянганы зам болон дэд бүтцийн босоо тэнхлэгийн чиглэл батлах тухай Улсын Их Хурлын 2001 оны 09 дүгээр тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төсөл, хэлэлцэх эсэх, 

Улсын Их Хурлын 2011 оны хаврын ээлжит чуулганаар хэлэлцэх асуудлын тухай Улсын Их Хурлын тогтоолын төсөл болон бусад асуудлууд байна. 

Ер нь дандаа эцсийн хэлэлцүүлгүүд, хуучин хэлэлцсэн хуулиудаа эцэслэх асуудлууд байгаа юм байна. Хэлэлцэх эсэх асуудал хэлэлцэх ганцхан тогтоолын асуудал байгаа. 

Хэлэлцэх асуудалдаа оръё. Энэ ирээгүй байгаа гишүүдийг наашаа дуудна шүү. Ирц хангагдсан ч гэлээ, санал хураалтууд явагдана. Нэлээн санал хураах асуудлууд байгаад байна. 
Монгол Улсын Их Хурлын тухай хуульд нэмэлт, өөрчлөлт оруулах тухай хуулийн эцсийн хэлэлцүүлгийг хийе. Хуулийн төслийн талаарх Байнгын хорооны танилцуулгыг сонсъё. Төрийн байгуулалтын байнгын хорооны санал, дүгнэлт гарсан байна. Г.Баярсайхан гишүүн танилцуулга хийнэ. Индэрт урьж байна. 

Г.Баярсайхан: Улсын Их Хурлын дарга, эрхэм гишүүд ээ,


Улсын Их Хурлын 2011 оны 02 дугаар сарын 02-ны өдрийн чуулганы нэгдсэн хуралдаанаар Монгол Улсын Их Хурлын тухай хуульд нэмэлт оруулах тухай хуулийн төслийн анхны хэлэлцүүлгийг хийж, төслийг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн.

Төрийн байгуулалтын байнгын хороо дээрх төслийг эцсийн хэлэлцүүлэгт бэлтгэх тухай асуудлыг 2011 оны 02 дугаар сарын 09-ний өдрийн хуралдаанаараа хэлэлцлээ.

Нэгдсэн хуралдаанаар уг хуулийн төслийн анхны хэлэлцүүлгийг явуулахад Байнгын хорооноос оруулсан зарчмын зөрүүтэй саналыг хуралдаанд оролцсон гишүүдийн олонхи дэмжсэн тул саналыг төсөлд тусгаж хэл найруулга, хууль зүйн техникийн талаас нь нягтлан ажилласан болно.

 
Байнгын хороо хуулийн төслийг дагаж мөрдөх хугацааг батлагдсан өдрөөс эхлэн тогтоох нь зүйтэй гэж үзлээ.

Улсын Их Хурлын эрхэм гишүүд ээ,

Монгол Улсын Их Хурлын тухай хуульд нэмэлт оруулах тухай хуулийн төслийг хэлэлцэн баталж өгөхийг Та бүхнээс хүсье.
Д.Дэмбэрэл: Баярлалаа. Байнгын хорооны санал, дүгнэлттэй холбогдуулан асуух асуулттай гишүүн байна уу? Ганцхан заалт шахуу юм байгаа. Асуулт асуух гишүүн байхгүй байгаа бол одоо хуулийн төслийг баталъя гэсэн санал хураалт явуулъя. Хуулиа баталъя. 

40 гишүүн санал хураалтад оролцож, 30 гишүүн зөвшөөрч 75.0 хувийн саналаар хууль батлагдлаа. 

Гарсан өдрөөс нь дагаж мөрдье гэж байна. Сая Байнгын хорооны илтгэлд тэгж гарах шиг боллоо. Энэ дээр асуудал байхгүй, тийм ээ? За, алга байна. 

Агаарын бохирдлыг бууруулах дэд хороо ийнхүү байгуулагдаж байна. Энэ хороо сайн ажиллах байх. Нэлээн тулгамдсан бэрхшээлтэй асуудал учраас ийнхүү дэд хороо байгууллаа. 

Энэ хуулийн эцсийн найруулгын саналтай гишүүн байна уу? Тийм. Саяын томъёолол орсон. Алга уу? За, эцсийн найруулгыг сонслоо. 

Дараагийн асуудалдаа оръё. Ашигт малтмалын хайгуулын тусгай зөвшөөрөл шинээр олгохыг хориглох тухай хуулийн эцсийн хэлэлцүүлгийг хийе. Энэ хаалттай явж ирсэн байгаа юм. Хаалттай горимд шилжье. Дараагийн асуудал бас хаалттай горимоор явагдах байх аа. Гадаад харилцааны бодлогын асуудал байгаа. Энэ хоёрыг зэрэгцүүлээд хаалттай явуулъя. Хэвлэл мэдээллийн ажилтнуудад баярлалаа. Бид нар хаалттай горимд шилжиж байна. /15:24-15:36 цаг, Б.Нарантуяа/

15:36-16:00 цагт хаалттай хуралдав. 


Д.Дэмбэрэл: - Ажлын хэсгийнхэн баярлалаа. Үзэл баримтлалын үндэс гарлаа. Та бүхэн их ажилласан байна. Хуралдаанд Батхишиг Гадаад харилцааны яамны Тусгай үүрэг гүйцэтгэгч Элчин сайд, Буянбадрах Гадаад харилцааны яамны Стратегийн төлөвлөлт, хяналт шинжилгээний үйлчилгээний газрын зөвлөх нар оролцсон юм. 

Монгол Улсын Нэгдсэн төсвийн тухай хуульд өөрчлөлт оруулах тухай, Гадаадын зээл, тусламжийг зохицуулах тухай хуулийн зарим зүйл заалтыг хүчингүй болсонд тооцох тухай хуулийн төслүүд

(анхны хэлэлцүүлэг, үргэлжлэл)

Дараачийн асуудалдаа оръё. Монгол Улсын Нэгдсэн төсвийн тухай хуульд өөрчлөлт оруулах тухай, Гадаадын зээл тусламжийг зохицуулах тухай хуулийн зарим зүйл заалтыг хүчингүй болсонд тооцох тухай хуулийн төслүүдийн анхны хэлэлцүүлгийг явуулъя. 


Байнгын хорооны санал, дүгнэлтийг түрүүн сонссон байна. Одоо санал, дүгнэлтээс асуух асуулттай гишүүд байна уу? Энэ үргэлжлүүлэн явж байгаа юм. Түрүүн Байнгын хорооны санал, дүгнэлтээ сонссон юм байна шүү дээ. Асуух асуулттай гишүүн алга байна. 


Одоо зарчмын зөрүүтэй саналаар санал хураалт явуулъя. Засгийн газрын холбогдох сайдууд нь энэ асуудал шийдвэрлэж байхад ер нь байлцаж байх нь зүйтэй. Сангийн сайд орж ирсэн байна. Хуучин хэн илтгэсэн юм. Энэ дотроос санал хураах явцад асуучих уу? Ц.Сэдванчиг гишүүн. 


Ц.Сэдванчиг: - Энэ асуудалтай холбогдуулж Монгол Ардын Намын бүлэг завсарлага авсан шүү дээ. Тэгээд бүлэг дээрээ асуудлыг яаж ярьсан юм бол. Нэг мэдээлэл өгчихвөл зүгээр юм биш үү. Энэ чинь өнгөрсөн долоо хоногт ярих гээд бүлэг завсарлага аваад ингээд түр зогссон зүйл шүү дээ. Бүлэг дээр юу яригдсан юм бэ, тэрийгээ зүгээр мэдээлэл өгчих л дөө. Юу болсон нь мэдэгдэхгүй ингээд чимээгүй байгаад байхаар чинь эргэлзээтэй байдаг шүү дээ. Ярьсан юм уу, яриагүй юм уу? Тийм ээ. Сонгууль дөхөөд ирэхээр янз янзын баталгаа гаргаад л тавиад туучихсан байдаг шүү дээ. Энэ улс орны эдийн засаг, аюулгүй байдалтай холбоотой холбогдож магадгүй асуудал учраас бүлэг завсарлага авлаа гээд нэлээн сүржигнээд завсарлага авсан шүү дээ. Бүлэг дээр ярьсан юм уу, яриагүй юм уу, юу болсон юм тэр талаараа мэдээлэл өгөөч ээ гэж хүсэж байна л даа. 


Д.Дэмбэрэл: - Зүйтэй, намын бүлгүүд завсарлага авчихаад дараа нь дээр үед бид энэ асуудлыг дахиж ярилцаад дэмжлээ гэдэг юм уу, ингэж байна гэдгээ хэлэх ёстой гэдэг зарчим бол зөв юм байгаа юм шүү. Завсарлага авчихаад чимээгүй өнгөрөөд байдаг нь бас хаашаа байдаг юм. Д.Дондог. Ардын намын бүлгийн дэд дарга хариулна. 


Д.Дондог: - Тэгэхээр энэ асуудлыг бүлэг дээр ярьсан. Тэгээд одоо оруулах, хэлэлцүүлэх боломжтой гэж байгаа учраас долоо хоногийн төлөвлөгөөнд суулгаж энэ өдрийн төлөвлөгөөнд суухыг зөвшөөрөөд явж байгаа юм. Тэгээд энэ асуудлыг одоо орж ирж байгаа хэлэлцээд гаргахад бүлгийн зүгээс боломжтой гэж үзсэн гэдгээ хэлье. 


Д.Дэмбэрэл: - Баярлалаа. Санал хураалт явуулъя. Зарчмын зөрүүтэй санал, Төсвийн байнгын хороогоор дэмжигдсэн саналууд байна. 

Нэг. Төслийн 1 дүгээр зүйл буюу хуулийн 6 дугаар зүйлийн 6.3 дахь хэсгийг дараах байдлаар өөрчлөн найруулах:

6.3. Засгийн газар Монгол Улсын Хөгжлийн банкны тухай, Концессын тухай хуульд заасны дагуу улсын хөгжилд тэргүүлэх ач холбогдолтой эдийн засаг, нийгмийн өндөр үр ашигтай томоохон төсөл хөтөлбөрт зээлийн баталгаа гаргаж болно гэсэн саналыг Д.Ганхуяг, Д.Зоригт, Ч.Улаан гишүүд гаргасан байна. Энэ дээр Д.Дамба-Очир гишүүн цөөнх байна. Д.Дамба-Очир гишүүн үг хэлбэл хэлье. Тэгээд санал хураалт явуулъя. За Н.Ганбямба гишүүн, дараа нь Д.Дамба-Очир. Цөөнх үгээ хэлчихье. 

Н.Ганбямба: - Асуудлын гол нь энэ 6.3 байсан л даа. Энийг хэрвээ Засгийн газар баталгаа гаргах тэр хүрээ хязгаарыг нь УИХ-ын хэмжээнд хэлэлцье гэж уг нь ярьж. Энэ сайн тодорхой шийдэгдээгүй учраас бүр завсарлага авах хэмжээнд очсон юм. 6.3 дугаар заалт дээр. Тэгэхээр стратегийн ач холбогдол бүхий энэ том том ордууд гээд ингээд ерөнхий явчихаар энэ дундуур хар муур гүйчих гээд байгаа юм. Хамгийн гол нь. Тийм учраас Их Хурал бүр спискээр нь баталж өгдөг. Одоо ч гэсэн стратегийн орд газар дотор чинь таны тэр Ерөө төмөр болд, төмөр яалаа яалаа, энэ Хөшөөт чинь ороогүй явж байгаа шүү дээ. Тэр чинь стратегийн орд газарт орох ёстой юм ороогүй явж байна шүү дээ. Бүр ийм гоожуур, шүршүүр ийм нүхнүүд нь бэлэн байж байгаа байхгүй юу. Доош нь гоожихоор. 

Тийм учраас энэ баталгаа гаргах объектууд бол Их Хурал баталж байж гаргая гэдэг л асуудлыг тавьсан юм. Тэгэхгүйгээр Засгийн газар бол яах вэ баталгаа гаргах эрхийг нь олгоно. Гэхдээ ямар объёктод ямар хэмжээний зүйлд. Тэр хэмжээ хязгаартай байхгүй бол 2003 онд Засгийн газрыг баталгаа гаргахгүй болох эрхийг нь хааж хорьдог шиг л юм болно шүү дээ. Одоо 8 дахь жилийнхээ нүүрийг үзэж байгаа юм. Засгийн газар баталгаа гаргаж болохгүй шүү. Энд чинь баахан луйвар, булхай, хулгай ордог юм байна гээд ингээд 8 жилийнхээ нүүрийг хориостой л явж байгаа юм. 

Тэгэхээр одоо ингээд энэ хориог тавих учраас Их Хурал дээр тэр объектууд нь жагсаалтаараа батлагдаж байж, тийм томъёолол ороогүй юм байх даа энэ 6.3 дээр. Тэгж байж Их Хурал баталгаа гаргах зөвшөөрлийг нь олгох ёстой гэж үзэж байгаа юм шүү дээ. 

Д.Дэмбэрэл: - Сангийн сайд та өнөөдөр оруулж байгаа зүйл болон энэ хуультай холбоотой юм аа хэлчих үү? Хэнээс асуугаад байна. С.Баярцогт сайд. 

С.Баярцогт: - Н.Ганбямба гишүүний асуултад хариулъя. Н.Ганбямба гишүүн оруулж байгаа асуудлыг сайн ойлгоогүй юм шиг байна. Засгийн газраас оруулж ирэхдээ зөвхөн Хөгжлийн банкинд л баталгаа гаргадаг эрх нь гэж оруулж ирсэн. Та над руу болон Засгийн газар луу дайраад байх хэрэггүй. Ажлын хэсэг өргөтгөөд ийм томъёолол оруулж ирсэн. Тэгээд ажлын хэсгийн томъёолол олонхи болсон байгаа. Ийм л зүйл байгаа шүү дээ. Энэ дээр Д.Дамба-Очир гишүүн бол хязгааргүйгээр нээе гэдгээр цөөнх болсон. Ийм л зүйл байгаа. 

Д.Дэмбэрэл: - Д.Дамба-Очир гишүүн. Цөөнх үгээ хэлээд орхиё. Тэгээд санал хураалт явна. 

Д.Дамба-Очир: - Ер нь Улсын Их Хурал дээр ч тэр сүүлийн үед баахан төслүүд батлаад байгаа юм. Одоо би түрүүн асуусан, 142 төсөл байна гэсэн. 405 төсөл байна гэсэн. Тийм ээ. Сангийн сайд. 400 гаруй төслийг бид Улсын Их Хурал дээр баталчихсан. Засгийн газар хэрэгжүүлэх гээд сууж байгаа юм. Тэр олон төслүүдийг Засгийн газрын баталгаа гаргахгүйгээр өнөөдрийн байдлаар бид хэрэгжүүлээд явахад хэцүү байгаа юм. 

Буян Жагаа гээд нэг компанийн баталгаа гаргаснаас болоод тэр нь Засгийн газар дээрээ эрсдэл нь ирснээс болоод энийг бол бүгдээрээ айцгаагаад өнөөдөр сүүлийн 10 гаруй жил Засгийн газрын баталгаа гаргахгүй яваад байгаа юм. Би юу гэж хэлж байсан бэ гэхээр зэрэг энэ чинь Засгийн газрын баталгаа. Тийм учраас Хөгжлийн банк дээр, ганцхан Хөгжлийн банк жилд 3-аас 4 төсөл хэрэгжүүлэх гэж байгаа юм бол тэр дээр гаргахаас гадна Концессын хуулийн дагуу банкны баталгаанууд гаргах, Засгийн газрын баталгаа гаргах. Ялангуяа бүр ерөөсөө шаардлагатай гэж үзэх юм бол Засгийн газар өөрөө хуралдаж байгаа зарим нэг төслүүд дээр баталгаа гаргах нь боломж нь нээлттэй байх ёстой гэж би хэлэх гээд байгаа юм. Тэгэхгүй болохоор бидний яриад байгаа бол өөрсдөө утгагүй болчихоод байгаа байхгүй юу.

Өнөөдөр Засгийн газрын баталгаа байхгүйгээр томоохон төслүүдийг хэрэгжүүлэхэд үнэхээр хэцүү байгаа юм. Ямар ч аж ахуйн нэгж, хувийнх ч бай, хувьсгалынх ч бай бүгдээрээ Засгийн газрын баталгаагүйгээр одоо эхлүүлэхэд хэцүү байгаа юм. Яагаад гэвэл манай Монголын хууль, манайхны хууль бол одоо зээл авч байсан түүх гэж ерөөсөө одоохондоо байхгүй. Европын банк, бусад банкуудын тавьдаг шаардлагуудыг биелүүлж чадахгүй болоод байгаа юм. 

Би тийм учраас ерөөсөө тэртээ тэргүй Засгийн газар өөрсдийнхөө баталгаа гаргах юмыг тэр кабинетээрээ хэлэлцээд шийднэ биз гэдгийг, түүгээрээ шийд гэж хэлэхэд заавал энэ дээр нь хязгаар тавих, заавал хяналт тавих, заавал Улсын Их Хурал дээр оруулж ирж байж батлуулах энэ тэр гээд. Энийг би болиоч ээ л гэж би хэлсэн. Би тийм л зарчмын юм яриад байгаа юм. Сүүлд нь ярьж байгаад яах вэ тэгвэл болдоггүй юм бол Хөгжлийн банкны төслөөс гадна Концессын хуулийн дагуу төслүүд дээр бас нэг эргэж харъя. 

Тэгээд жижиг,  дунд үйлдвэрийнхийг нь бол бүр тусад нь хууль оруулж ир ээ гэж ийм байдлаар шийдэж байх шиг байна. Би тэгээд хэлээд байгаа юм. Энийг заавал ингээд чөлөөтэй тавих энэ тэр гээд зарим нь яриад, зарим нь чөлөөгүй тавина гэж яриад л янз янзаар яриад байгаа юм. Энийг нь би ойлгож хүлээж авахгүй байгаа юм. Засгийн газрын баталгаа гаргах л гэж байгаа бол тэр 6.3-д, нэгдсэн төсвийн хууль дээрх 6.3 гэсэн заалтыг хүчингүй болгох л ёстой байгаа юм. Сангийн сайд. Тийм ээ. 

Хөөе, Сангийн сайд. Н.Ганбямба гишүүн та хоёр дараа нь яахгүй юу наадах юм аа. Би уг нь Сангийн сайдад зориулж яриад байгаа шүү дээ аминдаа. Хөөе, хөөе. Сангийн сайд асуух нь яах вэ, энэ чинь. Энэ 6.3 хүчингүй болох асуудал чинь ерөөсөө Сангийн сайдтай холбоотой асуудал байхгүй юу. Энэ Засгийн газартай л холбоотой асуудал шүү дээ. Тэгээд би тэрийг чинь яриад байгаа юм. 

Д.Дэмбэрэл: - Гишүүд үгээ хэллээ. Санал хураалт явуулъя. 

6.3. Засгийн газар Монгол Улсын Хөгжлийн банкны тухай, Концессын тухай хуульд заасны дагуу улсын хөгжилд тэргүүлэх ач холбогдолтой, эдийн засаг, нийгмийн өндөр үр ашигтай томоохон төсөл, хөтөлбөрт зээлийн баталгаа гаргаж болно гэж гишүүд санал гаргасны Байнгын хороо дэмжсэн байна. Байнгын хорооны саналаар дэмжье гэсэн санал хураалт явуулж байна. Дэмжье гэсэн санал хураалт явуулж байна. 

39 гишүүн санал хураалтад оролцож, 22 гишүүн зөвшөөрч, 56.4 хувийн саналаар санал дэмжигдлээ. 

Хоёр дахь санал. Төслийн 1 дүгээр зүйл буюу хуулийн 6 дугаар зүйлд доор дурдсан агуулгатай хэсэг нэмэхээр тусгах. 

Жижиг, дунд үйлдвэрийн зээлийн баталгааны тухай асуудлыг хуулиар тусгайлан зохицуулна гэж Д.Ганхуяг гишүүн, Д.Зоригт гишүүд санал гаргасныг Байнгын хороо дэмжсэн байна. Дэмжье гэсэн санал хураалт явуулъя. 

39 гишүүн санал хураалтад оролцож, 22 гишүүн зөвшөөрч, 56.4 хувийн саналаар санал дэмжигдлээ. 

Төсвийн байнгын хороо дэмжээгүй саналууд байна. 

Нэг. Төслийн 1 дүгээр зүйл буюу 6 дугаар зүйлийн 6.3 дахь заалтыг дараахь байдлаар өөрчлөн найруулах. Энэ чинь одоо ач холбогдолтой билүү, үгүй билүү. Энэ санал найруулах гээд Монгол Улсын Нэгдсэн төсвийн тухай хуулийн 6 дугаар зүйлийн 6.3 дахь заалтыг хүчингүй болсонд тооцсугай гэж байгаа шүү дээ. Д.Дамба-Очир гишүүн цөөнх болж байсан. Энэ санал дэмжигдсэн учраас энэ одоо шаардлагагүй. Тийм ээ. Ач холбогдолгүй болчихлоо. Тийм учраас энэ санал хураалт явуулах шаардлагагүй. Яагаад гэвэл энийг оруулаад явна гэхээр нөгөө зөрчил дахиад үүсээд явагдана. Тэгж үзэж байна. Тамгын газар зөв үү? Хариулаад орхи. С.Магнайсүрэн. 

С.Магнайсүрэн: - Санал хураасан эхний санал хураалт дэмжигдээд орсон. Өөрчлөн найруулалт дэмжигдээд орсон. Тэгэхээр энэ саналаар санал хураах шаардлагагүй болж байгаа юм. 

Д.Дэмбэрэл: - Тийм. Дээр нэг дэх санал дээр 6.3 дахь хэсгийг дараахь байдлаар найруулъя гээд орчихлоо шүү дээ. Одоо 6.3 дахь хэсгийг хүчингүй болгоно гэсэн юм байхгүй л дээ. Энэ санал хураагдах шаардлагагүй гэж үзлээ. 

Ингээд Байнгын хорооны зарчмын зөрүүтэй саналаар санал хураалт явуулж дууслаа. Чуулганы хуралдаанд Батбаяр Сангийн яамны Санхүү, эдийн засгийн бодлогын газрын дарга, Ганбат Сангийн яамны хууль эрх зүйн газрын дарга нар оролцож байна. Энэ чинь эцсийн хэлэлцүүлэг хийх юм байна шүү дээ. Тийм ээ. 

Байнгын хорооны саналуудаар санал хурааж дуусгалаа. Эцсийн хэлэлцүүлэгт бэлтгүүлэхээр Байнгын хороонд шилжүүлье. Төсвийн байнгын хороонд шилжүүлье. 

Ажлын хэсгийнхэнд баярлалаа. Энэ эцсийн хэлэлцүүлгийг Байнгын хороо ер нь үдээс хойш хуралдах байх шүү. Эцсийн хэлэлцүүлгээ хийгээд тэгээд гаргана. 

Монгол Улсын Нэгдсэн төсвийн тухай хуульд өөрчлөлт оруулах тухай, Гадаадын зээл, тусламжийг зохицуулах тухай хуулийн зарим заалтыг хүчингүй болсонд тооцох тухай хуулийн төслүүдийг эцсийн хэлэлцүүлэгт бэлтгүүлэхээр Төсвийн байнгын хороонд шилжүүлчихлээ. 
Нотариатын тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүд 

(анхны хэлэлцүүлэг)
Тав дахь асуудалдаа оръё. Нотариатын тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулъя. 

Хууль зүйн байнгын хорооны санал, дүгнэлтийг сонсъё. Байнгын хорооны санал, дүгнэлтийг Ж.Сүхбаатар гишүүн танилцуулна. Ж.Сүхбаатар гишүүнийг индэрт урьж байна. 

Ж.Сүхбаатар: - Улсын Их Хурлын дарга, эрхэм гишүүд ээ,

Монгол Улсын Засгийн газраас 2010 оны 11 дүгээр сарын 02-ны өдөр Улсын Их Хуралд өргөн мэдүүлсэн Нотариатын тухай хуулийн шинэчилсэн найруулгын төсөл, дагалдах бусад хуулийн төслүүд болон Улсын Их Хурлын гишүүн Ц.Мөнх-Оргил нарын 17 гишүүнээс 2010 оны 10 дугаар сарын 29-ний өдөр өргөн мэдүүлсэн Нотариатын тухай хуульд нэмэлт, өөрчлөлт оруулах тухай хуулийн төсөл, дагалдах бусад хуулийн төслүүдийг Улсын Их Хурлын чуулганы 2010 оны 12 дугаар сарын 10-ны өдрийн нэгдсэн хуралдаанаар хэлэлцэх нь зүйтэй гэж шийдвэрлэн анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ.          

Хуулийн төслүүдийг нэгтгэн хэлэлцүүлэхээр чуулганы нэгдсэн хуралдаанаас шийдвэрлэсний дагуу Хууль зүйн байнгын хорооны 2010 оны 22 дугаар тогтоолоор ажлын хэсгийг байгуулсан бөгөөд уг ажлын хэсгээс хуулийн төслүүдийг нэгтгэсэн хувилбарыг боловсруулан Байнгын хорооны 2011 оны 02 дугаар сарын 01-ний өдрийн хуралдаанаар анхны хэлэлцүүлгийг хийлээ.  

Ажлын хэсэг хуулийн төслүүдийг нэгтгэхдээ төслүүдийн хоорондын уялдаа холбоо, хууль батлагдсаны дараа хэрэгжих боломж, үүсэх үр дагавар, бусад хууль тогтоомжтой нийцүүлэх зэрэг зарчмуудыг баримтлан ажилласан байна. Тухайлбал, нотариатч тогтоосон тойргоо сольж ажиллахыг хязгаарлах, нотариатын үйлдлийг буруу хийсэн, үйлчлүүлэгчийн хувийн байдлыг буруу тогтоосон зэрэг буруутай үйлдлийн улмаас үйлчлүүлэгчид болон гуравдагч этгээдэд хохирол учирсан тохиолдолд түүнийг нөхөн төлөх зорилгоор хариуцлагын заавал даатгалд хамруулах, нотариатын тойрог, түүнд ажиллах нотариатчийн тоог тогтоохдоо  хууль зүйн асуудал эрхэлсэн Засгийн газрын гишүүн танхимын саналыг харгалзан тогтоож байхаар, нотариатын үйл ажиллагаатай холбогдсон бүртгэл, мэдээллийн нэгдсэн цахим санг бүрдүүлэхийг нотариатын танхим зохион байгуулах, шуудангаар баримт бичгийн хуулбарыг ирүүлэх тохиолдолд нотариатаар заавал гэрчлүүлсэн байх зэрэг зарчмын болон найруулгын шинжтэй саналуудыг ажлын хэсгээс гаргасныг Байнгын хорооны хуралдаанд оролцсон гишүүдийн олонхи дэмжлээ. 

Монгол Улсын Засгийн газраас болон Улсын Их Хурлын нэр бүхий гишүүдээс өргөн мэдүүлсэн Газрын тухай хуульд өөрчлөлт оруулах тухай, Иргэний хуульд өөрчлөлт оруулах тухай, Векселийн тухай хуульд өөрчлөлт оруулах тухай, Валютын зохицуулалтын тухай хуулийн зарим заалтыг хүчингүй болсонд тооцох тухай, Улс төрийн хилс хэрэгт хэлмэгдэгчдийг цагаатгах, тэдэнд нөхөн олговор олгох тухай хуульд өөрчлөлт оруулах тухай, Барааны тэмдэг, газар зүйн заалтын тухай хуульд өөрчлөлт оруулах тухай хуулийн төслүүдийг хэлэлцэх шаардлагагүй гэсэн ажлын хэсгийн саналыг Байнгын хорооны гишүүдийн олонхи дэмжиж, төсөл санаачлагчдад буцаах, бусад дагалдах хуулийн төслүүдийг эцсийн хэлэлцүүлгийн явцад гүйцээн боловсруулах шаардлагатай гэж үзлээ.

Нэгтгэн боловсруулсан Нотариатын тухай хуулийн шинэчилсэн найруулгын болон дагалдах бусад хуулийн төслүүдийг зарчмын зөрүүтэй саналын томъёоллын хамт Та бүхэнд тараасан болно. 

Улсын Их Хурлын эрхэм гишүүд ээ,

Нэгтгэн боловсруулсан Нотариатын тухай хуулийн шинэчилсэн найруулгын төсөл болон дагалдах бусад хуулийн төслүүдийг анхны хэлэлцүүлэгт бэлтгэсэн талаар Хууль зүйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье.

           
Анхаарал тавьсанд баярлалаа.

Д.Дэмбэрэл: - Ж.Сүхбаатар гишүүнд баярлалаа. Байнгын хорооны санал, дүгнэлтээс асуух асуулттай гишүүд байна уу? Н.Ганбямба гишүүн асуултаа тавья. 

Н.Ганбямба: - Нотариатын тухай Монгол Улсын хууль бол би одоогийн ойлгож байгаагаар зөвхөн Улаанбаатарт үйлчилж байгаа ийм л зарчим явж байгаа шүү дээ. Зөвхөн Улаанбаатарт. Тэгэхээр Монгол Улсын бусад газар нутаг дээр тухайлбал бүр сумд дээр одоо энэ хуучин зарчмаараа үйлчлээд явах юм уу? Нотариатыг бол Тамгын газрын нэг ажилтанд хариуцуулсан байна уу? Нэг ийм сонин. 

Одоо энэ Улаанбаатарт үйлчилж байгаагаас тэс өөр л юм байгаа. Ямар ч байсан. Өөрөөр хэлбэл Монгол Улс бол унитарный улс. Нэг хуультай, нэг төр засагтай, нэг хуультай явдаг. Гэтэл энэ нотариат ажилладаг зарчим чинь сумдад адилхан үйлчилж болох уу, үгүй юу гэдэг асуудал байгаа юм л даа. Сумд дээр одоо хуучин захиргааны нэг ажилтанд хариуцуулуулаад, хураамж нь ч гэсэн тэс өөр л дөө. Одоогийн энэ Улаанбаатарт байгаа нотариатаас өөр. Улаанбаатар чинь одоо ингээд нотариатын тойрог гээд ингээд томъёоллууд ороод ирсэн байна шүү дээ. Тойрогтой юм байна. Хүн ам шигүү тийм хороо дүүрэг дээрээ бол арай олон байх л даа. 

Гэтэл яг нарийндаа энэ хуульд туссан зарчмууд чинь сумдад бол биш шүү дээ. Тэгэхээр газар нутгийн зөвхөн Улаанбаатарт нь үйлчилдэг хууль. Бусад газар, Монгол Улсын бусад газар нутагт бол өөр зарчмаар явж ирсэн. Тэр нь хэвээрээ цаашаа үргэлжлэх юм уу гэж асуух гээд байгаа юм. Энэ дотор давхар даатгал гэж орж ирж байгаа юм байна. Бодвол энэ ажлын хэсэг нь авсан юм байгаа биз. Монгол Улсад одоо давхар даатгалын хууль байхгүй. Зүгээр сайн дур л байгаа. Цаашлаад давхар даатгалтай болох эсэх бол өөр асуудал. Энэ хууль дотор бол заавал гэдэг томъёололтой ийм юм орж ирсэн байна. 

Хоёрдугаарт нь, нотариатын тойргийн тухай асуудлыг энэ нэг их хуульд тусгах шаардлага байдаг ч юм уу, үгүй ч юм уу гэсэн тодруулмаар зүйлүүд байна. 

Д.Дэмбэрэл: - Д.Одбаяр, Байнгын хорооны дарга хариулъя. Д.Одбаярыг дууд. Д.Одбаяраар хариулуулъя. Одоо энэ Байнгын хороодын дарга нар асуудлаа оруулж байхдаа өөрөө байдаггүй зугтаагаад байдаг нь энэ асуултад хариулахаас айгаад байна уу, яагаад байна. Байнгын хороон дарга л хариул. Ер нь буруу шүү дээ. Байнгын хороон дарга нь асуудлаа оруулж байхад байхгүй болохоор чинь яах болж байна вэ. 

Байнгын хорооны санал, дүгнэлт уншчихаад байхад тэнд Хууль зүйн дэд сайд ямар хамаа байна вэ. Энэ асуудлаар чуулганы хуралдаанд Удвал Хууль зүй, дотоод хэргийн дэд сайд. Отгонбаяр Нотариатчдын танхимын ерөнхийлөгч нар оролцож байна. 

За яах вэ илтгэгч хариулвал хариул. Ер нь одоо гишүүд асуулт тавихдаа Байнгын хорооны санал, дүгнэлт орж байгаа үед Байнгын хорооноосоо л асууя. Хууль санаачлагч илтгэлээ оруулж байхад хууль санаачлагч нь асуугаад бүр дууссан байж байх ёстой шүү дээ. Нэг зарчим нь алдагдаад ингээд хутгалдаад л. Байнгын хороо хариулах юм аа авчраад, асуултаа бид нар тавиад л. Байнгын хороо биш. За, илтгэгч хариул. Ж.Сүхбаатар хариул. 

Ер нь бол энэ Байнгын хорооны дарга нар одоо асуудлаа хэлэлцүүлж байхад байхгүй бол хойшлуулж байя. Сая бид энийг хойшоо татчих байсан шүү дээ. Илтгэгч хариулъя. 

Ж.Сүхбаатар: - Ер нь бол яах вэ ажлын хэсгийн ахлагч, яг нухаад суусан хүн нь бол Ц.Мөнх-Оргил гишүүн сууж байна л даа. Ажлын хэсгийн ахлагч хариулдаг. Гэхдээ би Хууль зүйн байнгын хорооны гишүүний хувиар, илтгэгчийн хувиар хэлэхэд яг энэ Н.Ганбямба гишүүний хэлж байгаа асуудал Байнгын хороон дээр яах вэ бид ярьсан л даа. Жишээ нь, яг таны хэлээд байгаа 16.2 дээр нотариатч ажиллаагүй суманд хууль зүйн асуудал эрхэлсэн Засгийн газрын гишүүнээс эрх авсан сумын Засаг даргын Тамгын газрын дарга нотариатчийн үүргийг хавсран гүйцэтгэнэ гээд явж байгаа. Тэгээд энэ манай Хууль зүйн яамны болоод Өмгөөллийн холбооны нөхөд хэлж байгаа. Угаасаа нотариатч ажилладаггүй сумд нэлээд бий. Энэ тохиолдолд мэдээж яах аргагүй төр энэ үүргийг одоо төрийн өмнөөс одоо ингээд Засаг даргын Тамгын газрын дарга  Хууль зүйн сайдаас эрх аваад ингээд гүйцэтгэнэ гэсэн ийм заалт бол амьдралын зайлшгүй шаардлагаар үүсэж байгаа. 

Тэгэхдээ ажлын хэсэгт орж ажилласан Хууль зүйн яамны газрын даргын хариулснаас үзэх юм бол тодорхой хэмжээ хязгааргүй хамаагүй асуудлуудаа бас гэрчлээд байхгүй бас, энэ бол бас нэлээн зааг ялгаатай байна гэсэн. Тухайлах юм бол би өөрөө энэ асуудлаар асуулт асууж байсан. Нэлээн эдийн засгийн ийм үр дагавартай асуудал дээр хэрвээ гэрчилвэл үр дагаврыг нь хэн хариуцах юм бэ. Төр одоо энэ даатгалд нь өөрөө одоо энэ Тамгын газрын дарга чинь давхар даатгалд хамрагдаад хариуцна гэж байхгүй шүү дээ. Тэгэхээр төр хариуцах уу, яах вэ гээд энэ асуудлыг ярьсан. Тэгээд өнөөдөр амьдралын нөхцөл байдлын хувьд ингээд төр энэ нотариатын үүргийг сумын Тамгын газрын даргаар гүйцэтгүүлэхээс өөр аргагүй байгаа юм билээ. Гол нь манай бидний Байнгын хороон дээр ярьсан юм нь дээр бол эрсдэлийг нь нэлээн анхаарна биз гэж ингэж л ярьсан л даа. 

Таны тэр хэлээд байгаа тэр тойргийн тухайд ярьж байна. Тойргийн асуудлууд 7 дугаар зүйл дээр тойргийн нотариат, түүнд ажиллах нотариатчийн тоог танхимын саналыг харгалзаад Хууль зүйн сайд тогтоохоор ингэж тусгасан байгаа. Тэгээд өөр нотариатч нь бол нөгөө тойрог руу орж ажиллаад байхгүй. Тэгээд тэр тойрог дээрээ хэдэн тойрог байх юм. Тэнд ямар нотариатч ажиллах юм бэ гэдэг нь энэ 7.2 дээрээ одоо заагаад ингээд зохицуулагдсан. 7.4 дээр хэрвээ тойргоо шилжүүлэх тохиолдол үүсэх юм бол мэргэшлийн шалгалт дахиж өгч байж, тэгээд тэнцсэн нотариатч нь тойрогт сул орон тоо гартал дараалал хүлээнэ. 

Дээр нь нотариатчийн өмнөөс өөр хүн нотариатын үйл ажиллагаа явуулахгүй гэх мэт ийм зохицуулалтуудыг хийсэн тухай Байнгын хороон дээр яригдсан. Би одоо таны асуултад хариулахад ийм л хэмжээний асуудлууд Байнгын хороон дээр харилцан яригдсан даа. 

Д.Дэмбэрэл: - Д.Одбаяр дарга хариулна. Сая илтгэгч хариулсан. Уг нь энэ Байнгын хорооны дарга нар л энэ юмандаа эзэн нь болоод. Байнгын хороогоор хэлэлцсэн асуудлыг сонсож байх үед доошоо заагаад, тэнд Засгийн газар оролцож байгаа ажлын хэсэг гэж заадгаа больё. Д.Одбаяр даргад хариулах юм алга байна. Асуулт хариулт дууслаа. 

Санал хураалтад оръё гишүүд ээ. Санал хураах бэлтгэл байна уу? 

Байнгын хороо зарчмын зөрүүтэй хэд хэдэн санал гаргасан байна. Санал хураалт явуулъя. 

Хууль зүйн байнгын хороогоор дэмжигдсэн саналууд байна. 

Нэг. Төслийн 1 дүгээр зүйлийн 1.1 дэх хэсгийн хамгаалалттай гэснийг хангахтай гэж өөрчлөх саналыг Ж.Сүхбаатар гишүүн гаргасныг Байнгын хороо дэмжсэн байна. Дэмжье гэсэн санал хураалт явуулъя. 

42 гишүүн санал хураалтад оролцож, 29 гишүүн зөвшөөрч, 69.0 хувийн саналаар санал дэмжигдлээ. 

Хоёр. Төслийн 5 дугаар зүйлд дор дурдсан агуулга бүхий 5 дахь заалтыг нэмэх: 

5.5. Танхимын дүрмийг батлах, түүнд нэмэлт, өөрчлөлт оруулах бүрэн эрхийг бүх гишүүдийн хурал хэрэгжүүлнэ гэсэн саналыг Ц.Мөнх-Оргил, Р.Гончигдорж, Х.Жекей, Д.Одбаяр, Ч.Сайханбилэг гишүүд гаргасныг Байнгын хороо дэмжсэн байна. Дэмжье гэсэн санал хураалт. 

42 гишүүн санал хураалтад оролцож, 32 гишүүн зөвшөөрч, 76.2 хувийн саналаар санал дэмжигдлээ. 

Төслийн 5 дугаар зүйлд дор дурдсан агуулга бүхий 5.6 дахь хэсгийг нэмэх:

5.6. Танхим нь нийт нутаг дэвсгэрийн хэмжээнд нотариатын үйл ажиллагаатай холбогдсон бүртгэл мэдээллийн нэгдсэн санг бүрдүүлж ажиллах бөгөөд хуульд заасан төр, байгууллага, хувь хүний нууцтай холбоотойгоос бусад мэдээ мэдээлэл, тайлан тоо бүртгэлийн асуудал эрхэлсэн төрийн захиргааны байгууллагатай үнэ төлбөргүй солилцох, харилцан мэдээлнэ гэж дээрх гишүүн санал гаргасныг Байнгын хороо дэмжсэн байна. Дэмжье гэсэн санал хураалт явуулъя. 

42 гишүүн санал хураалтад оролцож, 31 гишүүн зөвшөөрч, 73.8 хувийн саналаар энэ санал дэмжигдлээ. 

Дөрөв дэх санал. Төслийн нотариатчаар ажиллах насны дээд хязгаар 65 нас байна гэснийг 6.2 дахь хэсгийг хасч түүнтэй нийцүүлэн төслийн 19 дүгээр зүйлийн 19.1.2 дахь заалт. 

19.2. Нотариатчаар ажиллах насны дээд хязгаарт хүрсэн гэснийг тус тус хасах. Аль алиныг нь хасъя гэж байна. Тийм ээ. Хасах нь зүйтэй гэсэн санал. 

43 гишүүн санал хураалтад оролцож, 29 гишүүн зөвшөөрч, 67.4 хувийн саналаар санал дэмжигдлээ. 

Тав дахь санал. Төслийн 7 дугаар зүйлийн 7.1 дэх хэсгийн явуулна гэснийг явуулах бөгөөд тойрог сольж ажиллахыг хориглоно гэж өөрчлөх саналыг дээрх нэр бүхий гишүүд гаргаж Байнгын хороогоор дэмжүүлсэн байна. Дэмжье. 

42 гишүүн санал хураалтад оролцож, 28 гишүүн зөвшөөрч, 66.7 хувийн саналаар санал дэмжигдлээ. 

Зургаа. Төслийн 7 дугаар зүйлийн 7.2 дахь хэсгийн нотариатчийн тоо гэсний дараа танхимын саналыг харгалзан гэж нэмэх саналыг дээрх нэр бүхий гишүүд гаргаж Байнгын хороогоор дэмжүүлсэн байна. Дэмжье гэсэн санал хураалт явуулъя. 

42 гишүүн санал хураалтад оролцож, 29 гишүүн зөвшөөрч, 69.0 хувийн саналаар санал дэмжигдлээ. 

Долоо. Төслийн 7 дугаар зүйлд дор дурдсан агуулгатай 7.4 дэх хэсэг нэмж, түүнтэй нийцүүлэн төслийн 10 дугаар зүйлийн 12 дахь хэсгийг хасах саналыг гаргасан байна. 7.4 нь тойрог шилжүүлэх тохиолдолд мэргэжлийн шалгалт дахин өгнө. Тэнцсэн нотариатч тойрогт сул орон тоо гартал дараалал хүлээнэ гэж. Дээрх гишүүн санал гаргасныг Байнгын хороо дэмжсэн байна. Дэмжье. 

43 гишүүн санал хураалтад оролцож, 30 гишүүн зөвшөөрч, 69.8 хувийн саналаар санал дэмжигдлээ. 

Найм дахь санал. Төслийн 8 дугаар зүйлийн 8.1 дэх хэсгийн нотариатч гэсний дараа тогтоосон тойрогт үйл ажиллагаа эрхлэн явуулах гэж нэмэх саналыг дээрх гишүүд гаргаж Байнгын хороогоор дэмжүүлсэн байна. Дэмжье. 

43 гишүүн санал хураалтад оролцож, 29 гишүүн зөвшөөрч, 67.4 хувийн саналаар санал дэмжигдлээ. 

Ес. Төслийн 15 дугаар зүйлийн 15.6 дахь хэсгийн харгалзан гэсний дараа улсын хэмжээнд 3 жил тутам явуулах бөгөөд нотариатч ажиллаагүй тухай тойрогт мэргэжлийн шалгалт явуулах эсэхийг гэж нэмэх саналыг гишүүд гаргаж, Байнгын хороо дэмжсэн байна. Дэмжье гэсэн санал хураалт явуулъя. 

42 гишүүн санал хураалтад оролцож, 31 гишүүн зөвшөөрч, 73.8 хувийн саналаар энэ санал дэмжигдлээ. 

Арав дахь санал. Төслийн 17 дугаар зүйлд дор дурдсан агуулга бүхий 17.1.4 дэх заалтыг нэмэх. 17.4.1. Нотариатч төрийн албан тушаалд томилогдсон, сонгогдсон тохиолдолд тухайн шийдвэр нь үндэслэн гэж дээрх гишүүд нэмэх санал гаргасныг Байнгын хороо дэмжсэн байна. Дэмжье. 

42 гишүүн санал хураалтад оролцож, 27 гишүүн зөвшөөрч, 64.3 хувийн саналаар санал дэмжигдлээ. 

Арван нэг дэх санал. Төсөлд дор дурдсан агуулга бүхий 20 дугаар зүйл нэмж, түүнтэй нийцүүлэн төслийн зүйл, хэсэг, заалтын дугаарыг өөрчлөх. 20 дугаар зүйл. 20 дугаар зүйл. Нотариатчийн тангараг. 21. Нотариатч үйл ажиллагаагаа эхлэхийн өмнө тангараг өргөх бөгөөд тангараг өргөх ёслолын журмыг хууль зүйн асуудал эрхэлсэн Засгийн газрын гишүүн батална гэж дээрх гишүүд санал гаргасныг Байнгын хороо дэмжсэн байна. Байнгын хорооны саналаар. Дэмжье гэсэн санал хураалт явуулж байна. 

42 гишүүн санал хураалтад оролцож, 34 гишүүн зөвшөөрч, 81.0 хувийн саналаар санал дэмжигдлээ. 

Арван хоёр дахь санал. Төслийн 20 дугаар зүйлд дор дурдсан агуулга бүхий 22.3 дахь заалт нэмж, дугаарыг өөрчлөх. 22.3. Гишүүн татвараа төлөх гэж өөрчилж байгаа юм байна. Байнгын хороо дэмжсэн байна. Дэмжье гэсэн санал хураалт явуулъя. 

42 гишүүн санал хураалтад оролцож, 29 гишүүн зөвшөөрч, 69.0 хувийн саналаар энэ санал дэмжигдлээ. 

Арван гурав дахь санал. Төслийн 20 дугаар зүйлд дор дурдсан агуулга бүхий 20.2.4 дэх заалт нэмж, дугаарыг өөрчлөх. 20.2.4. Нотариатч хариуцлагын даатгалд даатгуулах гэж оруулж байгаа юм байна. Дэмжье гэсэн санал хураалт явуулъя. 

42 гишүүн санал хураалтад оролцож, 34 гишүүн зөвшөөрч, 81.0 хувийн саналаар санал дэмжигдлээ. 

Арван дөрөв дэх санал. Төслийн нотариатын үйлдэл хийх, эрх бүхий этгээд нотариатын үйлдлийг хууль бусаар хийх гэсэн 20.3.3 дахь заалтыг хасах саналыг дээрх гишүүд гаргасан байна. Байнгын хорооны саналаар хасъя гэсэн санал хураалт явж байна. 

42 гишүүн санал хураалтад оролцож, 26 гишүүн зөвшөөрч, 61.9 хувийн саналаар санал дэмжигдлээ. 

Арван тав. Төслийн 20.3.5, 20.3.8 дахь заалт нь 22.5 дахь заалт, 12.5 дахь хэсэгт тус тус давхцсан учир хасах саналыг гишүүд гаргажээ. Байнгын хорооны саналаар хасах нь зүйтэй гэсэн саналыг дэмжиж санал хураалт явуулъя. 

41 гишүүн санал хураалтад оролцож, 29 гишүүн зөвшөөрч, 70.7 хувийн саналаар санал дэмжигдлээ. 

Арван зургаа. Төслийн 23 дугаар зүйлийн 23.1 дэх хэсгийг дараах байдлаар өөрчлөн найруулах. 23.1. Нотариатчийн нотариатын үйлдлийг буруу хийсэн, үйлчлүүлэгчийн хувийн байдлыг буруу тогтоосон зэрэг бусад буруутай үйлдлийн улмаас үйлчлүүлэгчид хохирол учруулсан тохиолдолд түүнийг нөхөн олгох зорилгоор хариуцлагын даатгалд заавал даатгуулна. Энэ одоо хоёр даатгал гараад байна уу яагаад байна. Юу вэ? Энийгээ хараарай. Дээр даатгуулна гээд нэг хэлсэн юмсан. Дэмжье гэсэн санал хураалт явуулж байна. 

41 гишүүн санал хураалтад оролцож, 30 гишүүн зөвшөөрч, 73.2 хувийн саналаар санал дэмжигдлээ. 

Арван долоо дахь санал. Төслийн 23 дугаар зүйлд дор дурдсан агуулгатай 23.4 дэх хэсгийг нэмж, үүнтэй нийцүүлэн дугаарыг өөрчлөх. 23.4. Даатгалын нөхөн төлбөрийн хэмжээ нь нийслэлд 1 сарын хөдөлмөрийн хөлсний доод хэмжээг хоёр дахин нэмэгдүүлснээс доошгүй. Орон нутагт. 200 дахин нэмэгдүүлснээс доошгүй. Орон нутагт 100 дахин нэмэгдүүлснээс доошгүй байна гэж дээрх гишүүд санал гаргасны Байнгын хороо дэмжсэн байна. Дэмжье гэсэн санал хураалт явуулъя. 

41 гишүүн санал хураалтад оролцож, 33 гишүүн зөвшөөрч, 80.5 хувийн саналаар санал дэмжигдлээ. 

Арван найм. Төслийн 40.4, 40.5 дахь хэсэг нь иргэний хуулийн 64.2.1, 64.2.2 дахь заалтуудтай давхцаж байгаа учраас хасах саналыг гишүүд гаргасныг дэмжсэн байна, Байнгын хороо. 

41 гишүүн санал хураалтад оролцож, 28 гишүүн зөвшөөрч, 68.3 хувийн саналаар санал дэмжигдлээ. 

Арван ес дэх санал. Төслийн 40 дугаар зүйлийн 42.7 дахь хэсгийн битүүмжилсэн бол гэсний дараа уг өвлөгдөх эд хөрөнгийг битүүмжилснээс чөлөөлөгдтөл гэж нэмэх гэснийг дээрх гишүүд гаргаж Байнгын хороо дэмжсэн байна. Дэмжье гэсэн санал хураалт явуулж байна. 

41 гишүүн санал хураалтад оролцож, 32 гишүүн зөвшөөрч, 78.0 хувийн саналаар энэ санал дэмжигдлээ. 

Хорь дахь санал. Төслийн 43 дугаар зүйлийн 43.3 дахь хэсгийн нотариатын гэсний өмнө тухайн баримт бичиг болон гэж нэмэх саналыг дээрх гишүүд гаргаж, Байнгын хороо дэмжиж байна. Дэмжье гэсэн санал хураалт явуулъя. 

41 гишүүн санал хураалтад оролцож, 32 гишүүн зөвшөөрч, 78.0 хувийн саналаар энэ санал дэмжигдлээ. 

Хорин нэг дэх санал. Төслийн 45 дугаар зүйлийн 45.8 болон 45.10 дахь хэсэг агуулгын хувьд давхцсан тулд 45.8 дахь хэсгийг хасаад, 45.10 дахь хэсгийн дундын гэсний өмнө үл хөдлөх эд хөрөнгийн баримт бичигт нэмэлт, өөрчлөлт оруулах болон гэж нэмэх саналыг гишүүд гаргажээ. Байнгын хороо дэмжсэн байна. Дэмжье. 

41 гишүүн санал хураалтад оролцож, 27 гишүүн зөвшөөрч, 65.9 хувийн саналаар энэ санал дэмжигдэж байна. 

Хорин хоёр. Төслийн 46 дугаар зүйлийн эд хөрөнгө өмчлөх эрх, түүнтэй холбоотой эд хөрөнгийн бусад эрхийг эрхийн улсын бүртгэлийн тухай хуулийн 13.5 дахь хэсэгтэй давхцаж байгаа учраас 46.1.1-ээс 46.1.4 дэх заалтыг хасаж дор дурдсан агуулга бүхий 46.2 дахь хэсгийг нэмэх. 46.2. Энэ хуулийн 46.1-д заасан баримт бичгийг гэрчлэхдээ тухайн баримт бичгийн эд хөрөнгө өмчлөх эрх, түүнтэй холбоотой эд хөрөнгийн бусад эрхийн улсын бүртгэлийн тухай хуульд заасан шаардлагад нийцэж байгаа эсэхийг нягтлана гэж өөрчлөх саналыг гишүүд гаргаж Байнгын хороогоор дэмжүүлсэн байна. Дэмжье гэсэн санал хураалт явуулж байна. 

41 гишүүн санал хураалтад оролцож, 31 гишүүн зөвшөөрч, 75.6 хувийн саналаар санал дэмжигдлээ. 

Хорин гурав. Монгол Улсын Засгийн газраас 2010 оны 11 дүгээр сарын 2-ны өдөр УИХ-ын гишүүн Ц.Мөнх-Оргил нарын 17 гишүүний 2010 оны 10 дугаар сарын 29-ны өдөр тус тус УИХ-д өргөн мэдүүлсэн газрын тухай хуульд өөрчлөлт оруулах тухай хуулийн төслүүдийг хууль санаачлагчид нь буцаах гэсэн саналыг Ц.Мөнх-Оргил, Р.Гончигдорж, Х.Жекей, Д.Одбаяр, Ч.Сайханбилэг гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя. Хууль санаачлагчид нь буцаая гэж. 

40 гишүүн санал хураалтад оролцож, 31 гишүүн зөвшөөрч, 77.5 хувийн саналаар энэ санал дэмжигдлээ. 

Хорин дөрөв дэх санал. Монгол Улсын Засгийн газраас 2010 оны 11 дүгээр сарын 02-ны өдөр. УИХ-ын гишүүн Ц.Мөнх-Оргил нарын 17 гишүүний 2010 оны 10 дугаар сарын 29-ны өдөр УИХ-д тус тус өргөн мэдүүлсэн иргэний хуульд нэмэлт, өөрчлөлт оруулах тухай хуулийн төслүүдийг хууль санаачлагчид нь буцаах гэсэн саналыг дээрх гишүүд мөн гаргасан байна. Байнгын хорооны саналаар дэмжье гэсэн санал хураалт явуулж байна. 

40 гишүүн санал хураалтад оролцож, 32 гишүүн зөвшөөрч, 80.0 хувийн саналаар энэ санал дэмжигдлээ. 

Хорин тав дахь санал. Монгол Улсын Засгийн газраас 2010 оны 11 дүгээр сарын 02-ны өдөр УИХ-ын гишүүн Ц.Мөнх-Оргил нарын 17 гишүүний 2010 оны 10 дугаар сарын 29-ны өдөр УИХ-д тус тус өргөн мэдүүлсэн векселийн тухай хуульд өөрчлөлт оруулах тухай хуулийн төслүүдийг хууль санаачлагчид нь буцаах нь зүйтэй гэсэн саналыг гишүүд гаргаж Байнгын хороо дэмжсэн байна. Байнгын хорооны саналаар дэмжье гэсэн санал хураалт явуулж байна. 

41 гишүүн санал хураалтад оролцож, 35 гишүүн зөвшөөрч, 85,4 хувийнх саналаар санал дэмжигдлээ. 

Хорин зургаа дахь санал. Монгол Улсын Засгийн газраас 2010 оны 11 дүгээр сарын 02-ны өдөр УИХ-д өргөн мэдүүлсэн улс төрийн хилс хэрэгт хэлмэгдэгчдийг цагаатгах, тэдэнд нөхөн олговор олгох тухай хуульд өөрчлөлт оруулах тухай хуулийн төслийг хууль санаачлагчид нь буцаах гэж гишүүд санал гаргасныг Байнгын хороо дэмжсэн байна. Дэмжье гэсэн санал хураалт явуулж байна. 

42 гишүүн санал хураалтад оролцож, 31 гишүүн зөвшөөрч, 73.8 хувийн саналаар энэ санал дэмжигдлээ. 

Хорин долоо дахь санал. УИХ-ын гишүүн Ц.Мөнх-Оргил нарын 17 гишүүний 2010 оны 10 дугаар сарын 29-ны өдөр УИХ-д өргөн мэдүүлсэн барааны тэмдэг, газар зүйн заалтын тухай хуульд нэмэлт, өөрчлөлт оруулах тухай хуулийн төслийг хууль санаачлагчид нь буцаах гэсэн саналыг дээрх гишүүд гаргаж, Байнгын хороогоор дэмжүүлсэн байна. Дэмжье. 

42 гишүүн санал хураалтад оролцож, 30 гишүүн зөвшөөрч, 71.4 хувийн саналаар санал дэмжигдлээ. 

Хорин найм дахь санал. УИХ-ын гишүүн Ц.Мөнх-Оргил нарын 17 гишүүний 2010 оны 10 дугаар сарын 29-ны өдөр УИХ-д өргөн мэдүүлсэн валютын зохицуулалтын тухай хуулийн зарим зүйл заалтыг хүчингүй болсонд тооцох тухай хуулийн төслийг хууль санаачлагчид нь буцаана гэсэн саналыг гишүүд гаргасныг Байнгын хороо дэмжсэн байна. Дэмжье. 

43 гишүүн санал хураалтад оролцож, 34 гишүүн зөвшөөрч, 79.1 хувийн саналаар санал дэмжигдлээ. 

Нотариатын тухай хуулийн шинэчилсэн найруулга хаалтад төслийн талаарх найруулгын шинжтэй саналууд байна. Би энийг уншаад орхиё. 

Нэг. Төслийн 3 дугаар зүйлийн 3.1.6 дахь заалтын ёс зүйтэй байх гэснийг ёс зүйн дүрмийг чанд баримталж ажиллах гэж өөрчлөх. 

Хоёр. Төслийн 4 дүгээр зүйлийн 4.1 дэх хэсгийн хаалтад цаашид нотариатч гэх гэснийг хасах. 

Гурав. Төслийн 12 дугаар зүйлийн 12.7 дахь хэсгийн тушаалыг гэснийг үйлчилгээний болон тээврийн хөлсний хэмжээг баталсан шийдвэрийг гэж өөрчлөх. 

Дөрөв. Төслийн 13 дугаар зүйлийн гарчигийн төрийн захиргааны төв байгууллагын гэснийг Засгийн газрын гишүүний гэж. Мөн хуулийн нотариатын асуудал эрхэлсэн төрийн захиргааны төв байгууллага гэснийг хууль зүйн асуудал эрхэлсэн Засгийн газрын гишүүний гэж. Мөн зүйлийн 13.2 дахь хэсгийн чиг үүргийг гэснийг бүрэн эрхэд хамаарах зарим асуудлыг гэж тус тус өөрчлөх. 

Тав. Төслийн 13 дугаар зүйлийн 13.2 дахь хэсгийн гүйцэтгүүлж гэсний өмнө шилжүүлэн гэж нэмэх. 

Зургаа. Төслийн 13 дугаар зүйлийн 23.1 дэх хэсгийн албан журмаар гэснийг заавал гэж өөрчлөх. 

Долоо. Төслийн 30 дугаар зүйлийн 30.1.5 дахь заалтыг дараах байдлаар өөрчлөн найруулах. 30.1.5. Хэрэг хянан шийдвэрлэх ажиллагаанд өөрөө итгэмжлэгдсэн төлөөлөгчөөр оролцвол уг хэрэгт холбогдох баримт бичгийг. 

Найм. Төслийн 34 дүгээр зүйлийн 34.1 дэх хэсгийн бөгөөд түүнд нотариатын үйлдэл хийхэд оролцсон гэрч, орчуулагч, хаалтад хэлмэрч зэрэг бусад оролцогчийн овог, эцэг, хаалтад эхийн нэр, өөрийн нэр хаяг, оршин суугаа газрыг тодорхой бичсэн байна гэсэн нь 30.2 дахь хэсэгтэй давхцаж байгаа учир хасах. 

Ес. Төслийн 38 дугаар зүйлийн 38.3 дахь хэсгийн байршуулна гэснийг хадгалуулна гэж өөрчлөх. 

Арав. Төслийн 45 дугаар зүйлийн 45.2 дахь хэсгийн заалтын нөлөөлөл дор хийгдсэн гэснийг нөлөөлөлд автаагүй гэж. 45.11 дэх хэсгийн үдэж дугаарлан гэснийг хавтаслаж гэж тус тус өөрчлөх. 

Арван нэг. Төслийн 47 дугаар зүйлийн гарчигийг дор дурдсанаар өөрчлөн найруулах. 47 дугаар зүйл. Гэр бүлийн дундаа хамтран өмчлөх эд хөрөнгөөс гишүүдэд ногдох хэсгийг гэрчлэх. 

Арван хоёр. Төслийн 47 дугаар зүйлийн 47.2, 47.3, 47.5 дах хэсгийн эд хөрөнгө гэсний өмнө үл хөдлөх хөрөнгө гэж нэмэх. 

Арван гурав. Төслийн 48 дугаар зүйлийн 48.2 дахь хэсгийн тухайн тодорхой хэсгийг бүрэн тусгана гэснийг үндсэн агуулгыг илэрхийлсэн хэсгийг заавал хамт гэрчилнэ гэж өөрчлөх зэрэг найруулгын засваруудыг санал болгосон байна. Эдгээр найруулгын засварыг хүлээж авъя, дэмжье гэсэн Байнгын хорооны саналаар санал хураалт явуулъя. 

43 гишүүн санал хураалтад оролцож, 33 гишүүн зөвшөөрч, 76.7 хувийн саналаар санал дэмжигдлээ. Найруулгын засваруудыг авлаа. 

Санал хураалтаар Газрын тухай хуульд өөрчлөлт оруулах тухай, Иргэний хуульд өөрчлөлт оруулах тухай, Векселийн хуульд өөрчлөлт оруулах тухай, Улс төрийн хилс хэрэгт хэлмэгдэгчдийг цагаатгах, тэдэнд нөхөн олговор олгох тухай хуульд өөрчлөлт оруулах тухай, Барааны тэмдэг, газар зүйн заалтын тухай хуульд өөрчлөлт оруулах тухай, Валютын зохицуулалтын тухай хуулийн зарим зүйл заалтыг хүчингүй болсонд тооцох тухай 9 хуулийн төслийг хууль санаачлагчид нь буцаахаар бид шийдвэрлэлээ. Иймд эдгээр хуулийн төслүүдийг хууль санаачлагчид нь буцаах тогтоолын төслийг батлах санал хураалт явуулъя. Буцаах тухай тогтоолын төслийг баталъя. 

44 гишүүн санал хураалтад оролцож, 33 гишүүн зөвшөөрч, 75.0 хувийн саналаар тогтоол батлагдаж байна. 

Дээрх хуулиудыг буцаах тухай тогтоолд өөр саналтай гишүүн байна уу? Эцсийн найруулгаа сонсчихъё. Тогтоолын эцсийн найруулгыг сонслоо. 

Нотариатын тухай хуулийн шинэчилсэн найруулгын төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүллээ. 

Нэмэгдсэн өртгийн албан татварын тухай хуульд нэмэлт оруулах тухай Хувь хүний орлогын албан татварын тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслүүд (анхны хэлэлцүүлэг)
Дараачийн асуудалдаа оръё. Нэмэгдсэн өртгийн албан татварын тухай хуульд нэмэлт, өөрчлөлт оруулах тухай, Аж ахуйн нэгжийн орлогын албан татварын хуульд нэмэлт, өөрчлөлт оруулах тухай, Хувь хүний орлогын албан татварын тухай хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг явуулъя. Хуулийн төслийн талаарх Байнгын хорооны санал, дүгнэлтийг УИХ-ын гишүүн О.Чулуунбат танилцуулна. О.Чулуунбат гишүүнийг индэрт урьж байна. 

О.Чулуунбат: - Улсын Их Хурлын дарга, эрхэм гишүүд ээ,

 

Улсын Их Хурлын гишүүн Б.Чойжилсүрэнгийн өргөн мэдүүлсэн Нэмэгдсэн өртгийн албан татварын тухай хуульд нэмэлт оруулах тухай, Хувь хүний орлогын албан татварын тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслүүдийг Улсын Их Хурлын чуулганы 2011 оны 1 дүгээр сарын 27-ны өдрийн нэгдсэн хуралдаанаар хэлэлцэх нь зүйтэй гэж шийдвэрлэн анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.

 

Уг хуулийн төслүүдийн анхны хэлэлцүүлгийг Төсвийн байнгын хороо 2011 оны 02 дугаар сарын 01-ний өдрийн хуралдаанаараа хийлээ.

 

 
Төслүүдийн анхны хэлэлцүүлгийг хийх үед Улсын Их Хурлын гишүүд зарчмын зөрүүтэй санал гаргаагүй бөгөөд Улсын Их Хурлын гишүүн О.Чулуунбат хуулийн төслүүдийг анхны хэлэлцүүлгээр нь батлуулах горимын санал гаргасныг Байнгын хорооны гишүүд санал нэгтэйгээр дэмжлээ.

Төслүүд дэх зарим зүйл, заалтуудыг холбогдох хуулийн зүйл заалтуудад нь тохируулан найруулгын шинжтэй засвар хийж, хуулийн төслийн эцсийн хувилбарыг бэлтгэн Та бүхэнд тараасан болно.  

 

Улсын Их Хурлын эрхэм гишүүд ээ,

 

Нэмэгдсэн өртгийн албан татварын тухай хуульд нэмэлт оруулах тухай Хувь хүний орлогын албан татварын тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслүүдийн анхны хэлэлцүүлгийг хийсэн талаар Төсвийн байнгын хорооноос гаргасан санал, дүгнэлтийг хэлэлцэн, хуулийн төслүүдийг баталж   өгөхийг хүсье.

 

 
Анхаарал тавьсанд баярлалаа. (16:00-17:00) Ц.Алтан-Од
Д.Дэмбэрэл: - О.Чулуунбат гишүүнд баярлалаа. Одоо Байнгын хорооны санал, дүгнэлттэй холбогдуулан асуух асуулттай гишүүн байна уу? С.Бямбацогт гишүүн асуултаа тавья. 
С.Бямбацогт: Баярлалаа. Энэ Монгол Улсын нутаг дэвсгэрт үйлдвэрлэсэн, үйлдвэрлэн борлуулсан жижиг, дунд үйлдвэрлэлийн зориулалт бүхий тоног төхөөрөмж, сэлбэг хэрэгсэл гэж байгаа юм. Ерөнхийдөө бол агуулгын хувьд дэмжиж байгаа. Зүгээр үйлдвэрлэсэн гэдэг маань арай нэг төгс бус юм биш үү? Яг үйлдвэрлэсэн гэдэг ойлголтыг яг юу гэж ойлгох вэ? Борлуулалт яваад, орлого олж байж, орлогоосоо татвар төлдөг, үйлдвэрлээд борлуулагдаагүй бол татвар төлөх боломж, нөхцөл бүрдэхгүй л дээ. Тийм болохоор зүгээр үйлдвэрлэн борлуулсан гэж болдоггүй юм уу? Яг үйлдвэрлэсэн гэж орж ирж байгаа нь бас ямар утгаар юм бол оо? Энийг нэг тодорхой хариулж өгөөч ээ. Хоол хийчихээд, хоолыг хүн идэхгүй бол, хоолыг борлуулахгүй бол татвар төлөхгүй. Түүнтэй адилхан тоног төхөөрөмж үйлдвэрлэчихээд борлуулахгүй байгаад байвал татвар төлөх эрх, боломж үүсэхгүй л дээ. Энэ дээр нэг хариулт өгөөч ээ гэж асуух гэсэн юм. Бас угсарсан байвал яах юм?

Д.Дэмбэрэл: Байнгын хороо хариулна. Төсвийн байнгын хорооны дарга Хаянхярваа

Д.Хаянхярваа: Нэгд, Бямбацогт гишүүний асуусан асуулттай холбогдож Төсвийн байнгын хороон дээр ямар нэгэн санал бол гараагүй ээ. Тэгэхээр ер нь үйлдвэрлэсэн, борлуулсан гэдэг энэ асуудлаар гишүүд өөрсдийнхөө байр суурийг илэрхийлээгүй. Тийм учраас хууль санаачлагч нэмж хариулах юм байвал хариулаач ээ гэж хүсэж байна. 

Д.Дэмбэрэл: Ойлгомжтой болов уу? Гишүүд асуулт асууж, хариултаа авлаа. 

Байнгын хороо зарчмын зөрүүтэй санал байхгүй учраас анхны хэлэлцүүлгээр нь баталъя гэсэн горимын санал оруулж байна. Энэ горимын саналыг дэмжье гэсэн санал хураалт явуулъя. Тэгж оруулж байгаа байх аа? Би сая тэгж ойлгосон. 

44 гишүүн санал хураалтад оролцож, 31 гишүүн зөвшөөрч 70.5 хувийн саналаар горимын санал дэмжигдлээ. Горимын санал дэмжигдсэн учраас хуулиудыг батлах санал хураалт явуулъя. 

Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулж байна. Хуулиуд баталж байна. 

47 гишүүн санал хураалтад оролцож, 36 гишүүн зөвшөөрч 76.6 хувийн саналаар хууль батлагдлаа. 

О.Чулуунбат гишүүн 

О.Чулуунбат: Баярлалаа. Саяын С.Бямбацогт гишүүний гаргасан саналыг оруулаад, редакцийн өөрчлөлт, үйлдвэрлэж борлуулсан гээд оруулбал илүү санхүүгийн хувьд зөв сонсогдох юм болов уу гэж бодогдоод байна. Үйлдвэрлэж, борлогдсон гэсэн. Борлуулсан ч юм уу? 

Д.Дэмбэрэл: Би үүний эцсийн найруулгыг сонсъё. Тэгэхдээ наад эцсийн найруулга дээр наад үгээ хэлье. Протокол дээр зөв оруулах үүднээс. Тийм. Тэр дээр ярилцъя. Одоо бол зүгээр хуулиа баталъя гэсэн. 

Одоо дараагийн хууль батлах гээд байна. Чулуунбат гишүүн дараа эцсийн найруулга сонсъё гэхэд энийг хэлээд, тэгээд ярилцъя. 

Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулж байна. Гишүүд ээ. 

47 гишүүн санал хураалтад оролцож, 38 гишүүн зөвшөөрч 80.9 хувийн саналаар энэ хууль батлагдлаа. 

Гурав дахь хууль байна. Хувь хүний орлогын албан татварын тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя. 

Гишүүд суудалдаа. Хэн явж байна? Сүхбаатар гишүүн. Сүхбаатар гишүүний кноп одоо тэгээд эсрэг гарна шүү. 

48 гишүүн санал хураалтад оролцож, 37 гишүүн зөвшөөрч 77.1 хувийн саналаар хууль батлагдлаа.

Сая батлагдсан хуулиудын эцсийн найруулгыг сонсъё. Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийн эцсийн найруулгыг сонсъё. О.Чулуунбат гишүүн 

О.Чулуунбат: Баярлалаа. Саяын эцсийн найруулгад Бямбацогт гишүүний хэлсэн, аан? 

Д.Дэмбэрэл: О.Чулуунбат гишүүнд микрофон өгье. Протоколд орохгүй байна. 

О.Чулуунбат: Баярлалаа. Энэ эцсийн редакциар нь сая Бямбацогт гишүүний хэлсэн саналын дагуу редакцийн өөрчлөлтийг нь хийгээд оруулъя гэсэн ийм санал хэлсэн юм. Үйлдвэрлэж, борлогдсон гэвэл арай. 

Д.Дэмбэрэл: Байнгын хорооны дарга. Энэ борлуулсан гэдэг үгийг нь оруулъя гээд байна. Энэ эцсийн найруулгаар орохоор үг байна уу? Энэ яагаад зөвхөн үйлдвэрлэсэн гэдгээр нь байгаад байсан юм бэ? Д.Хаянхярваа гишүүн. Тийм. Үйлдвэрлэсэн гээд орсон шүү дээ. Тэгэхээр одоо ингээд наад борлуулсан гэдэг үг чинь тийм амар орох юм уу? 

Д.Хаянхярваа: Зүгээр үйлдвэрлэсэн гэдгээрээ орох уу, борлуулсан гэдгийг орж болох, болохгүй гэдгийг бол яг үнэнээ хэлэхэд би бол бас хэлж мэдэхгүй байна. Хуулийн хүмүүс болно гээд тэгвэл болох юм. 

Д.Дэмбэрэл: Одоо борлуулсан гэж орох аюултай л даа. Наадахыг чинь бодолцоогүй. Борлуулна гэдэг чинь. Тэгээд үйлдвэрлээд хэвтэж байвал татваргүй нэг юм борлогдохгүй хэвтэж байх юм байна. Энэ найруулгаар авахад төвөгтэй болоод байх шиг байх юм. Тамгын газар. Энэ эцсийн найруулгаар авах санал мөн үү? Борлуулсан гэдэг үг? 

Д.Насанжаргал: Энэ зүгээр хэлэлцүүлгийн шатанд бол яригдсан асуудал. Хууль санаачлагч өөрөө яг ийм томъёоллоор оруулъя гэдгээр төсөлд тусгагдсан явж байгаа. Зүгээр хэрэв Чойжилсүрэн гишүүн зөвшөөрөх юм бол агуулгаар нэг гэж үзвэл найруулгын засвар хийж болно. Агуулга өөр гэвэл үүгээрээ байхаас өөр арга байхгүй. 

Д.Дэмбэрэл: Энэ агуулга өөр байх аа. Энийгээ Чулуунбат гишүүн ээ, энэ нэгэнт батлагдсан томъёоллоороо явах уу? Баярлалаа. Эцсийн найруулгад бол борлуулсан гэдгээ энэ удаа болъё гэж тогтлоо. Эцсийн найруулгыг сонслоо. 

Хувь хүний орлогын албан татварын тухай хуульд нэмэлт, өөрчлөлт оруулах тухай хуулийн төсөл дээр эцсийн найруулгын саналтай гишүүн байна уу? Алга байна. Эцсийн найруулгыг сонслоо. 

Аж ахуйн нэгжийн орлогын албан татварын тухай хуулийн эцсийн найруулгад саналтай гишүүн байна уу? Алга байна. За, Б.Чойжилсүрэн гишүүн

Б.Чойжилсүрэн: Дэмбэрэл дарга аа, та өөрөө арай хэтрүүлчихлээ. Үйлдвэрлээд, борлуулж байж энэ татвараас чөлөөлөгдөнө шүү дээ. 

Д.Дэмбэрэл: За, чи битгий будлиулаад бай. Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай хууль дээр эцсийн найруулгын саналтай гишүүн байна уу гэж байхад тэр түрүүчийн юмаа яриад байх юм. Алга байна. Эцсийн найруулгыг сонслоо. 

Нийтээрээ тэмдэглэх баярын болон тэмдэглэлт өдрүүдийн 

тухай хуульд өөрчлөлт оруулах тухай хуулийн төсөл 

/анхны хэлэлцүүлэг/

Дараагийн асуудалдаа оръё. Нийтээрээ тэмдэглэх баярын болон тэмдэглэлт өдрүүдийн тухай хуульд өөрчлөлт оруулах тухай хуулийн төслийн анхны хэлэлцүүлгийг явуулъя. Байнгын хорооны санал, дүгнэлтийг сонсъё. Төрийн байгуулалтын байнгын хорооны санал, дүгнэлтийг УИХ-ын гишүүн Д.Очирбат танилцуулна. Индэрт урьж байна. 

Д.Очирбат: Улсын Их Хурлын дарга, эрхэм гишүүд ээ,

Улсын Их Хурлын гишүүн Э.Бат-Үүл, Ж.Энхбаяр нарын өргөн мэдүүлсэн Нийтээр тэмдэглэх баярын болон тэмдэглэлт өдрүүдийн тухай хуульд өөрчлөлт оруулах тухай хуулийн төслийг Улсын Их Хурлын чуулганы 2011 оны 02 дугаар сарын 02-ны өдрийн нэгдсэн хуралдаанаар хэлэлцээд, анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн.

Төрийн байгуулалтын байнгын хороо 2011 оны 02 дугаар сарын 09-ний өдрийн хуралдаанаараа хуулийн төслийн анхны хэлэлцүүлгийг хийлээ.

Улсын Их Хурлын чуулганы хуралдааны дэгийн тухай хуулийн 16.3-т заасны дагуу төслийн талаар зарчмын зөрүүтэй санал гараагүй болно. 
Улсын Их Хурлын гишүүн Ц.Батбаярын гаргасан анхны хэлэлцүүлгээр батлах горимын саналыг Байнгын хорооны хуралдаанд оролцсон гишүүд санал нэгтэй дэмжсэн тул төслийг анхны хэлэлцүүлгээр батлах боломжтой гэсэн санал, дүгнэлтийг Байнгын хорооны хуралдаанд оролцсон гишүүд дэмжсэн болно.  

Улсын Их Хурлын эрхэм гишүүд ээ,

Нийтээр тэмдэглэх баярын болон тэмдэглэлт өдрүүдийн тухай хуульд өөрчлөлт оруулах тухай хуулийн төслийг анхны хэлэлцүүлэгт бэлтгэсэн талаарх Төрийн байгуулалтын байнгын хорооны санал, дүгнэлтийг хэлэлцэн төслийг баталж өгөхийг хүсье.

            Анхаарал тавьсанд баярлалаа.

Д.Дэмбэрэл: Баярлалаа. Байнгын хорооны санал, дүгнэлтээс асуух асуулттай гишүүн байна уу? Алга байна. 

Байнгын хороо анхны хэлэлцүүлгээр батлах нь зүйтэй гэсэн горимын санал гаргасан байна. Байнгын хорооны горимын саналаар санал хураалт явуулъя. Анхны хэлэлцүүлгээр баталъя гэсэн. 

47 гишүүн санал хураалтад оролцож, 36 гишүүн зөвшөөрч 76.6 хувийн саналаар санал дэмжигдлээ. 

Анхны хэлэлцүүлгээр баталъя гэсэн учраас Нийтээр тэмдэглэх баярын болон тэмдэглэлт өдрүүдийн тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя. 

47 гишүүн санал хураалтад оролцож, 40 гишүүн зөвшөөрч 80.1 хувийн саналаар хууль батлагдаж байна.

Нийтээрээ тэмдэглэх баярын болон тэмдэглэлт өдрүүдийн тухай хуульд нэмэлт, өөрчлөлт оруулах тухай хуулийн эцсийн найруулгад саналтай гишүүн байна уу? Алга байна. Энэ хуулийн эцсийн найруулгыг сонслоо. 

Нийслэлийн агаарын бохирдлыг бууруулах тухай хуулийн төсөл, холбогдох бусад хуульд нэмэлт, өөрчлөлт оруулах тухай хуулийн 

төслүүд болон Нийслэлийн агаарын бохирдлыг бууруулах тухай 

хууль баталсантай холбогдуулан авах зарим арга хэмжээний тухай Улсын Их Хурлын тогтоолын төсөл 

/анхны хэлэлцүүлэг/

Дараагийн асуудалдаа оръё. Нийслэлийн агаарын бохирдлыг бууруулах тухай хуулийн төсөл, холбогдох бусад хуульд нэмэлт, өөрчлөлт оруулах тухай хуулийн төслүүд болон Нийслэлийн агаарын бохирдлыг бууруулах тухай хууль баталсантай холбогдуулан авах зарим арга хэмжээний тухай Улсын Их Хурлын тогтоолын төслийн анхны хэлэлцүүлгийг явуулъя. 

Байнгын хорооны санал, дүгнэлтийг сонсъё. Байгаль орчин, хүнс, хөдөө аж ахуйн байнгын хорооны санал, дүгнэлтийг УИХ-ын гишүүн Г.Баярсайхан танилцуулна. Индэрт урьж байна. 

Г.Баярсайхан: Улсын Их Хурлын дарга, эрхэм гишүүд ээ,
Нийслэлийн агаарын бохирдлыг бууруулах тухай, Агаарын тухай хуульд нэмэлт, өөрчлөлт оруулах тухай хуулийн төслүүд, Нийслэлийн агаарын бохирдлыг бууруулах тухай хууль батлагдсантай холбогдуулан авах зарим арга хэмжээний тухай Улсын Их Хурлын тогтоолын төслийн хэлэлцэх эсэх асуудлыг Улсын Их Хурлын чуулганы нэгдсэн хуралдаанаар 2011 оны 02 дугаар сарын 02-ны өдөр хэлэлцэж, анхны хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлсэн билээ. 

Уг хуулийн төсөлтэй холбогдон өргөн мэдүүлэгдсэн Нэмэгдсэн өртгийн албан татварын тухай хуульд нэмэлт оруулах тухай, Гаалийн тариф, гаалийн татварын тухай хуульд нэмэлт оруулах тухай, Хувь хүний орлогын албан татварын тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслүүдийг харъяаллын дагуу Төсвийн байнгын хорооны анхны хэлэлцүүлэгт шилжүүлсэн болно.
Тус Байнгын хороо дээрхи төслүүдийн анхны хэлэлцүүлгийг 2011 оны 02 дугаар сарын 08-ны өдрийн хуралдаанаар хийж, Улсын Их Хурлын гишүүд болон Улсын Их Хурал дахь Монгол Ардын Намын бүлгээс гаргасан зарчмын зөрүүтэй саналын томъёоллоор санал хураалгав. 

Улсын Их Хурлын гишүүн Э.Бат-Үүл, Р.Буд, Д.Кёкүшюзан Батбаяр, П.Алтангэрэл, Г.Баярсайхан, Д.Энхбат, Ц.Сэдванчиг, Н.Ганбямба нарын гаргасан гэр хорооллын айл өрхийн газрыг барьцаалах, эдийн засгийн эргэлтэд оруулах замаар уул уурхайн баялгаас бий болох хөрөнгөөс урт хугацаатай, бага хүүтэй зээлийг олгож, үл хөдлөх хөрөнгө, барилга, орон сууц барих бололцоо нөхцөлийг бүрдүүлэх, хөдөө, орон нутагт хөрөнгө оруулалт, ажлын байрыг нэмэгдүүлэх, бүсийн нэмэгдэлийг олгож айл өрх, аж ахуйн нэгж, байгууллагыг хотоос хөдөө рүү шилжих таатай нөхцөлийг бүрдүүлэх, бүсчилсэн хөгжлийн тулгуур төв болон нийслэлийн алслагдсан дүүргүүдийг хөгжүүлэх бодлогыг эрчимтэй хэрэгжүүлж нийслэлийн хүн амын төвлөрлийг сааруулах гэсэн заалт нэмэх, хуулийн төслийн 5.1 дэх хэсгийг Нийслэлийн агаарын чанарыг сайжруулах бүсийг байгаль орчны асуудал эрхэлсэн төрийн захиргааны төв байгууллага нь нийслэлийн Засаг даргатай хамтран тогтоож, энэ талаар нийтэд мэдээлнэ гэж өөрчлөх зэрэг зарчмын зөрүүтэй саналыг хуралдаанд оролцсон гишүүдийн олонхи дэмжсэн бөгөөд хуулийн төслийн “Ерөнхийлөгчийн бүрэн эрх” гэсэн 9 дүгээр зүйл, Засгийн газар нийслэлийн агаарын бохирдлын хэмжээ, урьдчилсан мэдээг өдөр тутам нийтэд мэдээлэх гэсэн 10.1.12 дахь заалтыг тус тус хасах, 14.1 дэх хэсгийн “...тухайн албан тушаалтанд Төрийн албаны тухай хуульд заасан арга хэмжээ авна” гэж өөрчлөн найруулах  гэсэн саналууд нь олонхийн дэмжлэг аваагүй байна.
Байнгын хорооны гишүүдээс гаргасан зарчмын зөрүүтэй саналын томъёоллыг Та бүхэнд тараасан болно. 
Улсын Их Хурлын эрхэм гишүүд ээ,
Нийслэлийн агаарын бохирдлыг бууруулах тухай,  Агаарын тухай хуульд нэмэлт, өөрчлөлт оруулах тухай хуулийн төслүүд, Нийслэлийн агаарын бохирдлыг бууруулах тухай хууль батлагдсантай холбогдуулан авах зарим арга хэмжээний тухай Улсын Их Хурлын тогтоолын төслийг анхны хэлэлцүүлэгт бэлтгэсэн талаарх Байгаль орчин, хүнс, хөдөө аж ахуйн байнгын хорооны санал, дүгнэлтийг хэлэлцэн шийдвэрлэж өгөхийг хүсье.

Анхаарал тавьсанд баярлалаа.
Д.Дэмбэрэл: Баярлалаа. Төсвийн байнгын хорооны илтгэлийг УИХ-ын Д.Дамба-Очир танилцуулна. Индэрт урьж байна. 

Д.Дамба-Очир: Улсын Их Хурлын дарга, эрхэм гишүүд ээ,

Монгол Улсын Ерөнхийлөгчөөс өргөн мэдүүлсэн Нэмэгдсэн өртгийн албан татварын тухай хуульд нэмэлт оруулах тухай, Гаалийн тариф, гаалийн татварын тухай хуульд нэмэлт оруулах тухай, Хувь хүний орлогын албан татварын тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслүүдийг Улсын Их Хурлын чуулганы 2011 оны 02 дугаар сарын 02-ны өдрийн нэгдсэн хуралдаанаар хэлэлцээд хэлэлцэх нь зүйтэй гэж шийдвэрлэн анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.

Уг хуулийн төслүүдийн анхны хэлэлцүүлгийг Төсвийн байнгын хороо 2011 оны 02 дугаар сарын 09-ний өдрийн хуралдаанаараа хийлээ.

Нэмэгдсэн өртгийн албан татварын тухай хуульд нэмэлт оруулах тухай, Гаалийн тариф, гаалийн татварын тухай хуульд нэмэлт оруулах тухай хуулийн төслүүдэд тусгагдсан татвараас чөлөөлөх тоног, төхөөрөмж нь тусгайлан хууль гаргахгүйгээр Засгийн газрын 2010 оны 361 дүгээр тогтоолд нэмэлт оруулж шийдвэрлэх боломжтой гэж Засгийн газар, төсөл санаачлагчтай зөвшилцсөний үндсэн дээр дээрх хуулийн төслүүдийг төсөл санаачлагч татан авахаа мэдэгдсэн тул Байнгын хорооны хуралдаанаар уг төслүүдийг хэлэлцээгүй болно.

Хувь хүний орлогын албан татварын тухай хуульд нэмэлт  оруулах тухай хуулийн төслийн анхны хэлэлцүүлгийг хийх үед Улсын Их Хурлын гишүүн С.Баярцогт, Б.Чойжилсүрэн нар төслийн 1 дүгээр зүйлээр албан татвар төлөгч өөрийн хэрэгцээнд зориулан нар, салхи, газрын гүний дулааны болон бусад сэргээгдэх эрчим хүчний тоног төхөөрөмж, нүүрснээс хагас коксон түлш, хийн болон шингэн түлш гарган авах тоног төхөөрөмж, стандартад нийцсэн зуух, нам даралтын зуух, дулаалгын материал, цахилгаан болон хийн халаагуур худалдан авсан баримтаар нотлогдож байгаа төлбөрийн хэмжээтэй тэнцэх орлогыг татварын хөнгөлөлт үзүүлэхээр тусгагдсан байсныг татварын чөлөөлөлт болгон хуулийн зүйл, заалтыг нь өөрчлөх, энэ зүйлд заасан тоног төхөөрөмжийн жагсаалтыг Засгийн газар батлах гэсэн саналууд гаргасныг хуралдаанд оролцсон гишүүдийн олонхи дэмжсэн болно.

Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслийн анхны хэлэлцүүлгийг хийх үед нийслэлийн агаарын бохирдлыг бууруулах замаар аж ахуйн нэгжүүдээс өгсөн хандив, хөрөнгийг албан татвар ногдох орлогоос хасахаар төсөлд тусгагдан орж ирснийг "хөрөнгө" гэдгийг хасах саналыг мөн дээрх гишүүд гаргасныг хуралдаанд оролцсон гишүүдийн олонхи дэмжсэн юм.

Мөн дээрх хуулийн төслүүдийг хэлэлцэх үед Улсын Их Хурлын гишүүн О.Чулуунбат татварын хөнгөлөлт, чөлөөлөлт, хандивын хөрөнгөөр агаарын бохирдол, утааны асуудлын цөөхөн хувийг шийдвэрлэнэ, бүрэн шийдвэрлэх цогц, шилдэг, сонгодог арга бол хүн амыг нийтээр нь орон сууцжуулах явдал юм, үүнд Засгийн газар анхаарлаа хандуулж, ажлаа сайжруулах хэрэгтэй байна, Улсын Их Хурлын гишүүн Н.Батбаяр утааны асуудал гамшгийн хэмжээнд хүрсэн тул хүн ардынхаа сайн сайхны төлөө шийдвэртэй арга хэмжээ авах хэрэгтэй, үүний тулд нийслэлийг шилжүүлэх, Улаанбаатар хот руу ирж буй их нүүдлийг зогсоох, утааг бууруулах талаар хосолсон төрөл бүрийн аргуудыг хэрэглэх, хөрөнгийн эх үүсвэрийг нь бүрэн шийдвэрлэх хэрэгтэй, Улсын Их Хурлын гишүүн Ц.Батбаяр нийслэл дэх уурын зуухнуудын шинэчлэлтэд шаардагдах хөрөнгийг нэн тэргүүнд шийдвэрлэх хэрэгтэй, энэ хуулийн төслүүд нь утааны асуудлыг бүрэн шийдвэрлэж чадахгүй тул цогц бодлого шаардагдаж байна гэсэн саналууд гаргасан болно.         

Улсын Их Хурлын гишүүн Н.Батбаяр "Нийслэлийн агаарын бохирдлыг бууруулах тухай хууль батлагдсантай холбогдуулан авах арга хэмжээний тухай" Улсын Их Хурлын тогтоолын төсөлд  "Улаанбаатар хотын агаарын бохирдлыг 2011 онд бууруулах талаар  хэрэгжүүлэх арга хэмжээ,  шаардагдах хөрөнгийн тооцоог гарган Монгол Улсын 2011 оны төсвийн тухай хуульд нэмэлт, өөрчлөлт оруулах санал боловсруулан  2011 оны 3 дугаар сарын 15-ны дотор Улсын Их Хуралд өргөн мэдүүлэх" гэсэн заалт нэмэх санал гаргасныг хуралдаанд оролцсон гишүүдийн олонхи дэмжлээ.

Энэ саналыг Байгаль орчин, хүнс, хөдөө, аж ахуйн байнгын хороонд хүргүүлсэн болно.

Улсын Их Хурлын эрхэм гишүүд ээ,

Уг хуулийн төслүүдийн талаар тус Байнгын хорооноос гаргасан зарчмын зөрүүтэй саналын томьёоллыг Та бүхэнд тараасан болно.

Хувь хүний орлогын албан татварын тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслүүдийн анхны хэлэлцүүлгийг хийсэн талаар Төсвийн байнгын хорооноос гаргасан санал, дүгнэлтийг хэлэлцэн шийдвэрлэж өгнө үү.

Анхаарал тавьсанд баярлалаа.

Д.Дэмбэрэл: Баярлалаа. Байнгын хорооны санал, дүгнэлтээс асуух асуулттай гишүүн байна уу? Алга байна. 

Чуулганы хуралдаанд хэлэлцэж байгаа асуудалтай холбогдуулан Ерөнхийлөгчийн Тамгын газрын дарга Баттулга, Үндэсний аюулгүй байдлын зөвлөлийн ажлын албаны даргын үүрэг гүйцэтгэгч Өнөбаяр нар оролцож байна. 

Хуулиудын төслийг татан авах тухай Монгол Улсын Ерөнхийлөгчийн Тамгын газар албан тоот ирүүлсэн байна. 

Монгол Улсын Ерөнхийлөгчөөс санаачлан УИХ-д өргөн барьсан Нийслэлийн агаарын бохирдлыг бууруулах тухай хуулийн төсөлд нийцүүлэн боловсруулсан Нэмэгдсэн өртгийн албан татварын тухай хуульд нэмэлт, өөрчлөлт оруулах тухай болон Гаалийн албан татварын гаалийн татварын тухай хуульд нэмэлт, өөрчлөлт оруулах тухай хуулиудын төслийн 1 дүгээр зүйлд тусгагдсан нүүрснээс хагас кокс түлш, хийн болон шингэн түлш гарган авах тоног төхөөрөмж нь Монгол Улсын Засгийн газрын 2009 оны 316, 2004 оны 155 дугаар тогтоолоор батлагдсан жагсаалт, 2005 оны 149 дүгээр тогтоолын нэмэлт, өөрчлөлтөд заасны дагуу татвараас чөлөөлөгдөж байгаа тул дээрх хуулиудын төслийг Монгол Улсын Ерөнхийлөгчид танилцуулсаны үндсэн дээр хууль санаачлагчийн зүгээс татан авч байна. 

Харин дээрх хуулийн төслийн 1 дүгээр зүйлд заасан нар, салхи, газрын гүний дулааны болон эрчим хүчний тоног төхөөрөмж, стандартад нийцсэн зуух, нам даралтын зуур, дулаалгын материал, цахилгаан болон хийн гагнуур нь Засгийн газрын тогтоолоор батлагдсан жагсаалтад ороогүй тул Засгийн газрын 2009 оны 316 дугаар тогтоод нэмж тусгах чиглэл өгнө үү гэж. 

УИХ-ын Төсвийн байнгын хороонд хувийг хүргүүлэв. 

Тамгын газрын дарга Д.Баттулга гэсэн байна. 

Ийм төслүүдийг татан авч байгаа юм байна. Тэр чиглэл өгье гэдэг нь юугаар чиглэл өгөхийг хэлээд байна. Зүгээр энэ протоколд тэмдэглэж байгаа юм уу? Баттулга дарга 

Д.Баттулга: Тийм. Байнгын хорооны дүгнэлтэд би орсон гэж ойлгож байгаа. Байнгын хорооны дүгнэлтэд энэ талаар 316 дугаар тогтоол дээр нэмэлт оруулах талаар дүгнэлтэд оруулъя гэж тохироод, тэгээд хийж байгаа. Наад дээрээ чиглэл өгье гэдгийг би тэгж ойлгож байгаа. Тэр чиглэлээр нь. 

Д.Дэмбэрэл: Байнгын хорооны дүгнэлтэд орсон байна. Сая би татан авсан тухай албан бичгийг танилцуулахад мөн энэ асуудлыг уншиж, протоколд оруулсан болно. Баярлалаа. 

Зарчмын зөрүүтэй саналаар санал хураалт явуулъя. Нийслэлийн агаарын бохирдлыг бууруулах тухай хуулийн төслийн талаарх зарчмын зөрүүтэй саналын томъёоллыг танилцуулъя. 

Байгаль орчин, хүнс, хөдөө аж ахуйн байнгын хорооноос дэмжигдсэн саналууд байна. 

Хуулийн төслийн 4 дүгээр зүйлд дор дурдсан агуулгатай заалт нэмэх: 

“гэр хорооллын айл өрхийн газрыг барьцаалах, эдийн засгийн эргэлтэд оруулах замаар уул уурхайн баялгаас бий болох хөрөнгөөс урт хугацаатай, бага хүүтэй зээлийг олгож үл хөдлөх хөрөнгө, барилга, орон сууц барих бололцоо, нөхцөлийг бүрдүүлэх;” гэж Э.Бат-Үүл гишүүн санал гаргасныг Байнгын хороо дэмжсэн байна. Дэмжье гэсэн санал хураалт явуулъя. 

44 гишүүн санал хураалтад оролцож, 37 гишүүн зөвшөөрч 84.1 хувийн саналаар санал дэмжигдлээ. 

2.Хуулийн төслийн 4 дүгээр зүйлд дор дурдсан агуулгатай заалт нэмэх:

“хөдөө, орон нутагт хөрөнгө оруулалт, ажлын байрыг нэмэгдүүлэх, бүсийн нэмэгдлийг олгож айл өрх, аж ахуйн нэгж, байгууллагыг хотоос хөдөө рүү шилжих таатай нөхцөлийг бүрдүүлэх;” гэсэн саналыг УИХ-ын гишүүн Р.Буд гаргасныг Байнгын хороо дэмжсэн байна. Дэмжье гэсэн санал хураалт явуулъя. 

44 гишүүн санал хураалтад оролцож, 38 гишүүн зөвшөөрч 86.4 хувийн саналаар санал дэмжигдлээ. 

3.Хуулийн төслийн 4 дүгээр зүйлд дор дурдсан агуулгатай заалт нэмэх:

“бүсчилсэн хөгжлийн тулгуур төв болон нийслэлийн алслагдсан дүүргүүдийг хөгжүүлэх бодлогыг эрчимтэй хэрэгжүүлж нийслэлийн хүн амын төвлөрлийг сааруулах.” гэсэн саналыг УИХ-ын гишүүн Р.Буд гаргасныг Байнгын хороо дэмжсэн байна. Дэмжье.  

43 гишүүн санал хураалтад оролцож, 35 гишүүн зөвшөөрч 81.4 хувийн саналаар санал дэмжигдлээ. 

4.Хуулийн төслийн 5.1 дэх хэсгийг дор дурдсанаар өөрчлөх:

“5.1.Нийслэлийн агаарын чанарыг сайжруулах бүсийг байгаль орчны асуудал эрхэлсэн төрийн захиргааны төв байгууллага нь нийслэлийн Засаг даргатай хамтран тогтоож, энэ талаар нийтэд мэдээлнэ.” гэсэн саналыг УИХ-ын гишүүн П.Алтангэрэл, Д.Кёкүшюзан Батбаяр нар гаргасныг Байнгын хороо дэмжсэн байна. Дэмжье гэсэн санал хураалт явуулж байна.  

41 гишүүн санал хураалтад оролцож, 27 гишүүн зөвшөөрч 65.9 хувийн саналаар санал дэмжигдлээ. 

5.Хуулийн төслийн хязгаарлалтын бүсийг байгаль орчны асуудал эрхэлсэн төрийн захиргааны төв байгууллага болон тухайн шатны Засаг даргын саналыг үндэслэн Нийслэлийн иргэдийн төлөөлөгчдийн хурал тогтоох гэсэн 11.1.1 дэх заалтыг хасах саналыг УИХ-ын гишүүн П.Алтангэрэл, Д.Кёкүшюзан Батбаяр, Г.Баярсайхан нар гаргасныг Байнгын хороо дэмжсэн байна. Дэмжье гэсэн санал хураалт явуулъя. 

40 гишүүн санал хураалтад оролцож, 33 гишүүн зөвшөөрч 82.5 хувийн саналаар санал дэмжигдлээ. 

6.Хуулийн төслийн 6 дугаар зүйлийн 6.1 дэх хэсэг, 10 дугаар зүйлийн 10.1.3 дахь заалтын “шалгуурыг” гэснийг “шалгуурын аль нэгийг” гэж өөрчлөх саналыг УИХ-ын гишүүн П.Алтангэрэл, Д.Кёкүшюзан Батбаяр  нар гаргасныг Байнгын хороо дэмжсэн байна. Дэмжье гэсэн санал хураалт явуулъя. 

40 гишүүн санал хураалтад оролцож, 36 гишүүн зөвшөөрч 90.0 хувийн саналаар санал дэмжигдлээ. 

7.Хуулийн төслийн “цахилгаан бага зарцуулдаг сүүн болон өдрийн гэрлийг хэрэглэж байгаа” гэсэн 6.1.7 дахь заалтыг хасах саналыг УИХ-ын гишүүн П.Алтангэрэл гаргаж, Байнгын хороогоор дэмжүүлсэн байна. Байнгын хорооны саналаар хасах саналыг дэмжих санал хураалт явуулж байна.  

40 гишүүн санал хураалтад оролцож, 29 гишүүн зөвшөөрч 72.5 хувийн саналаар санал дэмжигдлээ. /17:00-17:30 цаг, Б.Нарантуяа/

8.Хуулийн төслийн эрчим хүчний үйлдвэрлэлийн шинэ эх үүсвэр 5, 6 дугаар цахилгаан станцыг барьж байгуулах ажлыг зохион байгуулах гэсэн 11.5 дахь заалтыг хасах санал гаргасан байна. Энэ саналыг Алтангэрэл, УИХ дахь МАН-ын бүлэг гаргасан санал байна. Байнгын хорооны дэмжсэн саналыг дэмжье гэсэн санал хураалт явуулж байна.

Санал хураалтад 40 гишүүн оролцож, 32 гишүүн зөвшөөрч, 80.0 хувийн саналаар санал дэмжигдлээ.

9.Хуулийн төслийн агаарын бохирдлыг бууруулах талаар төрийн бодлогын хэрэгжилтэд Үндэсний аюулгүй байдлын зөвлөлийн ажлын алба хяналт тавьж, Үндэсний аюулгүй байдлын зөвлөлийг мэдээллээр хангана гэсэн 13.1 дэх заалтыг хасах нь зүйтэй гэж Алтангэрэл, МАН-ын бүлэг гаргасан саналыг Байнгын хороо дэмжсэн байна. Дэмжье гэсэн санал хураалт явуулъя.

Санал хураалтад 40 гишүүн оролцож, 33 гишүүн зөвшөөрч, 82.5 хувийн саналаар санал дэмжигдлээ.

10.Төслийн 10-р зүйлд дор дурдсан агуулгатай заалтыг нэмэх:

10.1.2.Нийслэлийн агаарын бохирдлыг бууруулах арга хэмжээний төлөвлөгөө боловсруулан батлуулж, жил бүр УИХ-д тайлагнана гэж Энхбат, Сэдванчиг, Ганбямба гишүүдийн гаргасан саналыг Байнгын хороо дэмжсэн байна. Дэмжье.

Санал хураалтад 40 гишүүн оролцож, 34 гишүүн зөвшөөрч, 85.0 хувийн саналаар санал дэмжигдлээ.

11.Төслийн  хязгаарлалтын бүсэд цахилгаан станцад ашиглахаас бусад зориулалтаар түүхий нүүрс тээвэрлэх, борлуулах, хэрэглэхийг хориглох гэсэн 7.1.1 дэх заалтыг хасах саналыг Буд гишүүн гаргасныг Байнгын хороо дэмжсэн байна.

Санал хураалтад 41 гишүүн оролцож, 16 гишүүн зөвшөөрч, 61.0 хувийн саналаар энэ санал дэмжигдсэнгүй.

Байгаль орчин, хүнс, хөдөө аж ахуйн байнгын хорооноос дэмжээгүй саналууд байна.

1.Хуулийн төслийн Ерөнхийлөгчийн бүрэн эрх гэсэн 9-р зүйлийг хасах саналыг Алтангэрэл гишүүн, МАН-ын бүлэг гаргасныг Байнгын хороо дэмжсэн байна. Дэмжье гэсэн санал хураалт явуулъя.

Санал хураалтад 41 гишүүн оролцож, 19 гишүүн зөвшөөрч, 53.7 хувийн саналаар санал дэмжигдэхгүй байна даа.

2.Хуулийн төслийн Засгийн газрын нийслэлийн агаарын бохирдлын хэмжээ урьдчилсан мэдээг өдөр тутамд нийтэд мэдээлэх гэсэн 10.1, мөн 10.2 дахь заалтыг хасах саналыг Алтангэрэл гишүүн гаргажээ. Байнгын хороогоор дэмжигдээгүй учраас дэмжих боломжгүй гэсэн санал хураалт явуулж байна.

Санал хураалтад 40 гишүүн оролцож, 29 гишүүн зөвшөөрч, 72.5 хувийн саналаар санал дэмжигдсэнгүй.

3.Хуулийн төслийн 14.1 дэх хэсгийг дор дурдсан байдлаар өөрчлөн найруулах:

14.1.Нийслэлийн агаарын бохирдлыг бууруулах тухай хууль тогтоомжид заасан бүрэн эрх, хуулиар хүлээсэн үүргээ биелүүлээгүй, эсвэл хангалтгүй биелүүлсэн бол тухайн шатны албан тушаалтанд Төрийн албаны тухай хуульд заасан арга хэмжээ авна гэж Ардын намын бүлэг санал гаргасныг Байнгын хороо дэмжээгүй байна. Дэмжих боломжгүй гэсэн санал хураалт явуулж байна.

Санал хураалтад 40 гишүүн оролцож, 18 гишүүн зөвшөөрч, 55.0 хувийн саналаар санал орж байна, сэргэж байна, авч байна.

Төслийн талаарх найруулгын чанартай саналууд байна. 

1.Хуулийн төслийн 4-р зүйлийн заалтуудыг үйл ажиллагаа болон зарчим гэсэн хоёр хэсэгт хуваах

2.Хуулийн төслийн зүйл, хэсэг, заалтын хязгаарлалтын бүс гэснийг агаарын чанарыг сайжруулах бүс гэж өөрчлөх

3.Хуулийн төслийн 1.1 дэх гэсний Нийслэл хотын гэснийг Нийслэлийн гэж өөрчлөх

4.Хуулийн төслийн 10.1.4 болон 10.1.6 дахь хэсгийн Улаанбаатар хотын гэснийг Нийслэлийн гэж өөрчлөн саналыг УИХ-ын гишүүн Алтангэрэл гаргасан байна. Эдгээр найруулгын саналуудыг Байнгын хороо дэмжсэн байх юм. Байнгын хорооны саналаар найруулгын засваруудыг авъя гэсэн санал хураалт явуулъя.

Санал хураалтад 42 гишүүн оролцож, 35 гишүүн зөвшөөрч, 83.3 хувийн саналаар санал дэмжигдлээ.

Дээр би хэлсэн Тамгын газрын дарга Баттулгын хоёр хуулийг татан авсан саналыг би танилцуулсан. 

Нийслэлийн агаарын бохирдлыг бууруулах тухай, Агаарын тухай хуульд нэмэлт, өөрчлөлт оруулах тухай, хувь хүний орлогын албан татварын тухай хуульд нэмэлт, өөрчлөлт оруулах тухай, Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай хуулийн төслүүд болон Нийслэлийн агаарын бохирдлыг бууруулах тухай хууль батлагдсантай холбогдуулан авах зарим арга хэмжээний тухай УИХ-ын тогтоолын төслийг эцсийн хэлэлцүүлэгт бэлтгүүлэхээр холбогдох Байнгын хороодод шилжүүлье.

Тлейхан гишүүн

А.Тлейхан:-Тогтоолтой холбогдуулж найруулгын чанартай гэх юмуу нэг зүйлийг хэлэх нь зүйтэй байна. Тогтоолын 5 дээр эрчим хүчний шинэ эх үүсвэр 5,6-р цахилгаан станцыг барих тухай заалт байна л даа. Энэ хоёр цахилгаан станцыг барих нь зүйтэй. Гэхдээ манай бүх төрийн бичиг баримт тэр 5 дахь эх үүсвэр явж байгаа. 6-р цахилгаан станц байхгүй байгаа юм л даа. Тийм учраас саяхан гарсан Их Хурлын 72-р тогтоолтой уялдуулан 6-р цахилгаан станц гэдгийг Багануурын уурхай түшиглэн барьсан цахилгаан станц гэж өөрчлөх саналтай байна, энийг редакциар аваач ээ гэж хүсмээр байна.

Д.Дэмбэрэл:-Төсвийн байнгын хорооны ийм саналууд байгаа юм байна шүү, гишүүд ээ. Хуулийн төслийн 1-р зүйлийг дор дурдсанаар өөрчлөх гээд Хувь хүний орлогын албан татварын тухай хууль байна. Тэр дээр Төсвийн байнгын хорооны санал байна. 1-ийн 13-р зүйлийн 16.1.14 дэх заалт “албан татвар төлөгч өөрийн хэрэгцээнд зориулан худалдаж авсан нар, салхи, газрын гүний дулааны болон бусад сэргээгдэх эрчим хүчний тоног төхөөрөмж, нүүрснээс хагас кокс түлш,  хий болон шингэн түлш гарган авах тоног төхөөрөмж, стандартад нийцүүлэх зуух, нам даралтын зуух, блокны материал цахилгааны болон хийн гагнуур худалдан авсан нь баримтаар нотлогдож байгаа төлбөрийн хэмжээтэй тэнцэх орлого” гэж нэмэлт санал гаргасан юм байна. Баярцогт, Чойжилсүрэн гишүүд энэ саналыг гаргажээ.

Төсвийн байнгын хорооноос Хувь хүний орлогын албан татварын хуулинд энэ заалтыг оруулъя гэсэн саналыг хураалгая. 

 Санал хураалтад 42 гишүүн оролцож, 24 гишүүн зөвшөөрч, 57.1 хувийн саналаар санал дэмжигдлээ.

Байнгын хорооны санал, дүгнэлтийн ард явж байна. Дамба-Очир гишүүний уншсан танилцуулгын ард талд хавсаргасан байх юм. 

2 дахь саналыг хураалгая. Хуулийн  төслийн 1-р зүйлд дор дурдсан агуулгатай зүйлийг нэмэх:

2-ын 16 дахь зүйлийн 16.2 дахь хэсэг 16.3.Энэ хуулийн 16.1.14-т заасан тоног төхөөрөмж, бараа материалын жагсаалтыг Засгийн газар батална гэж Баярцогт, Чойжилсүрэн гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.

Санал хураалтад 42 гишүүн оролцож, 32 гишүүн зөвшөөрч, 76.2 хувийн саналаар санал дэмжигдлээ.

Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай хуулийн төслийн талаарх зарчмын зөрүүтэй саналыг хураалгая. 

Хуулийн төслийн 1-р зүйлийн “хөрөнгө” гэснийг хасах саналыг УИХ-ын гишүүн Чойжилсүрэн, Баярцогт гишүүд гаргасныг Байнгын хороо дэмжсэн байна. Дэмжье гэсэн санал хураалт явуулъя.

Санал хураалтад 42 гишүүн оролцож, 34 гишүүн зөвшөөрч, 81.0 хувийн саналаар санал дэмжигдлээ.

Хувь хүний орлогын албан татварын тухай хуульд нэмэлт, өөрчлөлт оруулах тухай хуулийн төсөл, Аж ахуйн нэгжийн орлогын албан татварын тухай хуульд  нэмэлт, өөрчлөлт оруулах тухай хуулийн төслийг Төсвийн байнгын  хороонд эцсийн хэлэлцүүлэг хийхээр шилжүүлье.

УИХ-ын гишүүн Н.Батбаяр Нийслэлийн агаарын бохирдлыг бууруулах тухай хууль батлагдсантай холбогдуулан авах зарим арга хэмжээний тухай УИХ-ын тогтоолын төсөлд Улаанбаатар хотын агаарын бохирдлыг 2011 онд бууруулах талаар хэрэгжүүлэх арга хэмжээ, шаардагдах хөрөнгийн тооцоог гарган Монгол Улсын 2011 оны төсвийн тухай хуульд нэмэлт, өөрчлөлт оруулах санал боловсруулан 2011 оны 3-р сарын 15-ны дотор УИХ-д өргөн мэдүүлэх гэсэн заалт нэмэх саналыг гаргасныг хуралдаанд оролцсон гишүүдийн олонхи дэмжээд, Байгаль орчин, хүнс, хөдөө аж ахуйн байнгын хороонд шилжүүлсэн юм байна  шүү дээ. 

Энэ саналыг эцсийн хэлэлцүүлэгтээ сайн тооцоод эцсийн хэлэлцүүлэгтээ оруулж ирье. Санал хураалгаад яахав, эцсийн хэлэлцүүлгээр оруулж ирээд, санал хураах үедээ хураалгая. Одоо тийм хатуу санал биш, хоёр Байнгын хороо бие биендээ шилжүүлсэн санал байгаад байна. Эцсийн хэлэлцүүлэгт энийг бодолцож ир.

Ажлын хэсэг, Ерөнхийлөгчийн Тамгын газрын нөхдүүдэд баярлалаа.

Орон сууцны тухай хуульд нэмэлт, өөрчлөлт оруулах тухай, Сууц өмчлөгчийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд нэмэлт, өөрчлөлт оруулах тухай хуулийн төслүүд 

/анхны хэлэлцүүлэг/

Дараачийн асуудалдаа оръё. Орон сууцны тухай хуульд нэмэлт, өөрчлөлт оруулах тухай, Сууц өмчлөгчийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд нэмэлт, өөрчлөлт оруулах тухай хуулийн төслүүдийг хэлэлцье.

Эдийн засгийн байнгын хорооны санал, дүгнэлтийг УИХ-ын гишүүн Ж.Батсуурь танилцуулна. Батсуурь гишүүнийг индэрт урьж байна.

Ж.Батсуурь:-УИХ-ын дарга, эрхэм гишүүд ээ,

Улсын Их Хурал 2011 оны 1 дүгээр сарын 7-ны өдөр  нэгдсэн хуралдаанаараа Монгол Улсын Засгийн  газраас өргөн мэдүүлсэн Орон сууцны тухай хуульд нэмэлт, өөрчлөлт оруулах тухай, Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг хийж, эдгээр хуулийн төслүүдийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн билээ.

 
Тус Байнгын хороо дээр дурдсан хуулийн төслүүдийг эцсийн хэлэлцүүлэгт бэлтгэхдээ нэгдсэн хуралдааны анхны хэлэлцүүлгээр олонхийн дэмжсэн авсан дараах саналуудыг төсөлд тусган, төслийн эцсийн хувилбарыг бэлтгэлээ. Үүнд: 

1.Төслийн 1-р зүйлийн 1 дэх заалт буюу Орон сууцны тухай хуулийн 3.1.11 дэх заалтыг ашиглалтын шаардлага хангахгүй болсон орон сууцны барилга гэж барилгын техникийн хяналтын байцаагчийн дүгнэлтийг үндэслэн мэргэжлийн хяналтын байгууллагын гаргасан шийдвэрээр ашиглахыг хориглосон орон сууцны барилгыг гэж өөрчлөн найруулахаар тусгалаа.

2.Төслийн 1-р зүйлд нийтийн зориулалттай орон сууцны өмчлөгч иргэний болон дундын өмчлөлд хамаарах хэсгээс бусад өмчид буюу төрийн болон орон нутгийн өмчид хамаарах хэсгийн засвар, үйлчилгээний зардлыг орон сууц хөгжүүлэх сан, үндсэн хөрөнгийн элэгдэл хорогдлын хуримтлалаас эсвэл  төсвийн хөрөнгөөр санхүүжүүлнэ гэсэн заалтыг  хуулийн 11-р зүйлд шинээр нэмж тусгалаа.

3.Төслийн 1-р зүйлийн 5 дахь заалт буюу Орон сууцны тухай хуулийн 14.7 дахь хэсгийг орон сууцны болон дундын өмчлөлийн эд хөрөнгөнд учирсан хохирол, гэмтэл, цэвэр, бохир ус, халаалт, хэрэглээний халуун усны шугам, тоног төхөөрөмж хагарч гэмтэх зэргийг арилгах талаар гэрээгээр хүлээсэн үүргээ биелүүлээгүйгээс учирсан хохирлыг тухайн  гэрээт мэргэжлийн байгууллага хариуцна гэж өөрчлөн найрууллаа.

4.Төслийн 1-р зүйлийн гэрээт мэргэжлийн байгууллага нь оршин суугчдыг ус, дулаан, цахилгаанаар хангах зэрэг үйлчилгээний төлбөр, шимтгэлтэй холбогдсон санхүүгийн тайланг жил бүр тухайн оршин суугчдад тайлагнана гэсэн хуулийн заалтыг хуулийн 141 дүгээр зүйлд нэмж тусгалаа.

5.Төслийн 1-р зүйлийн 6 дахь заалт буюу Орон сууцны тухай хуулийн 141 дэх хэсгээс барилгын дотор төлөвлөгдсөн авто машины зогсоол гэснийг хаслаа.

6.Төслийн 1-р зүйлийн 8 дахь заалт буюу ашиглалтын шаардлага хангахгүй болсон нийтийн зориулалттай орон сууцтай холбоотой харилцааг зохицуулсан зүйлд зарчмын зөрүүтэй саналаа шинээр нэмэхээр  шийдвэрлэсэн зардлыг нэмж тусган, уг зүйлийг бүхэлд нь өөрчлөн  найрууллаа. 

Мөн нэгдсэн  хуралдааны анхны хэлэлцүүлгээр олонхийн дэмжлэг авсан найруулгын чанартай саналуудыг тусгасан болно.

Улсын Их Хурлын эрхэм гишүүд ээ,

Орон сууцны тухай хуульд нэмэлт, өөрчлөлт оруулах тухай, Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд нэмэлт, өөрчлөлт оруулах тухай хуулийн төслүүдийг баталж өгөхийг та бүхнээс хүсье. Анхаарал тавьсанд баярлалаа.
 Д.Дэмбэрэл:-Батсуурь гишүүнд баярлалаа. Байнгын хорооны санал, дүгнэлтээс асуух асуулттай гишүүн байна уу? Мөнх-Оргил гишүүн асуултаа тавья.

Ц.Мөнх-Оргил:-Энэ хууль дээр ажлын хэсэг гараад бид нар олон ч удаа хуралдаж, олон талаас нь яриад байна. Хамгийн сүүлд ер нь энэ хоёр чуулганы дундуур СӨХ-үүдтэйгээ, иргэдтэйгээ, ер нь хүн амьдарч болохгүй болчихсон, акт тавигдчихсан байшинд оршин сууж байгаа иргэд, нийслэлийн засаг, захиргаа, яамныхан бүгдээрээ нийлээд томоохон хэлэлцүүлэг хийж, энэ асуудлыг шийдэх олон хувилбарууд дундаас яг энийг сонгох  нь зөв үү, өөр хувилбар сонгох уу гэдгийг тал талаас нь ярья гэж тохирсон шүү дээ. Тэгээд өнөөдөр ингээд эцсийн  хэлэлцүүлэгт шахаад оруулаад ирэх юм. Энэ дээр хоёр том асуудал байгаад байгаа байхгүй юу. 

Нэгдүгээрт, хүн амьдрахыг хориглосон орон сууц, одоо бол шинээр ашиглалтын шаардлага хангахгүй болсон нийтийн зориулалттай орон сууцыг яая гэж байна гэхээр мэргэжлийн хяналтын байгууллага дүгнэлт гаргачихдаг. Дүгнэлт гаргасных нь дараа оршин суугчид  нь цуглараад СӨХ-ын гишүүд нь цуглараад олонхийнхоо саналаар ерөөсөө энэ акт тавьчихсан юм чинь хэдүүлээ нүүх үү, шилжих үү, суух уу, гэрээ байгуулах уу, хөрөнгө оруулагч Баярсайханыг сонгох уу, Мөнх-Оргилыг сонгох уу гээд бүх зохион байгуулалтын ажил чинь эргээд оршин суугчид дээрээ буучихаж байгаа байхгүй юу. Тэгэхээр энэ хоёр том хүндрэл байгаа юм. Нэгдүгээрт, СӨХ гэдэг чинь СӨХ-ийн оршин суугч гэдэг чинь яг өөрийнхөө өмчлөлийн 3, 2, 1 хэдэн өрөө байшин байна тэрнийгээ мэддэг.

Оршин суугчдын дундын өмчлөлд байгаа орц, подваль юу байдаг юм, тэрнийгээ ярьдаг. Бие биенийхээ байрны өмчлөлийн асуудлыг чинь ярьдаг ийм эрх зүйн орчин байхгүй шүү дээ. Өөрөөр хэлбэл, Мөнх-Оргил өөрийнхөө 4 өрөө байрыг л ярина уу гэхээс биш миний хажуу талд өөдөөс харсан байшинд сууж байгаа Дондогийн 4 өрөө байрны асуудлыг шийдэх ямар ч бололцоо байхгүй, энэ чинь угаасаа хууль зөрчсөн заалт болж байгаа. Нэгэнт л хүн амьдарч болохгүй гээд төрийн байгууллага наадах чинь аюултай, нурах гээд байна, хүн дарж алах гээд байна, энийг амьдруулж болохгүй гэчихсэн байхад энэ шийдвэр зөв үү, буруу гэдгийг хэлэлцэж байгаа юм шиг СӨХ нь эргээд хуралдаад байдаг ийм сонин бид нар хуулийн зохицуулалт оруулаад байгаа байхгүй юу. Энэ чинь амьдралд хэрэгжихгүй ээ. 

Яагаад хэрэгжихгүй гэхээр СӨХ-ийн оршин суугчид 50-иас дээш хувийнхаа саналаар шийдвэр гаргачихлаа гэхэд нөгөө явахгүй, шилжихгүй, эсвэл энэ хүнтэй гэрээ байгуулахгүй гэсэн хүмүүс чинь яг тэндээ хэвээрээ суугаад үлдэнэ. Тэгэхээр энэ зохицуулалт нь биш байгаа юм. Энэ дээр үнэхээр л хүн оршин сууж болохгүй, аюултай гэсэн бол төр энэ дээр хариуцлага хүлээж, төрийн оролцоо нэлээн шахуу байх ёстой юм. Энэ дээр Байнгын хороо байр сууриа тайлбарлаач ээ. Бид нар ямар санал тавьсан бэ гэхээр энийг хаврын чуулган хүртэл хойшлуулаад дундуур нь нэлээн дэлгэрэнгүй хэлэлцүүлэг хийе. Энэ чинь маш олон хүний ажил, амьдрал, оршин сууж байгаа тэр байр савтай холбоотой асуудал шүү дээ. Өчнөөн хүний амьдрал энэний цаана яриад байна шүү дээ.

Дараагийн их сонин заалт ийм байгаа юм. Ерөөсөө шинээр барьж байгаа, орон сууцны барилгын инженерийн гадна шугам сүлжээ, дэд өртөө, ус дамжуулах төв болон бусад үйлчилгээний зардалд зарцуулсан хөрөнгийг орон сууцны өртөгт оруулж тооцохыг хориглоно гэж байгаа юм. Яагаад ингэж хориглоод байгаа юм гэхээр. Одоо оруулж тооцчихоод, тэгээд давхар мөнгө аваад байна гэж байгаа юм. Тийм учраас ерөөсөө хориглочихъё. Хориглочихоор эд нар давхар мөнгө авахаа байчихна гэж байгаа юм. Хаана, хэн яаж энэ 1 квт метр нь 850 доллар болсон шүү, 1500 доллар болсон шүү гэдэг энэ дотор энэ инженерийн шугам сүлжээ ороогүй л гэж хэлнэ шүү дээ, нөгөө барилгын компани чинь. Ороогүй, хууль зүйн дагуу ерөөсөө ороогүй. Харин энийгээ бид нар буцаагаад орон нутгийн өмчид зарах гэж байгаа юм гээд сууж байна. Тэгээд яг жинхэнэ утгаараа, хуулиараа өмчлөгчөөс нэг удаа авчихаад, хоёр дахь удаагаа орон нутагт зарах гэж байгаа байхгүй юу. 

Тэгээд номоороо бол сууц өмчлөгчид нь энэнийхээ мөнгийг төлчихөөд дундын өмчлөлдөө аваад өмчлөлөө захиран зарцуулаад явж байх ёстой ийм л зохицуулалт байх ёстой шүү дээ. Тэгж байхад чинь орон нутгийн өмчдөө төсөв мөнгө нь байгаа юмуу, ийм юмыг худалдаж авах бололцоо байгаа юмуу, худалдаж авахгүй бол нөгөөдүүл нь ингээд шинээр байшин барьчихаад эргэн тойрон байгаа дэд бүтцээ орон нутгийн өмчид зүгээр үнэгүй шилжүүлээд байх юмуу. Үнэгүй шилжүүлсэн ч гэсэн энийг чинь дараа нь орон нутаг жил болгон засвар хийж явна шүү дээ. Тэр зардал нь хаана байгаа юм бэ?

Энэнээс гадна энд зөндөө олон асуудлууд байгаа юм. Зөвхөн энэ хоёр асуудал чинь өчнөөн олон тэрбум төгрөг, энэ хүмүүсийн аж амьдрал, хамгийн наад зах нь өнөөдөр энэ хууль батлагдахад магадгүй хуучин байруудын үнэ навс унана. Тийм аюул бий. Яагаад гэвэл энэ чинь хүн амьдрахыг хориглочихсон, СӨХ-өөрөө нураах юм байна. Ийм аюул үүсвэл яах юм бэ? энийг чинь нийгмээрээ нэлээн дэлгэрэнгүй хэлэлцүүлж байж, ийм юм болох гэж байна шүү, ингэж ингэж зохицуулах арга зам байна, энийг нь ингэж сонголоо шүү,  төр ийм хариуцлага хүлээнэ, Нийслэлийн Засаг дарга, аймгийн Засаг дарга ийм хариуцлага хүлээнэ, та өмчлөгч өөрөө ийм хариуцлага хүлээнэ гэж бүх хариуцлага үүргийг нь дэлгэрэнгүй тайлбарлаж ярьж байж олон хүний өмч хөрөнгөтэй холбоотой энэ асуудлыг шийдэхгүй бол болохгүй байхаа.

Миний горимын санал бол өнөөдөр энэ асуудлыг хойшлуулж өгөөчээ. Хаврын чуулганаараа ядаж иймэрхүү байранд ажиллаж, амьдарч байгаа иргэд ийм байшин барьдаг компаниудтайгаа зөвлөлдөж байж, нийгмийн нэг ойлголцолд хүрч байж энэ асуудлыг шийдэхгүй бол болохгүй байхаа. Тийм горимын санал гаргаж байна.

Хэлэлцэж байгаа асуудалтай холбогдуулаад УИХ-ын чуулганы хуралдаанд Зам, тээвэр, барилга хот байгуулалтын яамны газрын дарга Мягмар, мөн яамны Барилга, орон сууц нийтийн аж ахуйн бодлогын газрын дарга Баасан,  мөн яамны Барилга, орон сууц нийтийн аж ахуйн бодлогын газрын орлогч дарга Эрдэнэцэцэг, Нийслэлийн захирагчийн албаны Инженерийн байгууламжийн  хэлтсийн дарга Эрдэнэбат нар оролцож байна.

Байнгын хороо Мөнх-Оргил гишүүний тавиад байгаа асуудалд хариулъя. Байнгын хорооны дарга Зоригт. 

Түрүүнд Мөнх-Оргил гишүүн байгаагүй байхаа. Би энэ хуулийн төслийг  нэлээд олон хоногийн өмнө яг ийм асуудал гарахаар нь хойшлуулсан шүү дээ. Тэгээд та нар 3 дахь хэлэлцүүлгийн үед өөрчлөөд орох юм байвал ороод ирэхээр байж байхад боломж олгоод байхад дахиад ийм санал гарч байх юм. 

Д.Зоригт:-Хуулийн төслийг засгийн  газраас өргөн мэдүүлсний дагуу ажлын хэсэг Байнгын хороон дээр байгуулагдаж, олон удаа хуралдаж ярилцсан. Энэ хэлэлцүүлэгт Барилга, хот байгуулалт, зам тээврийн яамны мэргэжлийн байгууллагынх нь удирдлагууд, Нийслэлийн захирагчийн албаны мэргэжлийн хүмүүс, манай Эдийн засгийн байнгын хорооны олон гишүүн оролцож, удаа дараа, олон талаас нь ярилцсан. Тэгээд Байнгын хороон дээр удаа яригдсан, хамгийн сүүлд яригдсан байдлаар бол эцсийн хэлэлцүүлэгт бэлтгэсэн энэ хэлбэрээр хуулийн төслийг батлуулахаар нэгдсэн чуулганд оруулах нь зүйтэй гэж үзэж байгаа.

Ер нь манайд ашиглалтын шаардлага хангахгүй болсон нийтийн зориулалттай орон сууц бол эрх зүйн зохицуулалтгүй явж байгаа. Ямар ч зохицуулалт байхгүй. Ийм асуудлаас болоод хуримтлагдаад олон зуун айл амьдарч байгаа, бараг 20 орчим барилга Улаанбаатарт одоогийн байдлаар байна, цаашид ч олноор гарах нь. Энийг ямар нэгэн ийм хуулийн зохицуулалттай болгох шаардлагатай. 

Амьдралын явцад, энэ хууль батлагдаад ингээд хэрэгжээд явлаа гэхэд сөрөг үр нөлөөнүүд гарч болзошгүй. Энэ үед бас холбогдох хуулиндаа манай гишүүд нэмэлт, өөрчлөлт санаачлаад явах ийм боломж байгаа гэж үзэж байгаа.

Хоёр дахь асуудал, гадны шугам сүлжээтэй холбогдсон асуудлыг бас л Засгийн газраас оруулж ирсэн санал байгаа. Орон сууцны өртөгт тодорхой хэмжээгээр нөлөөлж байгаа юу гэвэл нөлөөлж байгаа. Орон сууцны өртөг гэдэг бол хэн ч тодорхойлж болохгүй тийм зүйл бишээ. Орон сууц, барилга бол цөмөөрөө төсөвт өртөгтэй, төсөв зохиож, төсвийн үндсэн дээр хийгддэг. Тэрний аль нь барилга караказдаа орж байгаа юм, аль хэсэг нь шугам сүлжээндээ орж байгаа гэдэг бол бүгдээрээ л ялгагдсан, зааглагдсан байгаа. Орон нутгийн өмчинд зүгээр ч нэг шилжүүлчихгүй, төсөв, оруулсан  хөрөнгө оруулалт, санхүүгээр батлагдаж байгаа баримтыг үзэж байж гэрээ хийгдэж, нийслэл, орон нутгийн төсөвт сууж, энэ хөрөнгө мөнгө нь хөрөнгө оруулсан хүмүүст төлөгдөх ийм зарчмаар л явна гэж ажлын хэсэг үзсэн. Энийг Байнгын хороон дээр бас олонхи нь дэмжиж байгаа.

Д.Дэмбэрэл:-Эрдэнэ гишүүн асуултаа асууя.

С.Эрдэнэ:-Би Барилга, хот байгуулалтын яамныхнаас нэг юм тодруулмаар байна. Хүн амьдрахыг хориглосон, хүн амьдрах боломжгүй болсон гээд ангилалууд байгаа л даа. Одоо сая Зоригт даргын ярьж байгаагаар бол 20-иод байшин гэж яриад байх юм. Улаанбаатарын хэмжээнд ийм цөөхөн байшин байгаа юмуу? Ер нь акт тавигдах магадлалтай хэдэн байр байгаа юм бэ, яг энэ байранд хичнээн өрх, хэдэн хүн ам хамрагдаад байгаа юм. Ер нь Улаанбаатар хотын чинь орон сууцны нийт фондын хэдэн  хувь нь яг энэ ангилалд хамрагдаад байгаа юм бэ, энэ талаар судалгаа юм байна уу? Энэ талаар тодорхой ойлголтыг бас гишүүдэд өгөөчээ. Тэгэхгүй бол зөвхөн 40, 50 мянгатад зориулсан юм шиг энэ хууль чинь сонсогдоод байна шүү дээ. 

Нөгөө талаасаа орон сууцны дундын өмчлөлийн асуудлууд байж байгаа юм. Энэ дээр Орон сууцны тухай хуулиндаа яг ямар тодорхой нэмэлт заалтууд оруулсан юм бэ? жишээ нь, би ажлын хэсэг дээр санал гаргаж өгч байсан. Лифтний ашиглалтын асуудал дээр лифтний ашиглалт, хяналтыг сайжруулах чиглэлээр аймаг, дүүргийн Засаг даргын дэргэд ашиглалт, хяналт хариуцсан мэргэжлийн албадыг байгуулж, энэ хуулинд хуульчилж өгөөчээ гэсэн асуудлыг оруулсан. Оруулаагүй юм шиг байна.

Дундын өмчлөлийн орон сууцны дээврийн засварын асуудлууд байж байгаа. Одоо маш олон барилгууд голдуу дандаа дулаан алдалт бол дээврийн цанталт, дээврийн асуудлаас болж, ус гоождог энэ байдлаасаа болж олон айл өрх зутарч байгаа шүү дээ. Энэ дээр төсвөөс хөрөнгө оруулалт хийгддэггүй, Сууц өмчлөгчдийн холбоод нь өөрсдөө хөрөнгөө гаргаад засах гэхээр хөрөнгийн эх үүсвэр нь  хүрдэггүй. Янз янзын асуудлууд байгаа л даа. Тэгэхээр энэ дээр мэргэжлийн байгууллагын хувьд ямар дүгнэлт энэ дээр гаргаж байгаа юм бэ?

Гуравдугаарт, ер нь орон сууцны ашиглалттай холбоотойгоор мэргэжлийн байгууллагуудын эрх зүйн асуудлыг энд яаж зохицуулсан бэ, жишээлбэл, орон сууцны конторуудын эрх зүйн асуудал байж байгаа, СӨХ-ийн эрх зүйн асуудал байж байгаа, СӨХ-ийн хуульд нэмэлт, өөрчлөлтүүд энэ  тал дээр яваандаа орох уу, энд дорвитой өөрчлөлт харагдахгүй л байна л даа. СӨХ орон сууцны контор хоорондын харилцааны асуудал, орон сууцны эзэмшигчдийн харилцааны асуудал дээр Орон сууцны хуулиар зохицуулсан зохицуулалт, заалтууд нэмж орсон уу, энэ тал дээр бас тодорхой хариулт өгөөчээ гэсэн ийм 3 асуултыг асууя.

Д.Дэмбэрэл:-Баттулга сайд, яамнаас асууж байх шиг байна.

Х.Баттулга:-Нурах аюултай болсон барилгын жагсаалт гэдэг дээр 20-иод хороо байгаа юм. Энэ хороог нь 20-иод гэж яриад манайхан байшин гэсэн ойлголт аваад байх шиг байна. Жишээ нь, Баянзүрх дүүргийн 14-р хороолол ч гэдэг юмуу, Хан-Уул дүүргийн 3-р хороо, манайхны яриад байдгаар Нэхмэлийн шарууд гэдэг. Энэ хорин хороо чинь үржээд гарахаар маш их олон байр болдог. Тийм учраас 20 байшин биш юмаа.

Ер нь нурах байшин гээд ярих нэг асуудал байна. Газар хөдлөлтэй холбоотой асуудал байж байгаа. Үндсэндээ 30-70 он хүртэл баригдсан барилгууд бол газар хөдлөлтийн баллын одоогийн өсөөд байгаа газар хөдлөлтийн хувиас газар хөдлөлтийг тэсвэрлэхгүй гэсэн ийм үзүүлэлтүүд гарсан юм байна лээ. Бид нар сая Зоригт гишүүн  хэлсэн л дээ. Эрх зүйн орчин бүрдүүлэхгүй бол энэ их аюул чинь  нөмрөөд ороод ирлээ,  нэгдүгээрт.

Хоёрдугаарт, бид нар 100 мянган айлын орон сууц гэдэг төслийг хэрэгжүүлэхээр УИХ баталчихсан байж байгаа. Энэ бол хууль болоод гарсан юм чинь хэрэгжүүлэх ёстой. Хэрэгжүүлэхийн тулд Улаанбаатар хотын дахин төлөвлөлт гэдэг юм явж байгаа. Энэ дахин төлөвлөлт дотор саяны энэ байрнууд ороод байгаа учраас энийг нэг тийшээ болгох асуудлыг эрх зүйн орчинг нь бүрдүүлж өгье гэж байгаа юм. Ийм л юм байгаа. 

Хоёрдугаар асуудлыг Баасан дарга хариулчих.

Б.Баасан:-Лифтний ашиглалтыг Барилгын тухай хуулин дотор бол Мэргэжлийн  хяналтын ерөнхий газрын бүрэн эрх дотор байж байгаа шүү дээ. Лифт ганцхан  хотод голдуу орон сууцны барилгуудад байж байгаа. Нийслэлийн мэргэжлийн хяналтын газрын хяналтын дор хэрэгжиж явж байгаа шүү дээ.

Гурав дахь асуудал, дээврийн асуудал бол Сууц өмчлөгчдийн холбооны эрх зүйн байдал, дундын өмчлөлийн эд хөрөнгийн тухай хууль дээр улсын төсвөөр барилгын дээврийг засна гэж хуулин дотроо тодорхой орчихсон байж байгаа, үүгээрээ зохицуулагдаад явж байгаа.

Д.Дэмбэрэл:-Эрдэнэ гишүүн тодруулаад асууя.

С.Эрдэнэ:-Би энд лифтний ашиглалт, хяналтын асуудал бол үндсэндээ нийслэлд манай хүмүүсийн нэг ойлголт байгаад байх шиг байгаа юм. Ганцхан нийслэлд лифттэй барилгууд байдаг, бусад газар байхгүй гэж. Наадах чинь Дарханд байна, Эрдэнэтэд байна, Дорнодод байна, еще аймгийн төвүүдэд, ер нь сүүлийн үеийн барилгын хийц, хэсэг дандаа л 8-аас дээш, 9-өөс дээш давхар барилгууд баригдаж эхэлж байгаа шүү дээ. Эдийн засгийн үр ашгаа бодсон ч гэсэн өндөр барилгууд барих ийм шаардлага зүй ёсоор гарч байгаа. 

Тэгэхээр лифттэй барилгын лифтний ашиглалт, хяналтыг хариуцах асуудлыг аймаг, дүүргийн Засаг даргын дэргэд мэргэжлийн ашиглалт, хяналт хариуцсан албатай болохгүй бол энэ лифт гэдэг юмыг урсгалаар хаяж болохгүй ээ. Энэ чинь яваандаа авто замаасаа илүү эрсдэл үүсгэх асуудал шүү. Ер нь одоо болсон болоогүй баахан урд, хойд хөршийн лифт орж ирээд шаардлага хангах, хангахгүй нь мэдэгдэхгүй ийм л юм болоод байгаа шүү дээ. Энэ дээр яаж хандаж байгаа юм бэ гэж асуугаад байгаа юм.

Мэргэжлийн хяналтад байгаа 3 байцаагч чинь улсын хэмжээнд.../минут дуусч микрофон хаагдав/

Д.Дэмбэрэл:-Баасан хариулъя.

Б.Баасан:-Сууц өмчлөгчийн холбооны эрх зүйн байдал дундын өмчлөлийн эд хөрөнгийн тухай хууль одоо шинэчлэгдээд явж байгаа. Энэ дотор бол лифт ашиглалтыг орон нутгийн засаг захиргаа хариуцна гээд энэ дотор орчихсон явж байгаа. Төсөл дотроо.

Д.Дэмбэрэл:-Баярлалаа. Гишүүд асуултаа асууж, хариултаа авлаа. Ер нь өнөөдөр Байнгын хороодоос зарим хороод хуралдмаар байна. Тийм учраас гишүүдэд зарла. Өнөөдөр цагаа жаахан сунгаад хуралдъя. Энэ хуралдааны цаг 6 болчихсон байж байна, энийгээ сунгаад хуралдъя, тэгэх үү? За цагийг сунгалаа. Байнгын хорооны хуралдаануудыг өнөөдөр хийнэ шүү. Гишүүдийг оруул. Гишүүдэд сайн зарла, Байнгын хороо хуралдана гэж. Бид нар маргааш чуулганыхаа хуралдааныг өндөрлөе гэдгээр ажиллаж байна. Ганц өдөр жаахан сунгасгээд хуралдахад гэм байхгүй. Ирц ямар байна? 

Мөнх-Оргил гишүүний горимын санал, энэ хуучин ингэж байсан юм. Энэ хуулийн төслийг 3 дахь хэлэлцүүлэг, эцсийн хэлэлцүүлэг хийхийг өглөөний жагсаалтад оруулахад Раш гишүүн санал гаргаад, энэ дээр асуудлууд байна, 3 дахь хэлэлцүүлгийн өмнө ярилцах юм байна гээд намайг хойшлуулах санал тавиад хойшлуулсан. Өнөөдөр илтгэл тавьчихсаны дараа горимын санал гараад энийг хойшлуулъя гэдэг арай өөр хувилбар Мөнх-Оргил гишүүн  хэлэх шиг боллоо. Тэгэхээр Тамгын газар илтгэлээ тавиад ингээд явчихсан юмыг энэ горимын саналаар  хойшлуулах  тийм боломжтой юмуу, үгүй юмуу, өөрөөр хэлбэл, Мөнх-Оргил гишүүний горимын саналыг би хураалгах уу, үгүй юу гэдэг асуудал байна. 

Түрүүнд миний хойшлуулсан бол асуудлыг хэлэлцээгүй байхад  нь би хэлэлцэх хэргийн дарааллаас хасаж хойшлуулж байсан. Одоо нэлээн тийм хойшлуулах санал гаргаад байна.

С.Магнайсүрэн:-Их Хурлын чуулганы хуралдааны дэгд өөрчлөлт ороод 1 сарын 1-нээс мөрдөж эхэлсэн. Энэ дэгээр хуралдаанаар нэг асуудлыг хэлэлцэж эхэлсэн боловч түүнийг хэлэлцүүлгийг хойшлуулж, дараагийн асуудал хэлэлцэх эсэхийг хуралдаанд оролцсон гишүүдийн олонхийн саналаар шийдвэрлэж байхаар ийм журамтай болсон. Тийм учраас асуудлыг санал хурааж шийднэ, олонхийн саналаар.

Д.Дэмбэрэл:-Баттулга сайд

Х.Баттулга:-Мөнх-Оргил гишүүний яриад байгааг бас анхны хэлэлцүүлэг дээр ярьж байсан юм. Энэ дээр нь ажлын хэсгүүд хуралдаад, Байнгын хороод бүгдээрээ саналаа хэлээд саяны тэр болгоомжлоод байгаа бүх юм нь орчихсон байж байгаа шүү дээ. 15.1, 15.2 дээр сууц өмчлөгчид нь яах юм бэ гэхээр сууц өмчлөгчид нь мэргэжлийн  хяналтын байгууллагаас тухайн орон сууцыг цаашид ашиглалтын шаардлага хангахгүй болсон талаарх шийдвэрийг хүлээн авмагц дахин төлөвлөлтөд оруулах тухай хүсэлтийг сууц өмчлөгчдийн олонхийн саналаар тухайн аймаг, нийслэлийн Засаг даргад хүргүүлнэ гээд энэ засаг оролцож л байгаа шүү дээ. Түүнээс түлхээд хаяж байгаа биш байхгүй юу. Ингээд бүгдийг нь оруулчихсан байхад дахин дахин ийм яг нэг төрлөөр ингэж горимоор яагаад байх юм.

15.1-д хүн амьдрахыг хориглосон орон сууцны оронд шинээр орон сууцны барилга барих, хөрөнгө оруулагч, бүгдийг нь оруулсан шүү дээ. Энэ чинь бүгд гэрээ байгаа. Засаг орж байгаа. Одоо бид нар энэ хуулин дээр энэний чинь ард дахиад 20-иод хууль байгаа. Ингэхгүй бол байдлууд чинь их хүндэрч байна шүү дээ. Одоо ямар асуудлууд гарч байна гэхээр хүн амьдрах байтугай аюултай нураад эхэлчихсэн байшинд хүн амьдраад байгаа байхгүй юу. Эрх зүйн орчин нь байхгүй, тэр гарна. Сая манай хажууд айлын Дондогийн байраа солих солихгүйг би яагаад оролцдог юм гэдэг чинь энэ чинь нийтийн байр чинь оролцохгүй яах юм бэ, нэг орцоор орж байна, нэг хоолойноос халуун хүйтэн усаа авч байна, нэг бохир хэрэглэж байна, бүгдээрээ энэ чинь холбоотой байхгүй юу.

Түрүүний нэр дурьдсан байшингууд байруудаар нэг ороод үз дээ. Хана нь нураад байхад л хүн амьдраад байгаа, яадаг юм гээд. Энийг чинь Их Хурлаас зохицуулж өгөх хэрэгтэй шүү дээ. Өөрийн чинь болгоомжлоод байгаа юмыг бүгдийг суулгачихсан шүү дээ. 
Д.Дэмбэрэл:-Гишүүдийн ирцийг хангаадах. Гишүүд өнөө, маргааш хоёртоо жаахан байж баймаар байна. Мөнх-Оргил гишүүн.

Ц.Мөнх-Оргил:-Засгийн газраас хуулийн төсөл санаачлаад энэ асуудлыг зохицуулъя, эрх зүйн зохицуулалтыг нь бий болгоё гэж байгааг дэмжиж байгаа юм. Тэрнийг эсэргүүцээд байгаа хүн байхгүй шүү дээ. Яаралтай зохицуулах хэрэгтэй. Тэгэхдээ санал болгож байгаа зохицуулалт чинь байна. Энэ нь мөн юмуу, биш юмуу гэдгээ бид нар ярих ёстой байхгүй юу. Ганцхан санал  оруулж ирчихээд тэрнийг чинь ч хүлээгээд авчихсан, энийг чинь ч хүлээгээд авчихсан, одоо ерөөсөө үүгээрээ болно гээд ингээд тулгаад байх чинь буруу байна гэдгийг л хэлээд байгаа шүү дээ. Олон  хувилбар байгаа байхгүй юу, олон асуултууд гарч ирж байгаа байхгүй юу энэ дотроо. 

Баттулга сайд аа. Та жишээ нь хэлж байна шүү дээ, хүн амьдарч болохгүй гээд төрийн шийдвэр гарчихаад байдаг, тэгээд байхад Сууц өмчлөгчдийн холбооны гишүүд цуглараад олонхиороо юу шийдэх гээд байгаа юм бэ, төр  тэрнийг чинь амьдарч болохгүй гээд шийдчихсэн бол төр хариуцлага хүлээгээд тэр хүмүүсээ нүүлгэдэг бол нүүлгээд, орон сууцаар хангадаг бол хангаад мөнгийг нь өгдөг бол өгөөд хариуцлагаа хүлээгээд явах ёстой байхгүй юу. Тэгэхгүй төр шийдвэрээ гаргачихдаг, хүн амьдарч болохгүй, наадах чинь нурж унах гэж байна шүү, хүүхдүүдийг чинь дарж алах гэж байна шүү,  тэгэхдээ та нар Сууц өмчлөгчдийн холбооныхон сайхан хуралдаадахаарай, олонхиороо шийдвэрээ гаргаарай, олонхиороо шийдвэрээ гаргачихаад Засаг даргадаа бичгээ явуулаарай, Засаг дарга чинь тэрнийг хүлээж аваад хөрөнгө оруулагчтай гэрээ байгуулна, энэний дараа нүүлгэж суулгах асуудлаа ярина гээд ингээд төр өөр дээрээ асуудал авч байгаа юм шиг мөртлөө буцаагаад сууц өмчлөгчдийн холбоон дээр бүх юмаа шидчихээд байгаа байхгүй юу, наадах чинь. Зохицуулалт нь буруу байна. Би хувийнхаа саналыг хэлээд байгаа юм. Миний саналыг  дэмжиж байгаа олон хүн байгаа.

Харин тийм учраас таны хэлээд байгаа чинь буруу болчихоод байгаа байхгүй юу. Тэнд ганцхан айл явахгүй гэчихээд нүүхгүй гээд асуудлыг хойшлуулчихаад байхад та олонхиороо шийд гэдэг зохицуулалт оруулж ирээд бүр ганц биш хоёр айл суучихаад юу ч хөдөлгөхгүй болчихоод байгаа байхгүй юу. Тэгэхээр миний хэлээд байгаа юм чинь ганц айл тэгж байх нь хамаагүй, тэр нөхцөлд  төр хүн амьдарч болохгүй гэсэн шийдвэрээ гаргачихсан бол хүчээр тэр айлыг  нүүлгэж байх зохицуулалтыг нь оруулахгүй юмуу гэж хэлээд байна шүү дээ. Тэр чинь энд ерөөсөө байхгүй байна. Одоо таны оруулж байгаа зохицуулалтаар чинь бол Сууц өмчлөгчдийн холбооны гишүүд хуралдаад нүүх, нүүхгүй асуудлаа шийдтэл тэр байшин чинь хөдлөхгүй, та тэр айлуудыг нүүлгэж чадахгүй, тэр байшин нуран нуртлаа байж байхаар ийм л зохицуулалт болчихоод байна шүү дээ.

Тэгэхээр асуудал зохицуулах гээд байгааг чинь би дэмжиж байна. Маш ихээр дэмжиж байна. Энэ хувилбар чинь зөв үү, буруу гэдгийг еще ярих ёстой гэж би хэлээд байна шүү дээ. Яриад байна шүү дээ, ярья гэхээр та нар чинь ямар сайндаа бид нар санаачлаад 25-р телевизээр хэлэлцүүлэг хийсэн, тэрний дараа Их Хурал дээр, Байнгын хороон дээрээ өргөн нийтийн, нээлттэй хэлэлцүүлэг хийе гэсэн. Тэрнийгээ ч хийхгүй. Энийгээ хаврын чуулганаар ярья гэж тохирсон. Би ажлын хэсгийн ахлагчтай чинь ярьсан, тэгье,  хаврын чуулганаар  хэлэлцүүлье, одоо ерөөсөө тэр завсарлага болтол нэлээн дэлгэрэнгүй ярья гэж Батсуурь гишүүн тэгж хэлж байна гэж би ойлгосон. Тэгтэл өнөөдөр дахиад л энэ орж ирчихээд.

Өөрөөр хэлбэл, буруу шийдвэрлэх юм бол асуудлаа шийдвэрлэх гэж байгаад буруу арга хэмжээ авчих юм бол тэрнээсээ илүү үр дагавар, хохирол амсаж магадгүй асуудлууд байхгүй юу. 

Дэд бүтцийг орон сууцны өмчлөл дээр өртөг суулгахгүй гэдэг бид нар төрийн шийдвэр гаргаад тэрнийхээ хэрэгжилтийг бид нар хянаж чадахгүй. Тэр байтугай юмаа хянаж чадахгүй байж. Тэгэхээр тэр өртөг буулгахдаа чухал санал байж магадгүй. Жинхэнэдээ энэ чинь өртгийг чинь нэмнэ. Яана гээч Баттулга сайд аа. Ороогүй гэж хэлчихээд өртөгтөө оруулаад мөнгийг чинь авчихна, тэрнийхээ дараа орон нутгийн өмчид зарчихна. Та энэ дээр тайлбар өг дөө. Хэн яаж тэр өртгийг орсон, ороогүйг хэлэх юм бэ? Танай яамны газрын дарга нар бид нар тогтоочихно гэж байгаа. Тэгэхдээ баригдаж байгаа байшин болгон дээр Баасан гуай очоод энэ 1 кв метр нь 150-иар юмуу, 850-иар зарж байгаа байшинд хэдэн доллар нь дэд бүтцийн өртөгт орчихсон юм бэ гэдгийг тогтоогоод сууж байх уу, байшин болгон дээр очих уу? Улсын хэмжээнд лифтний 3 байцаагч байна  шүү дээ, одоо тэгээд байшин болгон дээр өртөг тогтоогоод явж байх уу? Үгүй байхгүй юу.

Тэгэхээр дэд бүтцээ барилаа, буцаагаад өртгийг нь шингээчихээд сууц өмчлөгчид нь дундын өмчлөлд шилжүүлэх ёстой байхгүй юу, миний ойлгож байгаагаар бол. Тэгээд СӨХ чинь өөрөө тэр дэд бүтцээ яаж ашиглах вэ, шаардлагатай бол орон нутагтаа шилжүүлнэ, шаардлагатай бол жижигхэн хэмжээний, мини контор байгуулна, шаардлагатай бол бизнесийн байгууллагад гэрээгээр эзэмшүүлнэ ингээд л явна шүү дээ.

Д.Дэмбэрэл:-Ирц хангая. Саналууд хураагдах нь шиг байна. Горимын санал хураагдахаар юм шиг байна, дээр нь горимын санал унах юм бол энэ хуулийн саналууд хураагдана. Ирц дутуу байна. 

Санал хураалтад бэлдье. Мөнх-Оргил гишүүний гаргасан  горимын саналаар санал хураалт явуулж байна. Саналын томъёолол нь энэ хуулийн хэлэлцүүлгийг хойшлуулъя гэж санал гаргасан. Хойшлуулъя гэсэн саналаар санал хураалт явуулж байна. Горимын санал.

Санал хураалтад 39 гишүүн оролцож, 14 гишүүн зөвшөөрч, 25 гишүүн татгалзаж, 64.1 хувийн саналаар хойшлуулахгүй гэж байна. Энийг хэлэлцэх нь зүйтэй гэж байна.

Нэгэнт хэлэлцэх нь зүйтэй гэж гишүүд үзсэн учраас. За яах вэ Мөнх-Оргил гишүүнд бололцоо олгогдсон шүү, энэ яг бололцоо олгож байх үед нь ажиллахгүй, бүр болохгүй юм байгаа юм бол дараа нь хуулиа гарсны хойно асуудлаа зохих журмын дагуу явуулъя. Ингээд санал хураалт явуулъя.

Орон сууцны тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт. Энэ чинь эцсийн шатанд ирчихээд байгаа юм даа.

Санал хураалтад 40 гишүүн оролцож, 33 гишүүн зөвшөөрч, 82.5 хувийн саналаар хууль батлагдлаа.

Сууц өмчлөгчдийн холбооны эрх зүйн байдал,  нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд нэмэлт, өөрчлөлт оруулах тухай хуулийн төслийг баталъя.

Санал хураалтад 42 гишүүн оролцож, 38 гишүүн зөвшөөрч, 90.5 хувийн саналаар хууль батлагдлаа.

Эцсийн найруулгыг маргааш сонсъё. Энэ хоёр хуулийн.

Мянганы зам болон дэд бүтцийн босоо тэнхлэгийн чиглэл

батлах тухай УИХ-ын 2001 оны 09 дүгээр тогтоолын хавсралтад   нэмэлт, өөрчлөлт оруулах тухай УИХ-ын  тогтоолын төсөл

/хэлэлцэх эсэх/

Дараагийн асуудалдаа оръё. Мянганы зам болон дэд бүтцийн босоо тэнхлэгийн чиглэл батлах тухай УИХ-ын 2001 оны 09 дүгээр тогтоолын хавсралтанд нэмэлт, өөрчлөлт оруулах тухай УИХ-ын  тогтоолын төслийг хэлэлцэж эхэлье.

Хууль санаачлагчийн  илтгэлийг сонсъё. Зам, тээвэр, барилга хот байгуулалтын сайд Х.Баттулга танилцуулна.

Х.Баттулга:-УИХ-ын дарга, эрхэм гишүүд ээ,

Монгол Улсын засгийн газраас Монгол орны нийгэм, эдийн засаг, бүс нутгийн хөгжлийг түргэтгэх олон улстай харилцах бололцоог нэмэгдүүлэхэд чиглэгдсэн стратегийн чухал ач холбогдол бүхий Мянганы зам төслийг санаачлан хэрэгжүүлж байгаа бөгөөд Монгол Улсын Их Хурлын 2001 оны 9 дүгээр тогтоолоор уг төслийн хэвтээ гол тэнхлэг болон босоо тэнхлэгүүдийн чиглэлүүдийг баталсан билээ. Уг тогтоолын дагуу Мянганы зам төслийн хэвтээ тэнхлэгийг барих ажил эрчимтэй явагдаж, өнөөдрийн байдлаар зүүн чиглэлд Өндөрхаан, баруун чиглэлд Булган аймгийн Дашинчилэн сумыг Улаанбаатар хоттой хатуу хучилттай замаар холбосон 611 км замыг ашиглалтад оруулж, шинээр Дашинчилэн-Орхоны гүүр чиглэлд 80 км, Хануйн гүүр, Халзан бүргэдэй, Солонготын даваа чиглэлд 165 км, Өндөрхаан-Чойбалсан чиглэлд 50 км хатуу хучилттай авто замын барилгын ажил явагдаж байна.

Мянганы зам төслийн чиглэлүүдийг баталсан УИХ-ын тогтоол гарсан 2001 оноос хойш Монгол Улс авто замын сүлжээ байгуулах Засгийн газар хоорондын  хэлэлцээрт  2004 онд нэгдэн орж аймгуудыг Улаанбаатар хоттой холбох, хатуу хучилттай авто замын барилгын ажил эрчимтэй явагдаж байна. Азийн авто замын сүлжээний Н-3 буюу Алтанбулаг-Улаанбаатар-Чойр-Сайншанд-Замын-Үүд, Н-4 буюу Ярант-Ховд-Өлгий-Улаанбайшинт чиглэлүүд Мянганы зам болон улсын чанартай авто замын чиглэлүүдтэй бүрэн давхцаж байгаа боловч хэвтээ тэнхлэгийн Н-32 чиглэл нь Мянганы зам болон улсын чанартай авто замтай Завхан, Архангай аймгийн нутагт зарим хэсгээр давхцахгүй байгаа юм. Энэ нь цаашид барилгын ажлыг үргэлжлүүлэхэд хүндрэл гаргаж байгаа төдийгүй 2001 онд тогтоосон хэвтээ тэнхлэгийн зарим хэсэг нь байгаль, геологийн хувьд ихээхэн хүндрэл бүхий Тарвагатайн нуруугаар дайран гарч Мянганы замын хэвтээ тэнхлэгийн чиглэлд энэ хэсэгт өөрчлөлт оруулах шаардлага гарч байгаа тул УИХ-ын 2001 оны 9-р тогтоолд нэмэлт, өөрчлөлт оруулах тухай тогтоолын төслийг Засгийн газраас УИХ-д өргөн барьж танилцуулж байна. Иймд чуулганы нэгдсэн хуралдаанаар хэлэлцэн шийдвэрлэж өгнө үү. Анхаарал тавьсанд баярлалаа.

Д.Дэмбэрэл:-Сайдад баярлалаа. Байнгын хорооны санал, дүгнэлтийг сонсъё. Байнгын хорооны санал, дүгнэлтийг УИХ-ын гишүүн Цэнгэл танилцуулна.

Ц.Цэнгэл:-УИХ-ын дарга, эрхэм гишүүд ээ,

Монгол Улсын Засгийн газраас 2011 оны 01 дүгээр сарын 21-ний өдөр Улсын Их Хуралд өргөн мэдүүлсэн Мянганы зам болон дэд бүтцийн босоо тэнхлэгийн чиглэл батлах тухай Улсын Их Хурлын 2001 оны 9 дүгээр тогтоолд нэмэлт, өөрчлөлт оруулах тухай Улсын Их Хурлын тогтоолын төслийг Эдийн засгийн байнгын хороо 2011 оны 02 дугаар сарын 08-ны өдрийн хуралдаанаар хэлэлцээд дараах санал, дүгнэлтийг Улсын Их Хурлын нэгдсэн хуралдаанд оруулж танилцуулахаар шийдвэрлэлээ.

2001 онд Мянганы зам төслийн чиглэлүүдийг баталснаас хойш Монгол Улс Азийн авто замын сүлжээнд нэгдэн орсон болон аймгуудыг Улаанбаатар хоттой хатуу хучилттай авто замаар холбох бодлоготой холбогдуулан Мянганы замын хэвтээ тэнхлэгийн гол чиглэлд зарим нэмэлт, өөрчлөлтүүдийг оруулах шаардлагыг үндэслэн уг тогтоолын төслийг Засгийн газар боловсруулсан байна. 

Мянганы замын хэвтээ тэнхлэгийн зүүн талд Улсын хил-Сүмбэр гэсэн чиглэл нэмэх, Мянганы замын хэвтээ тэнхлэгийн Дашинчилэн-Өгийн доод гүүр-Батцэнгэл-Хануйн гүүр гэсэн чиглэлийг Дашинчилэн-Өгийнуур-Батцэнгэл-Их тамир болгож өөрчлөх, Мянганы замын хэвтээ тэнхлэгийн баруун талын Цахир-Загастай зүүн эхний даваа-Идэр-Яруу-Эрдэнэхайрхан-Завхан тээлийн бэлчир-Дөргөн гэсэн чиглэлийг Цахир-Тосонцэнгэл-Тэлмэн-Улиастай-Завханмандал-Дөргөн болгож өөрчлөхөөр тогтоолын төсөлд тусгасан байна.

Уг тогтоолын төслийг баталснаар Азийн авто замын сүлжээний АН32 чиглэл нь Мянганы замын хэвтээ тэнхлэгийн авто замын чиглэлтэй томоохон зөрүүгүй давхцаж, цаашид авто замын төлөвлөлт болон зам барилгын зураг төсөл боловсруулах, улмаар зам барилгын ажил хийж гүйцэтгэхэд тус дөхөм болно гэж Засгийн газар үзсэн байна.

Мянганы зам болон дэд бүтцийн босоо тэнхлэгийн чиглэл батлах тухай Улсын Их Хурлын 2001 оны 9 дүгээр тогтоолд нэмэлт, өөрчлөлт оруулах тухай Улсын Их Хурлын тогтоолын төслийг тус Байнгын хорооны хуралдаанд оролцсон гишүүдийн олонхийн саналаар Улсын Их Хурлын нэгдсэн хуралдаанд оруулж  хэлэлцүүлэх нь зүйтэй гэж үзлээ.

 
Улсын Их Хурлын эрхэм гишүүд ээ.

Дээр дурьдсан тогтоолын төслийг хэлэлцэх эсэх тухай асуудлаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. Анхаарал тавьсанд баярлалаа

Д.Дэмбэрэл:-Цэнгэл гишүүнд баярлалаа. Хууль санаачлагчийн илтгэл, Байнгын хорооны санал,  дүгнэлтээс асуух асуулттай гишүүд. Алтангэрэл гишүүн.

П.Алтангэрэл:-Би товчхон нэг юм асуугаадахъя. Замын км сунгагдаад нэлээн олон км-ээр нэмэгдээд ингэж байна л даа. Энэ ач холбогдолтой л байх. Ингээд сунгаад шинэчлээд давхцалыг нь арилгаад байх яахав. Энэ зам өөрөө явмаар байна шүү дээ, баригдмаар байна шүү дээ. Ухаандаа зүүн чиглэлд 2007 онд л Өндөрхаан жаахан өнгөрөөд тэр зам өнгөрсөн, тэгээд 2007 оноос хойш нэг ч км тийшээ яваагүй. Баруун чиглэлд Дашинчилэн гээд л явсан, 2007 онд л тийм байсан, тэрнээс хойш нэг ч км яваагүй. Замаа явуулахгүй байж нэг баахан тогтоол оруулж ирээд замыг нь сунгана, давхцуулна, барина гээд нэг баахан юм яриад байдаг байхгүй юу. Тэгэхээр зэрэг би хоёр юм асуух гээд байна.

Зүүн чиглэлийн зам Өндөрхаанаас 50 км яваад, 50 км замын тендер зарлагдаад аль нэгийг 2009 онд ч билүү ашиглалтад өгөхөөр гэрээ үйлдээд, явж байгаад одоо зогсох, далан нь хагас дутуу тавигдаад зогссон. Яагаад явахгүй байна вэ гэхээр зэрэг үнийн зөрүү  тавихгүй бол 2008 оны, 2007 оны үнээр хийгдэж байгаа учраас одоо бид нар тавьж чадахгүй ээ, алдагдалд орж байгаа. Тийм учраас энэ замыг бид тавьж чадахгүй гэж байгаа юм. Тэгэхээр  үнэхээр ийм нөхцөл байдал үүсчихээд байгаа нь үнэн. Ийм нөхцөл байдал үүсчихээд байхад одоо энэ нөхцөл байдлыг арилгахын тулд та нар ямар арга хэмжээ авч байгаа юм бэ, одоо энийг яах юм бэ, үнийн зөрүүг нь яаж шийдэж өгөх юм, эсвэл тэгээд л тэр хагас дутуу чигээр нь орхих юм уу? /17.30-18.30 цаг. Ц.Нарантуяа/


П.Алтангэрэл:  Хоёрдугаарт, би зүүн чиглэлээ л ярья. Чойбалсан хот гэхэд  энэ зам хэдэн онд очно гэж та нар тооцож байна вэ?  Би Сүмбэр, Нөмрөг гэж асуухгүй байна. Чойбалсан хэдэн он гэхэд хүрэх юм бэ? 


Гуравдугаарт, Өндөрхаанаас цааш тавигдсан  50 км дээр одоо хагас дутуу тавигдчихаад байгаа далангаас цааш  143 км замыг эргэн төлөгдөх нөхцөлтэйгөөр зарлаад бас та нар гэрээгээр байгуулаад гүйцэтгэгчийг нь шалгаруулаад, хугацаа товлоод тавьчихсан. Тэгсэн мөртлөө бас ерөөсөө тэнд ажил хийгдээгүй. Тэгэхээр тэр  143 км зам, компани нь тавигдахад эргээд тэр эргэн төлөгдөх нөхцөлтэйгөөр тавигдсан гэрээнд заасныхаа дагуу хөрөнгө нь олгогдох юм уу? олгогдохгүй юм уу? Баталгаатай юм уу? баталгаагүй юм уу? түүнийгээ  хаанаас гаргах юм бэ? 


Дөрөвдүгээрт, Мянганы замын бүтээн байгуулалтыг та нар ямар хөрөнгөөр яаж босгож, хийнэ гэж тооцож байна вэ? Ийм 4 асуултад тодорхой шиг хариу өгөөч.


Д.Дэмбэрэл: Зүүн чиглэлийн замд өөрчлөлт оруулсан, зогсчихсон байгаа юм. Одоо цөм зогсоно.


Х.Баттулга: Алтангэрэл гишүүний асуултад хариулъя. Ажил явж байгаа. Бид нар, Их Хурлын гишүүд бүгдээрээ мэдэж байгаа.  Хямрал гээд  2009-2010 онд замын компаниудад нэлээн томоор туссан байгаа. Үүнийг бид нар бүгд ярьсан. Үнийн зөрүү гээд 35 тэрбум төгрөгийг шийдээд өгөөч гээд, одоо бол  10 тэрбум орчим төгрөг л шийдэгдсэн байж байгаа. Энэ ажил хийсэн компаниудад бол бас хуваарилахад аманд ч үгүй, хамарт ч үгүй болж байгаа юм. Манай нэг зовлон байна. Барилгын  салбар, замын салбарын бүх барааг гаднаас авдаг 70-80 хувийг. Энэ гаднаас авдаг юм маань өөрсдөө үнэ тогтооход хүндрэлтэй байгаа юм.  Ийм асуудлуудаас болоод үнийн зөрүү. Энэ үнийг зөрүүг шийдээд өгчихвөл тэр замуудынх нь ажил явна гэсэн ийм утгатай байгаа юм. Одоогоор 611 орчим  км зам баригдсан байгаа. Одоо баригдаад явж байгаа  500 орчим км зам бол явж байгаа юм. Явж байгаа үед тохиолдож байгаа газар зүйн бэрхшээлийн дагуу бид нар энэ тогтоолыг өөрчлөх саналыг оруулж ирж байгаа. Сая тэр Тарвагатайн нуруу  гэдэг үнэхээр байгалийн талаасаа зовлонтой газар юм билээ. Хийгдэх үедээ өөрчлөөд оруулахад, дахиж өөрчлөлт орж ирэхгүй байх гэж бодож байна.


Чойбалсан хүрэх замыг Энхтөр хариулчих


Б.Энхтөр: 50 км зам бол үнийн асуудал байгаа. Үүнийг яаж шийдэх гэж байгаа вэ гэж асуусан, сая сайд хариулчихлаа.  35 тэрбум төгрөг оруулж ирсэн, ингээд болоогүй. Чойбалсанг  2013 онд холбоё гэсэн төлөвлөгөө одоогоор байгаа. 50 км-ыг сая хэллээ, 143 км бол өнгөрсөн жил нэлээд оройтож тендер нь  шалгараад, гэрээ байгуулсан.  Ажил эхэлсэн, бас явж байгаа. Энэ жил арай эрчтэй явах байх гэж байгаа. Түүний хөрөнгийг яаж олгогдох ямар баталгаатай юм бэ гэж байна. Энэ бол эргэн төлөгдөх нөхцөлөөр Улсын Их Хурлын 147 дугаар тогтоол гэж бий. Тэр тогтоолоор нөхцөлийг нь заагаад өгсөн.  143 км замынхаа 50 хувийг хийсэн байхад, 50 хувийг олгоно. Ашиглалтад орсны дараагаар  50 хувийг олгоно гэсэн Их Хурлын тогтоолоор заасан ийм  нөхцөлтэй. Тэр дагуугаа олгогдох байх гэж ойлгож байна. 


Чойбалсангийн одоо 87 км зам үлдээд байгаа юм. Энэ нь үлдсэн  20 км замын зургийг өнгөрсөн онд Алтангэрэл гишүүний тус дэмээр хийгдсэн. Гишүүнд их баярлаж байгаа. Одоо бол тэр  87 км замыг  эргэн төлөгдөх нөхцөлтэйгөөр Концессын гэрээгээр холбоё гэсэн ийм юм хийгдээд, яригдаад явж байгаа. Тэр  орчихвол  2013 оны сүүлчээр холбоё гэсэн бид нарын зорилт тийм байгаа. Гэхдээ хөрөнгө мөнгөнөөсөө хамаараад тодорхой хойшилж болох юм.


Д.Дэмбэрэл: Чуулганы хуралдаанд Бат-Эрдэнэ – Зам тээвэр, барилга, хот байгуулалтын яамны Төрийн нарийн бичгийн дарга, Гантөмөр- мөн яамны Тээврийн бодлогын газрын орлогч дарга, Энхтөр- Авто замын газрын дарга нар оролцож байна. Сая Энхтөр хариуллаа.


Одбаяр гишүүн асуултаа тавья.


Д.Одбаяр:  Баярлалаа.  Мянганы зам баригдахаасаа илүү цаасан дээр илүү их хурдтай яваад байгаа юм. Одоо ингээд Сүмбэр улсын хил хүртэл сунгана гэхээр болчих юм шиг. Тэгэхээр энэ гэрээтэй ажлуудаа хийхгүй байгаа, энэ ашиглалтад орох хугацаа нь өнгөрсөн, үүнийг чинь үнийн зөрүү, мөнгөний асуудал яриад суугаад байх юм уу? өөр хэлбэрээр, жишээлбэл дахин сонгон шалгаруулалт хийж зарлах тийм байж болдоггүй юм уу? нэгд.


Хоёрдугаарт, үүнийг барьсаар байтал түрүүчийн баригдсан замууд нь эвдрээд эхэллээ. Баяндаваагаас Өндөрхаан орох замыг хар. Эзэн нь мундаг том улс төржөөд явдаг нөхөр байдаг, барьсан зам нь нэл нүх. Ингээд чанаргүй гүйцэтгэдэг. Түүнийгээ мөнгөний зардал хүрдэггүй гэж ярьдаг. Тэр тэрийгээ бөөнд нь нэг ярихгүй юм уу? Хариуцлага ярьдаг юм байхгүй юу? Энэ чинь улс орны хамарсан том ажил эхэлсэн. Буд гишүүд  чиглэлийг улам оновчтой зөв болгоод өгсөн. Энэ ажлыг ердөө хийдэггүй.


Дорнод аймгийн Мянганы замтай бас холбогдох ёстой. Хөлөнбуй суманд нэг гүүр барих ёстой юм. Танай салбарын хүрээнд би зориуд асууж байгаа юм. Гүүрний зураг гээд компани хэдэн төгрөг аваад алга болсон. Түүнийг яам мэдэж байна уу? үгүй юу? Энэ талд мэдээлэл байна уу? та бүхний салбарын ажил. Улсын ерөнхий  архитектур, гүүрний зураг зурдаг хүн юм шиг байна, баталгаажуулдаг, тэр хүн зөвшөөрөхгүй байна гэсэн, тэр гаргасан зургийг нь. Би тэр зөвшөөрөхгүй байгаа нь зөв юм болов уу гэж бодоод байгаа юм. Тэр гүүрний зураг хийнэ гэж улсын төсвөөс  40 сая төгрөг аваад идчихсэн компанитай яамны зүгээс ямар хариуцлага тооцох вэ? 2008-2009 оны л юмыг би ярьж байна. Улсын ерөнхий зураглаач хүн нь, инженер нь зөвшөөрөхгүй байгаа юм. Тэр буруу зүйл хийсэн нөхдүүдтэй ямар хариуцлага тооцох вэ? 


Гуравдугаарт,  энэ орон нутгийн замын компаниудыг  Мянганы замын зарим хэсэгт  тэгээд үүнийг нэг цэгээс нь үргэлжлүүлэхгүй, жишээ нь Дорнод аймгийн Чойбалсан хотоос замыг нь эхлүүлэх энэ чиглэлийн ажлуудыг эхлүүлж болохгүй юм уу? Орон нутгийн компаниудыг оролцуулаад. Сүүлийн 2 жилд зөвхөн аймгийн төвд гэхэд л 10-аад км зам тавьсан байгаа шүү дээ.  Иймэрхүү маягаар орон нутгийн компаниудыг татан оролцуулах, яг үнэндээ бол тэр мөнгөний зөрүү яриад байгаа нөхдүүд чинь өөрсдөө ямар ч хүчин чадалгүй болчихсон, тэгээд энэ Оюутолгой, Таван толгойн замд очоод л ажиллаж байгаа улсууд байна билээ. Тэгээд яг мөнгийг нь шийдээд өгөх юм бол хийх чадалгүй юм билээ.  Мөнгө өгье гэсэн газруудад очоод ажиллачихсан. Тэгээд тэнд зун бид нарыг явж байхад хиймэл хэдэн трактор, хэдэн бульдозер л харагдаж байгаа юм. Тэгээд сайхан хуурч байгаа юм. 11 сар гэхэд  50 км зам “бат” гээд. Иймэрхүү маягаар хуураад явж байна, ийм л байдалтай байна.  Баярлалаа.


Х.Баттулга: Одбаяр гишүүний асуултад хариулъя. Энэ үнийн зөрүүг ярихгүй бол болохгүй байгаа юм. Тодорхой аж ахуйн нэгжүүд байгаа. Манайх тэр замын компани гэхээр баян компани байдаг, наадуул чинь гэж ойлгодог. Үүний чинь ард өчнөөн хүмүүс ажиллаж байгаа, хоол унд идэж байгаа, цалин авч байгаа. Бензин тосныхоо мөнгийг төлж байгаа. Энэ үнийн зөрүүний асуудал маань Их Хурал дээрээс Сангийн яам гэж явсаар байгаад түрүүн хэлсэн 10-хан тэрбум орчим төгрөг аманд ч үгүй, хамарт ч үгүй болж байгаа юм. Цаашид, ялангуяа замын  ажлыг  нэлээн бодлого гаргамаар юм байна. Бид нар энэ бодлогодоо юу гэж оруулсан бэ гэхээр өнгөрсөн оны Их Хурлаар та бүхний баталсан энэ замыг улсын төсөв гэдэг юмаар бас барихад их хүндрэлтэй юм байна. Ийм учраас том бүтээн байгуулалтын төсөл болгоё, 21 аймгаас хатуу хучилттай замаар холбоё гэдэг төслөө гаргаад,  батлагдаад явсан. Одоо энэ жилээс бид нар зам руу шуурхай  орж, зам руу харсан бодлогоо нэлээн өөрчилчихлөө гэсэн ийм байр суурьтай байж байгаа.  

Зам бариад эхэлдэг, дороо эвдэрч байдаг. Бариад дараагийнх нь ашиглалтад орж байхад, нөгөөх нь эвдэрч байна гэдэг үнэхээр үнээн.  Манайд өнөөдөр замын стандартыг, нэг км зам Монгол Улсын авто зам бол ийм нормтой байна, ийм үнийн зөрүүтэй, ийм үнэтэй байна гээд хатуу үнэ тогтоох гэхээр их зовлон байна. Ямар зовлон байна вэ гэхээр дахиад л түүхий эдийг гаднаас авдаг. Гаднаас хамааралтай үнийн дүн маань ороод ирэхээр энэ дотор бид нарын тогтоосон тарифаас өндөрсөх, багасах ийм аюул болоод байгаа юм. Бензиний үнийг бид нар тодорхойлж чадахгүй. Цементийн үнийг тодорхойлж чадахгүй, битумын үнийг тодорхойлж чадахгүй иймэрхүү асуудлуудаас болоод энэ стандартын замыг гаргаж чадахгүй байна. Сая Байнгын хороон дээр гишүүд ямар санал тавьсан бэ гэхээр, ийм таблиц маягийн юм гаргачихаач ээ, түүний үнэ тэгж өсөхөд тэгдэг байя, ингэдэг байя гэсэн  юм ярьсан. Ийм тохиолдолд бид нар технологийн дагуу чанартай зам барьж болох юм шиг байгаа. 

Хүрмэн гүүрний зургийн асуудлыг Энхтөр дарга хариулъя.

Мөн орон нутгийн замуудыг оролцуулъя гэж байна. Орон нутгийн замын компаниудыг оролцуулах нь өөрөө их хэцүү. Гэхдээ эд нарт тодорхой хэмжээний техникийн болон сургалт, технологийн тусламжийг бодлогоор өгөх ёстой юм билээ. Одоо бид нар гаднаас ирж байгаа замын компаниудын тэгэхдээ улсын голдуу компаниудад техникийн тусламжуудыг өгөөд байгаа. Үүнтэй адилхнаар орон нутгийн замын компаниудад бодлогын хэмжээгээр  тодорхой хөнгөлөлттэй нөхцөлөөр техник, технологи, сургалтад туслахад энэ ажлуудыг  эхлээд явна гэж бодож байна. Энэ талаар Мэргэжлийн сургалтын төвүүдтэй бид нар хамтарч ажиллаж байгаа. Энэ жил ямар ч байсан энэ замтай холбоотой асуудлууд урьд урьд оныхоос нэлээн өрнүүн явах байх гэж бодож байна. 

Ж.Бат-Эрдэнэ: Сайдын хэлсэн дээр жаахан зүйл нэмье. Бид нар тухайн жилийн улсын төсвөөс суугдаад зураг хийгдэж байгаа тухайн замын зураг маань энэ жилдээ жишээ нь  2011 оных бол  2011 ондоо хийгдчихээд,  2012 ондоо уг нь улсын  төсөвт суулгаад, барилгын ажил нь хийгдэж байх ёстой юм. Энэ маань дараа жилийнхээ төсөвт сууж чадахгүй, 1-З жилийн дараа тусгагдчихаар нөгөө замын өртөг маань өндөр болчихоод, ингээд үнийн өсөлтийг энэ компаниуд маань нэхээд байгаа юм. Жишээ нь, энэ  50 км зам бол 2008 оны зураг төслөөр хийгдсэн  1 км зам нь  195 орчим сая төгрөгийн ийм зам байгаа. Өнөөдөр 1 км зам 400 руу шахсан ийм хэмжээнд замын өртөг маань өсчихөөд байгаа юм. Тэгэхээр яалт ч үгүй энэ дээр үнийн зөрүүг бодож өгөхгүй бол компаниуд алдагдалд орчихоод цаашаа хийх бололцоогүй байгаа юм. 

Хөлөнбуйрын гүүрний асуудлыг манайхан мэдэхгүй байна. Энэ ямар ч байсан улсын төсвөөс тусгагдаж хийгдээгүй, орон нутгийн төсвөөс юм уу? хаанаас гарсан юм? Тэгэхээр захиалагч нь энэ хариуцлагаа тэр захиалсан компанитайгаа хийх нь зүйтэй.

Д.Дэмбэрэл: Баярлалаа. Шинэбаяр гишүүн асуултаа тавья.

Ц.Шинэбаяр: Баярлалаа. Мянганы замын маршрутын асуудлыг 2001 оноос хойш бид З дахиа ярьж байна. Мянганы замын ажлын явц ямар байгааг нэг ч удаа яриагүй.  Одоо Мянганы зам барьж байгаа дүр эсгээд маршрут ярьдаг. Яг өнөөдрийн байдлаар энэ зүүн чиглэлд манай Дорнодын чиглэлд явж байгаа 50 км замыг 4 жил ярьж байна, нэг км ч урагшаа ахидаггүй. Яг энэ хурдаар явбал  42 жилийн дараа барих маршрутыг бид нар өөрчилж байна. Ямар хэрэгтэй юм бэ?  42 жилийн дараа Нөмрөгт барих тэр замын маршрутыг өнөөдөр бид  яриад юу хийх юм бэ?  Манай энэ яаман дээрээ Мянганы замын явцын талаар сайд аа, ярьсан уу. Энэ асуудал чинь урагшаа ахихгүй байна. Ярьсан гээд байдаг, тэр компани замаа барьдаггүй, үнийн зөрүүний мөнгө аваад л байдаг.  Авсан хэрнээ ажил нь явдаггүй. Тэгтэл дахиад эргэн төлөгдөх нөхцөлийн  100 гаруй км-ийн замыг тендерт шалгаруулаад өгсөн байна. Ажил хийдэггүй компанийг шалгаруулаад байдаг, энэ ер нь ямар учиртай байна вэ? Энэ дээр хариулт өгөөч. 

Түрүүн манай Алтангэрэл, Одбаяр гишүүд асууж байна. 2011 онд хэдэн км зам ашиглалтад оруулах вэ? Энэ дээр замын мэргэжлийн нөхдүүд гарцаагүй тодорхой тоо хариулаач. Ирэх жил дахиад л бид нар үүнийг ярина. Энэ дээр та нарын ажилдаа яаж хандаж байгааг дүгнэх ийм цаг ирэх байх.  Тийм учраас та  нар энэ дээр гарцаагүй нэг тоо хэлээч. Үнийн зөрүү гэдэг ийм юмыг анхнаасаа л мэдэж байгаа шүү дээ. Аж ахуйн нэгжүүд бүгдээрээ л эрсдэлээ тооцож орж ирдэг. Үүнийг дандаа л яриад сууж байх юм. Үүнийг яагаад эцэслэн нэг мөсөн шийдэж болдоггүй юм бэ? Бахь байдаг ийм тайлбарыг бид нар их олон удаа сонсож байна. Төсөв дээр байнга л ярьж байдаг. 

Сүүлдээ би эргэлзээд байх юм. Мянганы замыг арай барих сонирхолгүй нөхдүүд манай энэ яаман дотор их олуулаа байдаг юм биш биз дээ? Сүүлдээ яриад байхад яг л урьдаас магнитфоны түрүүний бичлэгийг авчраад тавьж байгаа юм шиг, яг адилхан дуугаар яриад байх юм.  Одоо үүнийг жаахан өөрчилж болохгүй юу? Энэ дээр тоо хэлж өгөөч.

Н.Энхболд: Энхтөр дарга хариулъя. Мэргэжлийн хүмүүсээс хариулт хүсээд байх шиг байна.

Б.Энхтөр:  Мянганы замын ажлын явц удаан байгаа тухай асуулт байна. Энэ бол нэг талдаа энэ компаниуд үнийн өсөлтөд ороод удаан хийж байгаа компаниудын ч хариуцлагагүй ийм юм бас байгаа. 
Нөгөө талд нь энэ бас хөрөнгө мөнгөтэй холбоотой юм байгаа. Жишээлбэл, Өндөрхаан хүртэлх ч юм уу?  Дашинчилэн хүртэлх зам гэхэд их шуурхай явчихсан гэж ярьдаг. Гэтэл энэ бол хөрөнгө мөнгө нь тухай тухайн үедээ их шуурхай шийдэгдээд явсан учраас ингээд явчихсан байсан. Одоо бол хөрөнгө мөнгөний тухайд зарим нь шийдэгдэж байна, зарим нь эргэн төлөгдөхөөр явж байгаа учраас ажил нэлээд гайгүй явчих болов уу гэж ингэж бодож байна.  2011 онд одоогийн байдлаар үнийн өөрчлөлттэй холбоотой байна. Хэрвээ үнийн өөрчлөлтүүдийг  35 тэрбум  төгрөгөөр нь шийдчихсэн бол энэ жил  2011 онд  500-аад км зам ашиглалтад орчих ийм боломжтой байсан. Одоо бол 35 тэрбум төгрөг тавьснаас дөнгөж 10 нь шийдэгдэж байгаа. Энд үнэхээр ажил саатаад байгаа. Жишээлбэл, 100 төгрөгөөр материал аваад, ажлаа хийгээд, цалин хөлсөө нэмээд,  130 төгрөгөөр гүйцэтгэл нь гарах байтал яг одоо тендерт орсон нэгж тарифаар бодохоор зэрэг 70-80 төгрөгөөр гүйцэтгэл нь гараад ирдэг. Тэгэхээр энэ компаниуд ингэж алдагдалд орчихоор болохгүй байна гээд ингээд хийхгүй байгаа ийм юм тулаад байгаа юм.  Хэрвээ үнийн зөрүүний одоогийн нөхцөл байдлаас харахад  энэ 2011 онд  300 гаруй км зам ашиглалтад орно.

Үнийн зөрүүг нэг мөр шийдчихгүй яасан юм бэ гэсэн Шинэбаяр гишүүний саналтай нэг байна. Түрүүний сайдын хэлдэг саяны оруулсан  35 тэрбум төгрөгийг Их Хурлаас шийдээд өгчихсөн бол уг нь үнийн асуудал ингээд шийдэгдчих юм. Үнийн зөрүүний юмыг бас гишүүдэд нэг ойлголт өгөхөд, энэ бол жил жил гараад байгаа юм биш шүү дээ. Ердөө л  2007-2008 онд гэрээ хийсэн энэ ажил дээр л гарч байгаа. Түүнээс хойших ажил хийсэн юмнууд дээр энэ яригдахгүй байгаа шүү дээ, гэрээ хийсэн юмнууд нь. 2009-2010 онд энэ гэрээ хийсэн газрууд дээр энэ яригдахгүй байгаа юм. Зөвхөн тэр үед л эдийн засгийн хямралын үеийн юман дээр л яригдаад байгаа юм. Тэр  35 тэрбум төгрөг шийдэгдсэн бол энэ уг нь  шийдээд явчих юм. 

Нөгөө талаар гэрээгээ цуцалчихвал болох юм биш үү гэдэг, ер нь бид гэрээгээ цуцлах тал руу нь орохгүй бол болохгүй юм байна. Гэрээгээ цуцалчихаар 35 тэрбум төгрөгөөр үнийн зөрүүгий нь шийдэж өгөөд хийлгэсэн бол  35 тэрбум төгрөгөөр тэр замуудаа барьчихаж болох байсан бол одоо гэрээ цуцлаад дахиад төсвөө хийхэд 35 дээр дахиад  35 нэмэгдэх ийм тооцоо гараад байгаа юм, 70 тэрбум болох. Энэ үнийн зөрүүгий нь шийдчихсэн бол улсын төсөв  талдаа ашигтай л байсан юм.

Энэ жил одоогийн байдлаар  300 гаруй км зам ашиглалтад орохоор тооцоо гарч байгаа юм.  Энэ жил замын барилгын ажил явна. Уг нь тэр  50 км зам энэ жил ашиглалтад орчих байсан. Тэр үнийн зөрүү нь шийдэгдээгүй учраас тэр ороход бэрхшээлтэй болсон.  143 км дээр ажил явагдана, ашиглалтад орж чадахгүй байх.

Х.Баттулга: Үнийн зөрүү гэдгийг бид нар дахин дахин давтаад, бичлэг өгөөд байгаа юм бишээ. Энэ чинь ерөөсөө л шийдчих байсан асуудал шийдэгдээгүй, тэнд чинь бас л аж ахуй явж байгаа юм чинь үнэхээр хохиролтой болоод байгаа юм. Та нар өөрөө сонссон байх. Сая тэр урагшаа 270 км замыг шууд хувийн компаниуд мөнгөө өгөхөд дор нь барьчихаж байгаа юм. Ерөөсөө л хөрөнгө мөнгөтэй холбоотой. Үндсэндээ Мянганы зам бол баруунаасаа зүүн тийшээ  2595 км урт зам төлөвлөгдсөн байж байгаа. Үүнээс одоогийн байдлаар саяны тэр илтгэлд танилцуулсан 611 км зам нь тавигдсан юм билээ. Одоо тавигдаад явж байгаа  580 орчим км зам байна гэдэг нь үндсэндээ цаана нь 1500-аад км замыг барьчихад болохоор. Бид нар сая 2010 оны УИХ-аар энэ замуудыг нэгмөсөн барьчихъя гэдэг хуулийг баталсан байгаа. Төсвийн биш аргачлалаар  Хөгжлийн банкаа зөв зохистой явчихбал энэ зам руу нэлээн том  бодлогоор оръё гэсэн ийм бодолтой байж байгаа.  

Бид нар бас ингэж үзсэн. Замын компаниудыг урд оныхоо ажлыг хийгээгүй бол дараагийн тендерт оруулахгүй гэсэн ажлуудыг хийгээд нэлээн үзсэн. Ийм тохиолдолд Монголын компаниудын ихэнх нь тендерт орох боломжгүй болчихоод байгаа юм. Тэгэхээр хэн орж байна вэ гэхээр дандаа Хятадын компаниуд болчихдог. Нөгөө бид нарын яриад байгаа ажилгүйдэл гэсэн бодлоготой зөрчилдөөд байдаг. Ийм давхар давхар зовлонгууд байгаа. Гэхдээ үүнийг шийдчих болов уу  гэж бодож байна. Сая Их Хурлаар баталсан том том бүтээн байгуулалтын төслүүд үүнийг үндсэндээ шийдье гэсэн санаануудыг оруулсан байгаа.  2595 км юм байна, 611 км нь тавигдсан. Одоо  580 км нь тавигдаад явж байгаа гэсэн тоог хэлье.

Ц.Батбаяр: Баярлалаа. Би энэ тогтоолын төсөл дээр асуумаар байна. Дашинчилэн, Өгийнуур, Батцэнгэл, Их тамир гэсэн ийм маршрут өөрчлөх гэж байна. Уг нь энэ зам Өгийнуурын наад талын Майхан-Уул байгаа шүү дээ. Майхан-Уулаас хойшоо Өлзийт сум, Хайрхан сум тэгээд Эрдэнэмандал, тэгээд Их Тамирын ар тал руу явбал энэ бол хамгийн их ачаалалтай зам шүү дээ. Хамгийн дөт зам. Тэгэхээр яахаараа Батцэнгэлээр урдуур оруулаад Их Тамирын урдуур тэр юу ч байхгүй хоосон тал дээгүүр явуулж хийсэн юм бэ? Үүнийг сайд ямар бодлогоор ингэж оруулж ирж байна вэ? Уг нь бидний зорилго бол мэдээж хамгийн эдийн засгийн үр ашигтай, хамгийн олон хүн энэ замаар явдаг ийм л маршрут байх ёстой. Саяны миний хэлсэн Өлзийт, Хайрхан сумд, Эрдэнэмандалын урдуур гараад тэгээд шууд урагшаа Их Тамирын ар талаар ороод энэ бол хамгийн товчхон, Улаанбаатартай ч, Эрдэнэт, Дархантай ч ойртох ийм зам шүү дээ.  Тэгэхээр үүнийг яах гэж ингэж хийж байв? Энэ талд ямар бодлого гаргасан юм бэ гэдгийг асуумаар байна.

Хоёрдугаарт, та сая ярьж байна. Монголын үнийн зөрүү гэж. Энэ үнийн зөрүү тодорхой хэмжээнд сая шийдсэн.  Миний бодлоор бол төсөвт 5 тэрбум,  төсвийн хэлэлцүүлгийн үед Төсвийн байнгын хороон дээр мань мэтийн хэдэн улсууд ярьж байгаад 9 тэрбум төгрөг, нийтдээ  14 тэрбум төгрөг суучихсан байгаа. Яг энэ  14 тэрбум төгрөг сууж уу? үгүй юу? Та болохоор  10 гэж яриад байх юм.  14 байх ёстой. Төсөвт 5, дээрээс нь Төсвийн байнгын хороон дээр ярьж байгаад Даваасүрэн гишүүд ярьж байгаад 9-ийг, ингээд  14 тэрбум төгрөг суусан санаад байх юм. Энэ чиглэлд ямар бодол санаа байна вэ? Сайд дээр очсон бичиг баримт дээр үндсэндээ энэ компаниудыг ялгаварлан гадуурхах ийм л бодлого явж байна шүү дээ. Би сайн мэдэж байна 2007 онд  Дашинчилэн, Өгийнуурын чиглэлийн 1 км замыг  170 сая төгрөгөөр хийсэн. Одоо  340-360 сая төгрөг  болсон явж байгаа. Ийм хүндрэл гараад байгаа юмыг  зарим нэг компанийг болохгүй байна гэж цуцлаад ийм үндэслэлүүд  нь байна уу? Нөгөө компаниуд нь одоо бид хийе, үнийн зөрүүг нэмээд өгчих. Энэ дээр нь хийгээд явъя гэхээр хүчингүй болгоод энэ асуудлууд дээр ямар бодол санаатай байна вэ? Энэ дээр сайд хариулж өгөөч. Танай доогуур чинь өөр бодлого яваад байгаа шүү дээ.

Гуравдугаар асуудал, Монголын замын компаниудаа чадавхижуулах хэрэгтэй. Би 2008 онд Их Хуралд орж ирчихээд үүнийг хэлж байсан. Улаанбаатар хот, төв суурин газруудын замын стандартыг гаргая.  Гадаад улс орны нийслэлийн төвийн замуудыг яаж хийж байна вэ гэхээр, доод талд нь шороон нягтруулга хийж байна, дээр нь бетонон цутгалт хийгээд, тэгээд түүний дээд талд асфальтаа дэвсэж байгаа. Дараад нь асфальт будаа боллоо гэхэд тэрүүхэн тэр хэсгийн асфальтыг хуулж аваад, үүнийг хийгээч, энэ талаар стандарт бий болгож  өгөөч гэж би  2008 оноос хойш яриад байгаа шүү дээ. Энэ талд ямар бодлого байна вэ? Энэ замын компаниудаа бид бэхжүүлэх чиглэлд яах ёстой юм бэ? 

Жишээлбэл, ноднин гэхэд, Чойроос цаашаа 142 км зам дээр Монголын компаниуд оръё гэхэд нь оруулахгүй, Солонгосын компанийг шалгаруулаад, баахан шалтаг тоочоод, нөгөө компани нь Хятадын компанийг хөлсөлж аваад, өөрсдөө дундаас нь ашиг аваад сууж байна. Тэгэхэд Монголын компаниудыг бид өөрсдөө тордож, өөрсдөө босгож ирэхгүй бол хүний хүн хэзээ ч монголчуудыг босгож ирэхгүй ээ. Тийм учраас энэ чиглэлд компаниудыг чадавхижуулах чиглэлд яам ямар бодлоготой ажиллаж, яаж дэмжиж, яаж дэмжих гэж байна вэ? Энэ талд бодлого байна уу? 

Дараагийн дугаарт, тэр тендертэй холбоотой асуудлууд байна. Энэ тендертэй холбоотой асуудлууд дээр үндсэндээ ямар байр суурь барьж байна вэ? Үүнтэй холбогдуулаад мөн Монголын компаниудаа л ярьж байна. Тэр тусмаа Улаанбаатар хотын нөхөөс тавьдаг хэдэн компаниудыг ингээд явуулаад байх юм уу? эд нарыг нэгтгээд нэг консерциум байгуулсан гэж сонссон. Тэр бол тийм үр дүнтэй биш, хэдэн улсуудын мест дээр л суурилсан юм шиг байгаа юм. Тэгэхээр хотын энэ  жил  50 км зам тавина гээд байгаа. Энэ дээр бид нар нэгдсэн бодлого гаргаж, тендерт уяж өгч, үнэхээр ний нуугүй ярихад төрөөс зориуд тэд нарыг дэмжих ёстой. Тэгж ажил хийж сурч байж, энэ чинь дараа дараагийн том тендерт орно. Манай тендерүүд чинь яадаг вэ гэхээр . . . /хугацаа дуусав./

Х.Баттулга: Тэр 10.5, 14 гэдэг дээр  улсын төсөвт 14 төсөвлөгдсөн. Энэ ондоо  10.5 нь шийдэгдсэн байгаа.  Компаниудын талд яамны зүгээс ямар бодлого барьж байна вэ гэж байна. Энд замтай холбоотой асуудлуудыг нэлээн цуглуулж байгаад замын ассоциаци холбоо гэдэгтэй нэлээн уулзалтууд хийсэн. Тэр уулзалтад ний нуугүй ярьсан.  Хятадын компаниудтай өрсөлдөх компани байна уу гэхэд би  том хэдээр нь явж үзсэн. Үнэхээр боломжгүй юм билээ. Өнөөдөр компаниуд нь бүгд зээлтэй, өртэй, өндөр хүүтэй явдаг. Энэ нь дахиад түрүүний хэлдэг 7 тендер авсан компаниуд эдийн засгийн хямралын үеэр дахиад өвдгөн дээрээ суучихсан байж байгаа. Энэ компаниудыг та нар консерциум болооч ээ. Консерциум болоод ингээд ороод ирэх юм бол та нар компанийнхаа түүхийг нэгтгээд, гаднаас ирж байгаа компаниудын урдуур тендерт ялах боломж байгаа. Тэгээд консерциумыг байгуулсан. Тэр дотор амбицитай байна уу? амбицигүй байна уу? ямар байна вэ гэдгийг би бол мэдэхгүй шүү дээ. Холбоонд нь хэлж байгаа юм. 

Та нар энэ  замын компаниудыг бүгдийг нийлүүлэх бодлого бариа. Ингэж байж чадваржихгүй бол та нарын урдуур Хятадын компаниуд ороод, бусад орны компаниуд орж ирээд, ингээд тендерүүд авагдана гээд. Тэгээд эхнээсээ энэ явж байгаа юм. Мөн технологийн талд яасан бэ гэхээр, Германы замын технологи үйлдвэрлэх компаниудтай энэ компаниудыг бүгдийг аваачиж уулзуулсан, өөрсдийнх нь зардлаар аваачаад ингэдэг юм байна, тэгдэг юм байна. Хотын замыг ингэж тавьдаг юм байна, хот, хоорондын замыг ингэж тавьдаг юм байна гэсэн танилцуулгуудыг хийгээд тэр Насны зам гэдэг компани эхний хоёр, гурван техникүүдийг аваад ирсэн. Зөвхөн З машин авахад хэдэн сая доллар болж байна гэсэн. Бас тэр нь зээлтэй. Ийм байгаа юм. 

Өнгөрсөн онд батлагдсан Их бүтээн байгуулалт гэдэг дээрээ л барилга, замын компаниудыг бүгдийг нь чадваржуулъя гэсэн ийм бодлогыг саяны чиглэлээр барьж байгаа. Түрүүн би Шинэбаяр гишүүний асуултад хариулахдаа хэлсэн, замаа барьж чадаагүй компаниудыг торгоод эхлэхээр Монголын компаниуд дандаа торгуулдаг, бусад компаниуд торгуулахгүй байгаад байгаа ийм байна. 

Чойрын зам, Мянганы хөгжлийн сангийн замыг яриад байх шиг байна.  Азийн хөгжлийн банк. 

Тендертэй холбоотойг Бат-Эрдэнэ дарга хариулчих. Чойрын замыг Энхтөр хариулах уу? 

Н.Энхболд: Стандарттай холбоотой бас нэг асуулт үлдлээ. /18.30-19.00. Д.Цэндсүрэн/

Н.Энхболд: -Стандарттай холбоотой бас нэг асуулт үлдлээ.


Х.Баттулга: -Замын стандарт гээд болгооч ээ, энийгээ яая гээд энэ дээр яг бид нар тийм нэг таблиц маягийн юм гаргахгүй бол өөрсдөө бид нар төгрөгөөрөө 1 км зам тийм байна гэж хэлэхэд маш хэцүү юм байна лээ шүү. Үнийн зөрүү хуваарилж байгаа дээр бол тэр компаниуд ялгаварлан гадуурхлаа гэдэг юм яригдаад байна. Доогуураа янз бүрийн юм хийж байгаа гэдгийг тэрийг манайхан хариулчих нь зөв. Бид нар ямар бодлого барьж байгааг 100 хувь замаа барьсан компани, 50 хувь барьсан компани, 30 хувьтай барьсан компани, барьж эхлээгүй компани гэдгээр ялгаварлаж байгаа.


Тэгж ялгаварлахгүй бол бас болохгүй юм байна лээ. Тэр 10 тэрбум төгрөг чинь бол яг ингээд хуваарилахаар үгүй мөн хэцүү юм байна лээ. Хаанаа ч хүрэхгүй юм байна лээ. Тэрийг нь манайхан тодруулаад хариулчих.


Н.Энхболд: -Бат-Эрдэнэ дарга хариулъя.


Ж.Бат-Эрдэнэ: -Нэгдүгээр асуулт, Их тамир сум руу яагаад орсон юм бэ гэж. Энэ Мянганы зам маань Дашинчилэнгээс баруун тийшээ явж байгаа шүү дээ. Тэгээд энэ 2000 оноос авахуулаад, 2001 оноос авахуулаад энэ Дашинчилэнгээр явуулсан энэ бодлого барьж явсан. Наагуур бас урдуураа Хархорин, Цэцэрлэг рүү явсан давхар ийм 2 зам явчихаад байгаа юм. Тэгэхээр энэ 2 зам давхардаад байгаа юм чинь энийгээ ерөөсөө больё. Их тамир сум руу дөхөж очсон энэ Мянганы замаа Их тамир руу татаад, тэрэнд ерөөсөө 20 км-ийн л зай гарч байгаа, зөрөө гарч байгаа. Тэгээд дороос урдаасаа очиж байгаа замтайгаа нийлүүлээд цаашаа явчихъя гэсэн ийм л бодлого байгаа юм. Энэ дээр таны тэр түрүүний хэлж байсан сумдаар дайрна гэвэл мянганы замын маршрут маань еще бүр хойшоогоо ингээд тэлээд, еще олон км-ээр зөрөөд явчих юм байгаа юм.


Тэгэхээр энд одоо явж байгаа замаа л ерөөсөө Их тамир сум руу нь оруулчихъя. Их тамираасаа угаасаа явж байгаа замтай нийлүүлчихье гэсэн ийм 20 км-ийн зөрөө л байж байгаа энэ дээр. Тийм, угаасаа тийшээ дөхөөд оччихсон бодлого байгаа. Дөхөөд оччихсон байгаа. Тэгэхээр тэрийгээ л нийлүүлчихье гэж байгаа юм.


Энэ зам чинь угаасаа бодлогоороо ингээд яваад, тийм болохоор ингээд нийлчихье гэж байгаа юм. 20 км нэмээд. 


Н.Энхболд: -Буд гишүүн асуултаа тавья. Буд гишүүн ээ.


Ж.Бат-Эрдэнэ: -Үнийн зөрүүн дээр бол.


Н.Энхболд: -За тэрийгээ гүйцээчих. Бат-Эрдэнэ дарга хариултаа гүйцээчих.


Ж.Бат-Эрдэнэ: -Үнийн зөрүүн дээр Байнгын хорооноос өгсөн бас бид нарт удирдамж юм байгаа. Энэ удирдамжаар нэгдүгээрт ямар ямар компаниуд, ямар ажил хийсэн юм тэрийгээ сайн тодруул. Хоёрдугаарт, энэ компаниуд гэрээгээр хийсэн үүргээ биелүүлсэн байх ёстой. Гэрээгээ хэд сунгасан гэдгийг үз, цаг хугацаандаа гэрээнд заасан үүргээ хэрхэн биелүүлснийг шалгуур болго. Дээрээс нь 2010 ондоо багтааж ажлаа дуусгасан компаниудад энийг нь  харж үз гэсэн ийм удирдамж ирсэн. Тэгээд энэнийх нь дагуу бид нар ямар ч байсан 10 ондоо дуусгасан компанид нь тодорхой хэмжээгээр илүү өгье. Гэрээгээ бага хэмжээгээр, нэлээн хэмжээгээр зөрчсөн олон хэмжээгээр сунгасанд нь бага процентоор өгье гэсэн ийм л бодлогыг барьсан. Тэгэхгүй бол бүх 20 гаруй компанидаа энийгээ хуваана гэвэл бүр ам хамарт нь хүрэхгүй тийм болчих гээд байгаа юм.


Эдийн засгийн байнгын хорооноос, ажлын хэсгээс ийм бичиг ирсэн байгаа. Тэгээд энийг бид нар барьж.   


Н.Энхболд: -Буд гишүүн асууя. Ярилцлагаа больё.


Р.Буд: -Баярлалаа. Тэгээд энэ өөрчлөлтийг мянганы замын трасын чиглэлд өөрчлөлт оруулж байгаа энэ өөрчлөлтийг бол би дэмжиж байгаа юм. Энэ ер нь эрт яригдсан зүйл л дээ. Харин хийгдэх нь сая хийгдэж байна. Би нэг зүйлтэй бас гишүүдтэй санал нэг байна. Энэ цаасан дээр өөрчлөлт хийх бол яах вэ, яг бодит байдал дээрээ мянганы замын бүтээн байгуулалтын ажил ер нь үнэхээр маш удаан явж байна. Би бас 2000-2004 он хүртэл энэ ажлыг хариуцаж ажиллаж байсан. Тэр үед би эрчимтэй явж байсан шүү. Одоо сүүлийн тэрнээс хойш 6, 7 жилд үнэхээр явц маш удаан байна. Тийм учраас би Эдийн засгийн байнгын хорооны хурал дээр уг нь энэ мянганы замынхаа ажлыг эрчимжүүлээч ээ, ялангуяа тэр баруун аймгууд руу явж байгаа 2, 3 параллельный замаа ээлж дараалан эрэмбийг нь тогтоогооч. Тэгээд мянганы зам руугаа хөрөнгө оруулалтаа чиглүүлбэл яасан юм бэ гэсэн ийм санал хэлсэн.


Хоёрдугаарт нь, замын өртөг зардлыг бууруулах үүднээс түгээмэл тархацтай ордыг чөлөөлөх тухай асуудлыг оруулж ирж болохгүй юу гэсэн. Тэгээд энэ Байнгын хорооны дүгнэлтэд гишүүд сүүлийн үед өнөөдөр энэ Эдийн засгийн байнгын хороо, манай хороо яачихаж байгаа юм. Энэ гишүүдийн ярьсан юм чинь одоо албажиж орж ирдэг. Энэ дүгнэлтэд ерөөсөө байхгүй юм. Энэ үг өгүүлбэр огт байхгүй шүү, даргаа энийг анхаараач, мөн уншсан гишүүн бас анхаармаар байна. Энэ чинь түрүүчийн Байнгын хороонуудын юман дээр бид нарын хэлсэн юм тэр гишүүн тийм тийм санал хэлсэн ингэлээ гээд ороод ирдэг шүү дээ. Энэ нь өнөөдөр ерөөсөө байхгүй юм. Би бол уг нь аминдаа мэргэжлийн хүний хувьд зарчмын гэмээр, цаашдаа анхаармаар 2 зарчмын зүйл хэлсэн шүү дээ. Тэгээд ерөөсөө байхгүй.


Энэ мянганы замыг эрчимжүүлэх асуудал зайлшгүй шаардлагатай байна шүү дээ. Ингэж байж Монгол Улс эрчимтэй хөгжинө. Ядаж нэг баруунаасаа зүүн тийшээ холбосон хэвтээ тэнхлэгийнхээ замыг одоо янз бүрийн улс төр ярихгүйгээр эрчимжүүлээд, хурдхан шиг бариад авбал Монгол Улсын эдийн засаг, нийгмийн хөгжил, бүс нутгийн хөгжилд, энэ хөдөөнөөс хот руу чиглэсэн их нүүдлийг зогсооход маш их ач холбогдолтой төсөл арга хэмжээ байгаа юм. Тийм учраас энийг одоо бүр энэ хурлаас гарах шийдвэрийн төсөлд тусгаж өгөөч ээ гэж хурал удирдагч, Их Хурлынхаа дэд даргаас хүсч байна.


Хоёрдугаарт нь, энэ замын энэ чиглэл өөрчлөх бол яах вэ, энэ хэзээ ч хийчихэж болох асуудал. Ямар одоо өнөөдөр амин дээр, Завханыг би тооцох ёстой гэж байгаа. Тосонцэнгэлээр өөрчилж байгаа өөрчлөлт бол зайлшгүй хийх ёстой байх. Бусад нь бол ирээдүйд хэзээ ч хийсэн болох өөрчлөлт. Харин энэ авто замынхаа талаар авах арга хэмжээний тухай УИХ-ын тогтоол ер нь энэ асуудал хариуцсан яам оруулж ирж болоогүй юм уу. Энэ асуудалтайгаа холбогдуулаад. Өнөөдөр шийдэх асуудал зөндөө байна шүү дээ. Миний өмнө үг хэлсэн гишүүд энийг л ярьж байна шүү дээ. Энийг одоо дуусгахгүй, дуусдаггүй үнийн зөрүүнийхээ асуудлыг нэг цэг тавих хэрэгтэй шүү дээ. Юун төлөө бүхэл бүтэн яам байгаад байгаа билээ. Энэ их амархан шүү дээ.


Одоо үнийн зөрөө өгч чадахгүй ээ гэвэл хуучин зам дээр төлөвлөсөн хөрөнгөнд нь багтаагаад замынхаа уртыг хасчих, тэгээд гэрээгээ шинэчлээд байгуулчих хэрэгтэй. Үнэхээр хийлгэе гэж байгаа юм бол үнийн зөрүүг нь өгөх л хэрэгтэй шүү дээ. Одоо Зам, барилга, хот байгуулалтын яам Сангийн яамны хамтарсан сайдын тушаалаар байгуулагдсан ажлын хэсэг 3 сар ажиллаад одоо болтол юмаа гаргаж ирээгүй байна шүү дээ. Ийм байж болохгүй шүү дээ. Тэгээд үндэснийх нь компаниуд цаана нь хохироод байдаг. Энд Их Хурал дээр ирэхээр бид биенийгээ худлаа цаасаар хоорондоо бараг дэмий юм яриад, нэг нь асуусан болж, нөгөөх нь хариулсан болдог. Ийм ажил хэрэгч биш байж болохгүй ээ. Ингэвэл энэ замд өөрчлөлт гарахгүй.


Энэ Чойр, Замын-Үүдийн замыг хар та нар. Хичнээн жил болж байна. Явж байгаа юм ерөөсөө алга. Гэрээ нь цуцлагдсан, одоо дахиад нэг юм байгуулна гэсэн. Дахиад тэр компани нь бараг нэрээ солиод ороод ирсэн юм биш үү. Бид нарын ажил нэг иймэрхүү л байна шүү дээ. Тийм учраас ойрын үед шаардлагатай гэвэл би хамаагүй одоо сүүлдээ бас жаахан халшираад байна яг үнэнийг хэлэхэд замын. Эсвэл одоо Эдийн засгийн байнгын хорооноос ч юм уу надаар ахлуулаад ажлын хэсэг байгуулаад өгөөч. Би хамаагүй энэ асуудлыг нь оруулж ирье. Тогтоол, Их Хурлын тогтоол гаргах зайлшгүй шаардлагатай болчихоод байгаа юм. Энэ замыг эрчимжүүлье гэвэл. Гэхдээ энийг чинь бас нэг тодорхой яам газар хариуцсан яамд байна. Энийгээ одоо эрчимжүүлж ажиллах тал дээр нь анхаарах юм биш үү гэсэн зүйл байна.


Дараагийн нэг асуудал нь бол энэ хэрвээ энд өөрчлөлт оруулж ирж байгаа бол зүүн чиглэл дээр одоо Өндөрхаанаас цаашаа явж байгаад чинь Баян-Овоо гээд нэг чиглэл сонин үг орчихсон...(минут дуусав)

Н.Энхболд: -Асуулт руугаа орохгүй бол ганцхан минут үлдлээ шүү.


Р.Буд: -Тэгэхээр одоо ер нь асуулт бол эцэст нь энэ мянганыхаа замыг эрчимжүүлэх тал дээр яам, газар маань ямар бодлого баримталж байна вэ? Хоёрдугаарт нь энэ мянганы замыг эрчимжүүлнэ гэхийн тулд энэ үндэснийхээ компаниудыг дэмжих асуудал их чухал байгаа юм. Сайд бол тэр жаргал зовлонг нь их л ойлгож байгаа юм байна. Тэгээд тэр дэмжлэг чинь өнөөдөр харагдахгүй байна шүү дээ ерөөсөө яг бодит байдал дээрээ. Тэгвэл одоо ингээд ингээд дэмжье гэдгээ оруулж ирээд, Их Хурлаасаа дэмжлэг аваад одоо ингээд явахгүй бол. Энэ хэдэн үндэсний чинь компаниуд ихэнх нь энэ жил говьд ажиллах юм байна лээ шүү. Би бас энэний өмнө хэлж байсан. Энэ замын ажлыг ярьж байхад. Улс эрчимтэй далайцтай арга хэмжээ авахгүй бол үндэсний чинь хэдэн компаниуд хаана мөнгө байна тэр рүү л явна. Өөр арга байхгүй. 


Тэгвэл нөгөө нийслэл хотыг Улаанбаатарыгаа аймгийн төвүүдтэй холбоно гэсэн бид нарын концепци яах болж байна вэ. Энэ дээр нэг тодорхой хариу өгөөч ээ. Энэ жил говь руу тэр 240 км зам руу чинь хэдэн толгой компани бүгд оччихоод байгаа юм байна лээ. Тэд нарыг буруутгахын аргагүй. Тийм учраас энэ дээр яам, газар ямар бодлого барьж байна вэ. Үндэснийхээ компаниудыг, авто замын компаниудыг дэмжих, туслах тал дээр нь гэсэн ийм асуулт байна.


Н.Энхболд: -Баттулга сайд хариулъя.


Х.Баттулга: -Тэр үндэсний компаниудын тал дээр би бас түрүүн товчхон хэлсэн байгаа. Энэ дээр үнэхээр бодлого хэрэгтэй. Бодлого гээд тэгэхээр дандаа мөнгөтэй холбоотой асуудлууд байгаа. Өнөөдөр манай банкнууд дандаа тэр лизинг тоног төхөөрөмжийн зээлүүд өгнө, банкаар дамжина, банкны зээл нь өөрөө өндөр хүүтэй байдаг. Тодорхой том том төслүүд байдаггүй. Тэгээд үнэхээр энэ уул уурхай дээр байгаа хувийн компаниуд тэр сая түрүүн хэллээ. 240 км замыг бэлэн мөнгийг нь өгөөд барихад дороо барьчихаж байна гэдэг маань мөнгө хаана, тэнд бэлэн үйлчилж байна. Тэнд бол ажил сайн явна л гэсэн үг байгаад байгаа байхгүй юу. 


Тэгээд одоо яг бодлогын шинж чанартай юм бид нар удахгүй Их Хурлаар оруулна гэсэн ийм бодолтой байгаа. Энэ тал дээр энэ авто замын холбоо эд нартай бол ажиллаж байгаа юм л даа. Эд нарын ярьдаг юм бол тендерт давуу эрхээр монголын компаниудаа оруулж өгөөч. Мөн тоног төхөөрөмжийн дэмжлэг өгөөч ээ л гэсэн ийм л юм ярьдаг юм байна лээ. Түрүүн тэр Чойр, Сайншандын зам бол мянганы сорилын сан бол өөрсдийнхөө мөнгөөр өөрсдөө тендер зарласан. Тэнд бол өөрсдөө зарладаг учраас бид нар лоббид нь янз бүрийн нэг тийм нөхцөл их бага юм байна лээ. Азийн хөгжлийн банк бол бас ийм юмыг яриад явж байгаа. Мянганы энэ одоо бид нарын маршрут оруулж ирж байгаа өөрчилж байгаа зам маань түрүүн хэлсэн байгаа. Тодорхой хэмжээ, 611 км нь явсан. 580 км нь хийгдэж байгаа гээд. 

Тэгээд түрүүний юмаа би дахиад давтаад хэлье. Энэ жилийн зам дээр гаргасан бодлогыг бол Их Хурлаар арай өөр хэлбэрээр гаргасан учраас бид нар хэрэгжүүлэх шатандаа нэлээн эрчимтэй ажиллана гэсэн ийм бодолтой байна. 

Н.Энхболд: -Мянганы замыг эрчимжүүлэхэд тусгайлан бодлого байна уу, юу бодож байна аа гэж.

Х.Баттулга: -Одоо энэ төсөв хараад суудаг, төсвөөс гарч байгаа мөнгөтэй зууралддагаар бишээр одоо их бүтээн байгуулалтаа бид нар өөр хэлбэрээр хийгээд Их Хурлаар баталсан. Тэр дотор л оруулчихсан байж байгаа шүү дээ. 4500 орчим км зам зураг нь байхгүй юм байна лээ. Энэ зургийг одоо энэ жилдээ ерөөсөө одоо зураггүй юм гэж байхгүй, бүх зургийг нь хийчихье. Цаанаа 5800 орчим км замыг барьж дуусгая гэсэн ийм л амбицтай төслийг бид нар хэрэгжүүлнэ гээд ингээд Их Хурлаараа батлуулчихсан байгаа учраас хэрэгжүүлнэ л гэж бодоод байгаа шүү дээ.

Н.Энхболд: -Ганбямба гишүүн асууя.

Н.Ганбямба: -Баярлалаа. Нэлээн хэдэн асуултууд давхцаж байна. Би ганцхан зүйл тодруулах гэсэн юм. Саяын гардаг тэр Баян-Овоо гэдэг чинь байх ёстой шүү дээ. Тэрийг чинь өөрчилж болохгүй юм байгаа юм. Ер нь тэр Баян-Овоо гэдгээр өмнөх Их Хурлын үеэр явах ёстой байсан чинь урагшгүйгээсээ болж байгаа юм. Өмнөх Их Хурал дээр байсан тэр Хэнтийн 3 гишүүн Дорнодоос сонгогдсон нийлээд 6 гишүүн хоёрхон хүнд дийлдэж байгаа байхгүй юу. Тэгээд голын урдуур яваад өгсөн. Уг нь бол тэр чинь голын хойгуур яваад бүр тэр цаад Рашаантын өртөө ч билүү тийшээ явах зам байсан шүү дээ. 

Тэгэхээр ер нь энэ мянганы замын энэ чиглэлийг ингээд их ойр ойрхон өөрчлөөд байх боломжгүй. Ер нь зүгээр төрийн бодлого л гулзайж байна гэсэн үг шүү дээ. Байн байн ойр ойрхон өөрчлөлт. Саяын энэ удаагийн орж байгаа би өөрчлөлтийг дэмжихээс өөр аргагүй гэж бодож байна. Яагаад вэ гэвэл тэр яг зам тавих тэр нөхцөл боломж нь хүнд юм байна л даа. Тэгээд ч бас энэ нэг үндэсний хөтөлбөр дотор орсон энэ нэг аймгийн төвүүдийг холбоно гэсэнтэй уялдуулаад нэг энэ одоо орж байгаа 2 өөрчлөлт бол зайлшгүй орох ёстой юм байна. Энийг бол дэмжиж байна.

Гэхдээ би тэр нэг асуух гэсэн юм бол энэ юу ямар сонин юм бэ. Энэ үнийн зөрөө нь чухам юунаас гарч өөрчлөгдөөд байдаг юм бол? Энийг тодруулах гэсэн юм. Үнийн зөрөө бол ер нь явж явж байгаад одоо тэр эрчим хүчин дээр бид нар үнийн зөрүүгээр сая нэг тогтоол гарсан. Их Хурлын шийдвэр гарсан шүү дээ. Тэр бол ч яахав олон жилийн өмнөх учраас ханшийн зөрүү гээд өөрчилчихөж байгаа юм. Одоо болохоор энэ зам тавих компаниудтай 2, 3  жилийн хугацаатай юм уу 4, 5 жилийн хугацаатай л одоо бодвол хийдэг гэрээ байх л даа. Гэтэл энэ хооронд бол энэ үнийн зөрөөтэй холбогдуулсан янз янзын юм гарчихдаг юм биш байгаа даа гэж би бодоод байгаа байхгүй юу. Тэгэхээр ямар методог аргачлал байдаг юм бол? Энэ үнийн зөрүү, одоо Хэнтий рүү, Өндөрхаан руу тавихад бол 1 км нь 130 сая төгрөгөөр тавьж эхлээд, төгсөх үедээ бол энэ хэдэн жилийн дараа гэсэн үг үү, 2, 3, 4 жилийн дараа 1 км зам 180 сая төгрөгөөр тавьсан л даа. 

Одоо бол 1 км зам 380-420 сая төгрөг гээд энэ мэргэжлийн байгууллагынх нь улсууд хэлж байна. Тэр нөгөө нэг тавих газар, чулуу хайргатай янз янзын нөхцөлөөсөө шалтгаалдаг байх л даа. Дунджаар 400 сая төгрөг юм байна шүү дээ. Нэлээн үнийн өөрчлөлттэй холбогдуулаад өссөн юм шиг байгаа юм. Энэ ямар нөхцөл үндэслэлээр ингэж үнийн зөрүүний асуудал орж ирдэг юм болоо тэрийг тодруулах гэсэн юм. Баярлалаа.

Н.Энхболд: -Хэн хариулах вэ. Баттулга сайд хариулах уу. Энхтөр хариулах уу. За Баттулга сайд.

Х.Баттулга: -Үнийн зөрүүтэй холбоотой асуудлууд бол би түрүүн хэлсэн байж байгаа. Манайхны голдуу энэ зам, барилгыг түүхий эдээр, гаднаас импортоор 70-80 хувь авдаг учраас жишээ нь нөгөө нэг бензиний үнэ гээд тиймээ. Энэ өсөлтүүдэд бид нар хамаарах их боломжгүй байгаад байгаа юм. Үнийн зөрүүн дээр түүхий эдийн үнийн өсөлт гэж нэг юм байгаа. Валютын ханшны зөрүү гэж нэг юм байгаа. Тухайн үед авсан төгрөг доллартай харьцах харьцаа, доллар юантай харьцах харьцаа, тэр Чойр, Сайншандын зам дээр жишээ нь Солонгосын компани яачихаад тэр өөрийнхөө нутагт вонн, доллар хоёрын ханшны зөрүү гарчихсан учраас тендерээсээ татгалзаад гараад явчихсан.

Тэр юу вэ гэхээр вонноороо зээл аваад энэ төсөл рүү орсон чинь вонн, доллар хоёрын харьцаа яангуут нөгөө компани алдагдалд орлоо гэнгүүт ингээд гарчихсан, валютын ханш гэж нэг юм байгаа. Тэгээд мөн инфляци орж ирж байгаа. Тэгээд нөгөө ажилчдын цалин, ийм ийм юмнуудаас болоод үнийн зөрүү бол нэлээн хөдөлгөөнтэй яваад байгаа юм. Тэгээд энийг одоо сонирхвол яг он оноор нь бид нар гаргаад өгөх тийм боломж байж байгаа. Тэр Баян-Овоог Гантөмөр хариулчих уу.

Х.Гантөмөр: -Энэ асуулт бол мөнгөний зөрүүтэй холбоотой асуулт байсан даа. Баян-Овоо 2007 оны УИХ-ын 97 дугаар тогтоолоор өөрчлөхөд уг нь урдуур явж байсныг Баян-Овоо гээд орчихсон юм. Тэгэхээр одоо ... –ийн хэлбэртэй болчихоод байгаа юм. Тэрийг бас л нэг шийдэх эрх. Тэгэхгүй бол өнөөдөр зам маань Баян-Овоогоо өнгөрөөд чиглэл нь явж байгаа шүү дээ баригдаад.

Н.Энхболд: -За Их Хурал шийдвэрлэсэн асуудал. Оюунхорол гишүүн асууя.

Д.Оюунхорол: -Баярлалаа. Мянганы замын траст өөрчлөлт оруулж ирж байгааг би маш зөв гэж бодож байгаа юм. Би ер нь 2000 онд мянганы замын энэ трастыг тогтоож байх үед одоогийн оруулж ирж байгаа энэ зөрчилтэй асуудлыг тэр үед гишүүн байхдаа бас санал тавьж, нэлээн олон зүйлтэй тулж байсан юм. Тэгээд энэ асуудлыг Баттулга сайдыг оруулж ирсэн явдалд маш их талархаж байна. Үнэхээр мянганы замын энэ хэвтээ тэнхлэгийн трас бол олон хүний зорчдог тэр замыг сайжруулахад зориулагдах ёстой. Хүний хамгийн сайхан орон нутагтаа амьдрах тайван нөхцөл боломжийг бүрдүүлэхэд маш том хувь нэмэр болох юм.

Тийм учраас мянганы замын энэ оруулж ирж байгаа баруун бүсийн хөгжилд таны хувь нэмэр бол ийнхүү том үүрэг гүйцэтгэнэ. Цаашилбал Тосонцэнгэл, Их-Уулын хоорондох 45 км, хүн явах, машин явах нь байтугай хүний хоёр бөөр сугалаад хаячихмаар нэг аймаар хэцүү зам байна Баттулга сайд аа. Энэ замыг сайжруулсан зам болгож засах чиглэлээр та нэг тодорхой арга хэмжээ авч өгөөч ээ. Энийг одоо тэр нутгийн баруун 5 аймаг руу явж байгаа олон иргэд бидэнд санал болгож тавьдаг юмаа. Энэ зам бол өвөлдөө ч маш их аваар гаргана, ер нь бол иргэд зорчиход ч гэсэн маш хүндрэлтэй ийм зам байдаг аа.

Тийм учраас энэ замын асуудал дээр бол дэд бүтцийн асуудал дээр онцгой анхаарлаа хандуулж, таныг энэ асуудлыг шийдвэрлэж өгөх талаар туслаач ээ гэж хүсч байна. Би хоёр дахь удаагаа танаас ийм санал тавьж, нэг асуулт нь бол гүүрний асуудал ярьсан. Энэ бол Тэсийн голын 200 м-ийн урттай гүүрийг барьж өгөх асуудлыг та шийдвэрлэж өгөөч. Хоёрдугаарт нь би энэ 45 км замын асуудал байна. Трас бол ингээд шийдэгдэж байгаа учраас энэ бол манай аймгийн хувьд болон баруун 5 аймгийн хөгжилд маш үнэтэй цэнтэй хувь нэмэр болно гэж хэлмээр байна.

Тийм учраас та миний саяын хоёр асуудалд нэг жаахан анхаарал хандуулаад хариулт өгөөч ээ гэж хүсч байна.

Н.Энхболд: -Баттулга.

Х.Баттулга: -2000 онд Оюунхорол гишүүний ярьж байсан юм 2011 онд бүтэж орж ирж байгаа юм байна. Тэгэхээр гүүрний асуудал би яаж шийдэх юм бэ, төсөвт суугаагүй шүү дээ. Төсвийн тодотгол эд нар дээр та нар хөөцөлдөөд оруулахгүй бол энэ чинь. Тийм юм байхгүй, тэд нар чинь цаанаасаа. Төсвийн тодотгол дээр л хамт ярих. Сайхансамбуу одоо хувийнхаа хөрөнгөөр барьж болохгүй л юм байх даа. 

Н.Энхболд: -Энхтүвшин гишүүн асууя.

Ө.Энхтүвшин: -Энэ Хатгалаас Ханхын хоорондох зам явдаггүй ээ. Сая би танай яамныхнаас асуусан чинь 2 удаа тендер зарлаад тэгээд нэг ч компани орж ирэхгүй байна гэж байна. Нэг ч компани орж ирэхгүй. Тэгэхээр одоо 3 дахь удаа зарлаад хэрэггүй, энэ бол орохгүй, угаасаа компани бол орж ирэхгүй нь. Тэгэхээр одоо энийг яах вэ? Энэ дээр нэг одоо бүр ингээд шийдье гэсэн тийм бодлого байна уу, эсвэл одоо тэрийг нь замыг нь одоо тавьчихсан мөнгөөр нь 80 км биш, 40 км зам болгож зарлах юм уу, эсвэл одоо яах юм бэ? Тэр км-ийнх нь 330-аар тавьсан билүү дээ. Тэгээд тэр чинь бол нөгөө ийм зэрлэг тайгыг чинь тэр чигээр нь зүсэж зам тавих юм шүү дээ.

Тэгэхээр тэр чинь 330-аар бол тавихгүй л дээ. Тэгээд энийг одоо яах вэ. Энэ мянганы замын босоо тэнхлэгийн энэ замын ажил явахгүй болчихоод байна. Энийг би гол нь асуух гэж байгаа юм нэгд.

Хоёрт нь бол энэ ерөнхий юм. Ингээд бид нар одоо жил бүхэн олон тэрбум төгрөгийг замд өгөх юм. Тэгээд зам барих юм. Тэгсэн хэрнээ эргээд энийгээ анхаардаг газар байхгүй болчихоод байна. Өнгөрсөн жил би ярьж ярьж байгаад ерөөсөө энийг хариуцах нэг ч хүн байхгүй гэдгээ надад хэлсэн. Ингээд одоо Улаанбаатар хотын дотор өндөр даацын тэрэгнүүд яваад нөгөө замуудыг чинь бүгдийг нь эвдээд эвдээд хаячихна. Тэгээд энийг зогсоох, энд хяналт тавьдаг байгууллага байна уу гэхээр байхгүй, одоо ерөөсөө байхгүй. Тэгээд л одоо бид нар зам тавиад байдаг, тавиад байдаг. Нөгөөхийг нь өндөр даацын тэрэгнүүд яваад л эвдээд эвдээд хаячихна. Энэ байшин барьж байгаа энэ байшин бол эрчимтэй барьж байгаа энэ үед.

Тэгэхээр энийг одоо бид нар ингээд нэг зам барих тухай ингэдэг. Энийгээ хамгаалах, энэ дээр хяналт тавих энэ юман дээрээ нэг анхаарахгүй бол энэ бидний ажил жаахан үр дүнтэй бус болоод байна шүү гэдгийг л одоо хэлэх гээд байгаа юм. Би хотын даргад ч хэлсэн, Замын цагдаагийн даргад ч хэлсэн, Авто замын газрын даргад ч хэлсэн, Шадар сайдад ч хэлсэн. Ерөөсөө бүгд мэдэхгүй, энийг бол ерөөсөө би мэдэхгүй, би мэдэхгүй гэж байгаа. Тэгэхээр энэ зам тавиад хэрэг байна уу, одоо ингээд дараа нь ингээд эвдээд байхаар чинь 60, 70, 80 тонны даацтай тэрэгнүүд л яваад ингээд эвдээд байна шүү дээ. Одоо хавар болохоор газар гэсэхээр дахиад эвдэж эхэлнэ. Хотын энэ замуудыг чинь.

 Тэгээд энийг хуулиндаа байна уу, Засгийн газрын арга хэмжээ зохион байгуулах энэ чадвартаа байна уу, энийг ер нь яах ёстой юм. Түрүүн нэг асуулт бас гарсан. Тэгээд би тэрийг сонсож байлаа л даа. Тэр бол яахав тэгээд л нэг тийм олигтой ажил хийгдэхгүй л юм шиг байна л даа. Энэ их чухал байна шүү.

Н.Энхболд: -Баттулга сайд хариулъя.

Х.Баттулга: -Замын арчлалттай холбоотой асуудлуудаар бид нар хоёр удаа хууль өргөн барьсан. Энэ дээр яасан бэ гэхээр өндөр даацын ийм зам их эвддэг машинуудын татварыг өндөрсгөе гэж оруулж ирсэн. Энэ хууль 2 удаа унасан. Хурал дээр яригдаж байгаад л унасан. Тэгэхээр юу гэж байна вэ гэхээр одоогийн бид нар аваад байгаа. Гараагүй гараагүй. Бид нар юу вэ гэхээр, бишээ. Өндөр жип жишээ нь энэ өндөр даацын машинуудаас зам эвдэж байгаа учир жилийнх нь татварыг сая төгрөг, сая таван зуу хүртэл болгоё. Ингээд эндээс хуримтлагдсан мөнгөөрөө бид нар энэ замуудыгаа арчилдаг болъё гээд ингээд ийм хууль оруулсан байхгүй юу. Тэгээд энэ маань ингээд 2 удаа унасан юм. Одоо юу гэж байна вэ гэвэл ямар ч машин байсан жилдээ 100 мянга орчим төгрөгийн татвар төлдөг, тэр нь аманд ч ердөө юундаа ч хүрдэггүй байхгүй юу. Ийм ийм юмнууд ингээд дэмжигдээд явах юм бол таны яриад байгаа, санаа зовоод байгаа асуудлыг бид нар шийдэгдэж болох байхгүй юу. Жишээ нь энэ 60, 70 тонны даацтай машинуудын татварыг нь өндөрсгөчихөд тэд нар хот биш өөр замаар тойроод асуудлаа шийдээд байх тийм боломжууд ч юм уу ингээд ийм юм оруулж ирсэн. 

Дараа бид нар бас 3 дахь удаагаа гишүүдийн саналуудыг оруулаад, дахиад оруулъя гэсэн ийм бодолтой байж байгаа. Тэр Хатгал, Ханхын зам бол үнэхээр маш  хүнд нөхцөлтэй байгаа. Энийг бол Хөвсгөлөөс сонгогдсон гишүүд Байгаль далайнхаа нөгөө талд. Энэ тал дээр Гантөмөр тодорхой хариулт хэлээдэх дээ.

Х.Гантөмөр: -80 км зам бол шинээр гарч ирж байгаа маршрут. Одоо явж байгаа улсын чанартай зам бол зүүн талаараа явдаг. Энэ 80 км-ийг бол олон удаа явсан, маш хүнд нөхцөлтэй, тэгээд энэ дээр бол одоо зориглоод орчих тийм компани саналаа өгөхгүй байгаа. Тэгээд эхний ээлжинд зураг хийх шаардлагатай юм шиг байгаа юм. Тэгээд ер нь бол одоо явж байгаа чиглэлээ бариад явбал яасан юм бэ гэдэг л нэг ийм саналтай байгаа. Нуурынхаа зүүн талаар. 

Н.Энхболд: -Тэр 40 болгож богиносгож болдоггүй юм уу, өөр арга хайж болдоггүй юм уу, заавал 80 гэж хэдэн төгрөг тавьчихаад түүгээрээ зүтгээд байх юм уу гэж асуусан биз дээ бас.

Х.Гантөмөр: -Хуулиндаа л өөрчлөлт ор, хэрвээ 80 болгох юм бол улсын төсвийн хуулинд өөрчлөлт оруулж байж л дараагийн ажил хийгдэнэ. Тэгэхгүй бол хууль зөрчиж байна гээд ямар ч 80 гээд яг заачихсан байгаа.

Н.Энхболд: -Үгүй ээ, км нь ч яахав дээ. Нөхцөлийг нь харгалзаад 1 км-т ногдох зардлынх нь хэмжээг ихэсгээд өгч болдоггүй юм уу л гэж Энхтүвшин гишүүн асуух шиг боллоо шүү дээ тийм үү. Бат-Эрдэнэ дарга хариулах уу.

Ж.Бат-Эрдэнэ: -Бид нар ингэсэн юм. Түрүүн 2010 оны төсвийг барихдаа түрүүн сая бас Буд гишүүн хэллээ. Энэ замыг бид нар нэгдүгээрт 2011 он хүртэл бүх энэ замуудыг дуусгахын тулд 30 гаруй тэрбум төгрөг нэгдүгээрт хэрэгтэй байна. Энийг шийдэж чадахгүй байгаа бол одоо байгаа барьж байгаа барилга, замын ажил хийж байгаа энэ замуудаа богиносгоё гэсэн түрүүний Буд гишүүний хэлсэн энэ саналаар бид нар Сангийн яаман руу ороод аль аль нь зөвшөөрөгдөөгүй. Хоёр саналыг хоёулангий нь тавьсан юм. Дараа нь харин Их Хурлын гишүүдийн энэ чуулган дээр би энэ саналуудыг тавьж байж Их Хурлын гишүүд нэлээн дэмжиж, энэ түрүүний суусан байсан 5 дээр нэмж, 9-ийг нэмж байж 14 тэрбум болгож төсөв дээр батлагдсан юм байгаа юм.  

Н.Энхболд: -Бямбацогт гишүүн асууя.

С.Бямбацогт: -Баярлалаа. 2 асуулт байна. Нэгдүгээрт нь, мянганы замын хэвтээ тэнхлэгийн чиглэлийг өөрчилж байгаа юм байна. Өөрчилж баталж байгаа гэж ойлгож байна, өөрчлөлт орж байна гэж. Энэ батлагдсантай холбогдоод одоо ялангуяа мянганы замын баруун чиглэлд явж байгаа, баруун чиглэл чинь бол улсын чанартай үндсэндээ хоёр, гурван чиглэл байж байгаа. Мянганы зам яг одоо Архангай, Завхан гээд явж байгаа. Одоо үндсэн маршрут бол Өвөрхангай, Баянхонгор, Говь-Алтай, Ховд гээд явж байгаа. Тэгээд энэ чиглэлд нэлээн ажил эрчимтэй явагдаж байгаа л даа. Яг энэ хэвтээ чиглэлийн, мянганы замынхаа чиглэлийг батлагдсантай холбогдуулаад энэ урдуураа явж байгаа энэ эрчимтэй явж байгаа ажил маань удаашрахгүй биз дээ. Энд ямар нэгэн байдлаар саад гарах уу, гарахгүй юу. Одоо шинэ бодлого гарсан гээд өөрчлөгдөөд явчих юм биш байгаа. Энийг нэг хариулж өгөөч.

Хоёрдугаарт, нь сая ярьж байна л даа. Эдийн засгийн байнгын хорооноос чиглэл өгөөд ийм нөхцөлөөр, ийм ийм байдлаар ийм ийм компаниудад ингэж үнийн өсөлтийг олго оо гэсэн чиглэл өгсөн гэж ярьж байх юм. Одоо яг ямар Эдийн засгийн байнгын хорооноос хэн, Эдийн засгийн байнгын хорооны дарга өгсөн юм уу, хэн өгсөн юм. Яагаад өгсөн юм, ямар үндэслэлээр өгч байгаа юм. Хэрвээ ингээд УИХ хууль тогтоодог, хууль хэрэгжүүлдэг, хуулийн хэрэгжилтэд хяналт тавьдаг байгууллага л даа. Засгийн газар хуулийг хэрэгжүүлэх ёстой. Тэгээд Засгийн газрын хэрэгжүүлэх ёстой ажил руу УИХ гүйгээд, харайгаад ороод байх юм болж байгаа юм уу, энэ чинь болохгүй байгаа юм уу. Тэгвэл Зам тээвэр, барилга хот байгуулалтын яам гэж байгаад яах юм, Авто замын газар гэж байгаад яах юм. 

Тэгвэл Эдийн засгийн байнгын хороо очоод Зам тээврийн яамны ажлыг хийе л дээ. Барилга дээр нь, зам дээр нь хяналтаа тавиад зогсъё. Яг энэ дээр тодорхой яагаад ийм асуудал яригдсан юм бол энийг хариулж өгөөч.

Н.Энхболд: -Хэн хариулах вэ. Бат-Эрдэнэ дарга хариулъя. Гишүүд танхимдаа цуглая. Одоо санал хураах болж байна.

Ж.Бат-Эрдэнэ: -Нэгдүгээр асуултын хувьд бол урдуураа явж байгаа энэ зам Арвайхээр, Баянхонгор, Говь-Алтай, ингээд цаашлаад Ховд, Өлгий гэсэн энэ чиглэлийг бид нар цааш нь явуулна. Засгийн газрын мөрийн хөтөлбөрт заасан аймгийн төвүүдийг Улаанбаатар хоттой холбох гэсэн энэ мөрийн хөтөлбөрийн зорилтын хүрээнд энэ зам цаашаа явна. Ер нь бол одоо бид нарын  хувьд урагшаа Даланзадгад хүрэх, баруун тийшээ Ховд хүрэх энэ замыг бас юуны өмнө тавья гэсэн ийм зорилтыг зүүн тийшээгээ Чойбалсан энэ замыг дуусгая гэсэн ийм зорилтыг тавьж байгаа.

Хоёр дахь асуудалд тэр үнийн өсөлтийг 14 тэрбум улсын төсөвт сууснаас энэ жил 10.5 тэрбум суусан. 10.5 тэрбумыг суулгасан, өөрөөр хэлбэл энийг судалгаа хийсэн ажлын хэсэг Эдийн засгийн байнгын хорооны ажлын хэсэг бид нарт тийм бичиг ирсэн. Хоёр ч удаа бичиг ирсэн. Энд ямар ямар шалгууруудыг үзэж байж, ямар ямар шалгууруудыг үндэслэж байж, түрүүний миний хэлсэн шалгууруудын дагуу энэ мөнгийг хуваарил аа гэсэн ийм бичиг ирсэн. Тэгэхээр одоо ямар ч байсан Байнгын хороо болон Байнгын хорооноос гаргасан ажлын хэсгээс ирж байгаа бичгийг бид нар бас хүндэтгэж үзэхгүй бол болохгүй гэж энийг авч үзсэн байгаа.

Н.Энхболд: -Эдийн засгийн байнгын хороотой холбогдолтой асуудал хариулчихсан уу?

Ж.Бат-Эрдэнэ: -Хариулсан, Эдийн засгийн байнгын хорооноос томилогдсон ажлын хэсгээс бид нарт бичиг ирсэн байгаа.

Н.Энхболд: -Баярлалаа. Гишүүдийг танхимдаа урья. Одоо санал хэлнэ. Байнгын хорооны санал, дүгнэлттэй, санаачлагчийн санал, дүгнэлттэй холбогдуулаад үг хэлэх гишүүд нэрсээ өгье. Сэдванчиг, Буд, Батбаяр. Гишүүдийг танхимд цуглуулъя. Цаг сунгаад хуралдана гээд ярьчихсан. Одоо асуулт дуусч байгаа болохоор гишүүд ирэх байхаа. Гишүүд танхимдаа цуглая. Санал хураах гэж байна. Сэдванчиг гишүүн саналаа хэлье.

Ц.Сэдванчиг: -Би товчхон хэлье. Тэр Хөвсгөл нуурын баруун талаар явуулна гэж байгаа замын чиглэл дээр эргэж харъя, ярилцъя гэсэн санал мэргэжлийн хүмүүс хэлж байх шиг байна. Ер нь бол бас эргэж харах нь зүйтэй юм болов уу л гэж би ойлгоод байгаа. Тэр хавийн иргэдтэй уулзаж байхад хоёр асуудал яриад байгаа юм.

Нэгдүгээрт, нуур хамгааллын асуудал яриад байгаа юм. Их олон арван км нууранд ойрхон газар тэсэлнэ, үүнтэй холбоотойгоор нуурын экологийн асуудал байгаа гэж нэгд. Хоёрт, ерөөсөө энэ асуудлыг анх ярьж байхад нуурынхаа баруун талаар зайны хувьд ойрхон гэж яриад байсан чинь яг үнэн чанартаа бол нуурынхаа зүүн талаар хамаагүй ойрхон юм байна. Тэр бол одоо явж байгаа чиглэлээ бариад зураг төсөл хийе гэсэн саналыг мэргэжлийн яам, газар нь ярьж байгаа юм шиг байна. Ер нь тэр чиглэл рүү нь явуулбал яасан юм бэ. Шаардлагатай бол Их Хурлын тогтоол шийдвэрт өөрчлөлт оруулах нь зүйтэй юм болов уу гэсэн саналыг хэлмээр байна. Баярлалаа.

Н.Энхболд: -Хэлэлцэх эсэхийг дэмжиж байгаа юм уу.

Ц.Сэдванчиг: -Дэмжиж байгаа.

Н.Энхболд: -Баярлалаа. Буд гишүүн саналаа хэлье.

Р.Буд: -Баярлалаа. Тэгэхээр энэ тогтоолын төслийг хэлэлцэх эсэхийг дэмжиж байгаа би. Цаашид ер нь авах арга хэмжээний талаар нэг хоёр, гурван зүйл дээр анхаараач ээ гэж хэлэх гээд байна. Нэгдүгээрт нь энэ сая яамны Төрийн нарийн бичгийн дарга ч хэлж байна. Хоёр асуудлаа хоёр хувилбараа уг нь яамдад тавьсан юм байна шүү дээ. Одоо энэ үнийн зөрүүтэй холбогдолтой асуудлаа, эсвэл энэ үнийх нь зөрүүг өгье. Тэр 35-ийг нь. Эсвэл болиод миний түрүүчийн хэлсэн саналаар одоо байгаа гэрээгээ бүр дүгнээд, тэгээд одоо тэрнээс цааш шинээр эхэлье гэж. Тэгэхээр энэ хоёр нь аль аль нь дэмжигдэхгүй байдаг нь ямар учиртай юм бэ. Энийг Сангийн сайд маань хаана байна вэ Баярцогт сайд. Энийг нь дэмжээч ээ. 

Зам тээвэр, барилга, хот байгуулалтын яамнаас бас саналаа тавьчихсан юм байна. Ийм учраас одоо хэрвээ энэ болохгүй байгаа бол Их Хурлаас ажлын хэсэг байгуулаад, холбогдох Байнгын хорооноос, тэгээд бид нар хамаагүй ороод ажиллая. Тэгээд энийг шийдэх хэрэгтэй. Тэгэхгүй бол Монгол Улсын Засгийн газрын хөтөлбөрт тусгагдсан нийслэл хотыг аймгийн төвүүдтэй хатуу хучилттай авто замаар холбоно гэдэг чинь худлаа үлгэр болох гээд байна шүү дээ. Та бид нар орон нутгаас ихэнх нь сонгогдсон гишүүд байгаа. Очоод ард түмэнд юу хэлэх юм бэ. Энэ замыг чинь барина, эрчимжүүлнэ гэдэг нь нэлээд нь ярьж гарч ирсэн шүү дээ. Хөдөөгийн хөгжилтэй холбогдсон, бүс нутгийн хөгжилтэй холбогдсон, хөдөөгийн ард түмний амьдрал ахуйг сайжруулъя, тэр бүс нутагт аялал жуулчлалыг хөгжүүлье гэвэл энэ авто замаас өөр гарц байхгүй ээ.

Монгол Улс харьцангуй том нутаг дэвсгэртэй, хүн ам нь сийрэг, тийм учраас хамгийн хүртээмжтэй үйлчилгээг үзүүлэх тээврийн салбар нь авто зам юм байгаа юм. Тийм учраас энэ дээр анхаараач ээ, энийг бүр ойрын үед шийдмээр байна. Их Хурлаас болбол хугацаатай даалгавар өгмөөр байна. Төдний дотор ийм ийм хувилбараар миний тэр дээр хэлсэн асуудлаа шийдээ гэдгийг нь. Их Хурлын дэд даргаасаа ийм чиглэлийг тогтоолын төсөлд шаардлагатай гэвэл нэмж тусгаад ингээд баталъя гэсэн энүүгээр ийм зарчмын санал байна. 

Хоёрдугаарт нь, мянганы замын бүтээн байгуулалтын ажил хийгээд, тэр их бүтээн байгуулалтад тусгагдсан ажлуудыг бас яах вэ Баттулга сайд бол яриад л байна. Шинэ хувилбарууд хайж байгаа, томоохон бүтээн байгуулалтын ажил байна Хөгжлийн банкаа түшээд хийгдчих байх гээд. Энэ сайхан өрнүүн сэтгэл, тэгэхдээ нөгөө сонгуулийн чинь бүрэн эрхийн хугацаа хариугүй дууслаа шүү дээ бид нар ярьсаар байтал. Ийм учраас тэр Тендерийн хуулийн 34,1-д байгаа би одоо нэр бүхий гишүүдтэй санаачилж тусгах гэсэн заалт бий. Монголын дотоодынхоо компаниудыг дэмжих үүднээс тусгасан заалт байгаа юм. Шууд гэрээ хийх. Тэр гэрээг эрх нь л нээгдсэн юм шүү дээ. Тэр хийхийг нь Их Хурлын гишүүд хийхгүй, эрхэм Засгийн газрын та нар маань хийнэ. Тэгэхээр тэр заалтыг нэг авч үзээч ээ. 

Миний ойлгосноор, миний олж мэдсэнээр бол дэлхийн өндөр хөгжилтэй орнууд хөгжлийнхөө тодорхой өндөр түвшинд хүртэл үндэснийхээ компаниудыг төрийн бодлогоор дэмжиж, шууд гэрээгээр үйл ажиллагаагаа явуулж байсан дэлхийн түүхэнд үлдсэн бодит үнэн юм байна лээ. Тийм учраас бие биенийгээ хардаж хордоод байхгүй Засгийн газар дээрээ ярьж, шаардлагатай гэвэл танд эрх олгодог юм уу, хоёр гурван сайдад эрх олгоод, тэрийг бас нэг анхаарч үзээч ээ. Тэгж байж энэ зам чинь эрчимжих байх аа. Тэрнээс бол одоо ингээд Тендерийн хуулиар явна гэвэл бас бүтэхгүй л байх шиг байна. Нэг хэсэг нь олон улсын гэрээт төслүүд, олон улсын дэг жаягийн дагуу явж байгаа олон улсаас зээлийнх нь юу гэдэг юм барилга угсралтынх нь хөрөнгийн эх үүсвэр шийдэгдэж байгаа тэр төсөл арга хэмжээнүүд бол олон улсынхаа гэрээний дагуу тэр тендерээрээ явах байх. Нээлттэй тендер.

Дотоодын, Монгол Улсын авто замын сүлжээ хөгжүүлэхтэй холбогдсон юмаа бол одоо бид нар чинь монголын төр байна даа өөрөө хөнжлийнхөө хэрээр хөлөө жийнэ гэдэгтэй мөн одоо өөрөө төрийн бодлого явуулж байгаа яам, газрууд нь энийгээ шийдээд явах бүрэн боломж бий шүү дээ гэсэн хоёр дахь зарчмын саналыг хэлье би.

Гуравдугаарт нь, мянганыхаа замыг эрчимжүүлэх чиглэлээр тодорхой заалт энэ тогтоолдоо оруулж өгөхгүй юм уу. Мянганы зам бол Монгол Улсын ард түмний хөгжил дэвшилд ихээхэн хэрэгтэй зүйл шүү. Тийм учраас мянганы замын бүтээн байгуулалтын ажлыг одоо төдөн онд багтаад дуусга аа гэсэн ийм шийдийг Их Хурлаас гаргаж өгвөл их сайн байна .Тэгвэл Засгийн газар маань ч ажил хийх байх. Энэ Засгийн газрынхаа хийх гэж байгаа ажлыг дэмжсэн тодорхой зүйл болох байх гэж бодож байна. Тэрийг нь хамаагүй мөнгө нь байхгүй бол тэр батораар хийхийг нь та нөхдүүд зөвшөөрч өгье.

Н.Энхболд: -Баярлалаа. Батбаяр гишүүн саналаа хэлье.

Ц.Батбаяр: -Баярлалаа, сая миний түрүүний асуусан асуулттай холбоотой Дашинчилэн, Өгийнуур, Батцэнгэл, Ихтамир гэсэн маршрутыг дахин үзээрэй. Энэ яг анхны хэлэлцүүлгийн үед энийг дахин тодруулж өгөөч ээ сайд. Энэ зам бол өөр зам шүү. Одоо та нарын энэ яриад байгаа зам хойд талын явах хүний яриад байгаа зам хоёр бол үндсэндээ дүндээ дүн шахуу. Тэгэхдээ хамгийн их ачаалалтай зам тэр шүү гэдгийг нэгдүгээрт нь хэлмээр байна.

Хоёрдугаарт нь сая Буд гишүүний саналыг дэмжиж байна л даа. Буд гишүүн үнэхээр Эдийн засгийн байнгын хороо, Төсвийн байнгын хороо одоо үнэхээр эдийн засаг талдаа, бодлого талдаа эдийн засаг нь явах байх. Төсвийн хөрөнгө талдаа Төсвийн байнгын хороо нь орох байх. Энэ хоёроос хамтарсан ажлын хэсэг гаргаад, үнэхээр тэр зөрүү нь өгөх шаардлагатай юм уу, үгүй юм уу. Энийг ямар ямар үндэслэлээр ингэж хойшлогдсон юм. Хоёрдугаарт нь, энэ замын компаниудыг чинь өнөөдөр аль зэрэг чадавхитайг одоо хоёр компани байгаа гээд байгаа шүү дээ. Аль нь өнөөдөр бололцоотой байгаа юм, алин дээр нь одоо дэмжлэг үзүүлэх юм гэсэн энэ ажлын хэсгийг яамтай хамтраад ингээд хийвэл зүгээр байна гэсэн ийм санал байна. Тэгээд тийм учраас энэ тал дээр.

Дараагийн дугаарт тэр замын стандарт гэж би түрүүн ярьсан. Одоо бараг хүн чинь 4 удаа Их Хурал дээр ярьж байна л даа. Энэ стандартыг бас нэг яаралтай шинэчилж тогтоох үнэхээр ажлыг бид хийх ёстой юм. Тийм учраас энэ стандартыг хэрвээ стандартаа тогтоочихвол тэр орц нь тодорхой болчихно шүү дээ. Тэгээд л тэр орцныхоо тухайн зах зээлийн үнэ ханшаар зохицуулагдаад явчих ийм боломжтой юм.

Тавдугаарт нь тэр замын компаниудаа чадавхижуулах чиглэлээр л нэлээн онцгой анхаарч, энэ чиглэлээр яам тодорхой бүр бодлого дэвшүүлж ажилламаар ийм ... байгаа. Энэ дээр үнэхээр тэгэхгүй бол бид хэзээ ч зам тавихгүй ээ. Дандаа хүний замд хамгийн их мөнгө зарцуулдаг, дандаа хүний хоол болсоор байгаад монголын компаниуд чинь өнөөдөр зүгээр л Улаанбаатар хотын нөхөөстэй замыг л хийдэг нэг ийм л компаниуд бий болох гээд байна шүү дээ. Тийм учраас энэ дээр бүр төр ингэж чадавхижуулъя, ингэж техникжүүлье, энэ боловсон хүчнээ ингэж сургая, энэ инженерүүдийг төрөлжсөн сургалтаар ингэж Боловсролынхоо яамтай хамтраад ингэж инженерүүдийг түргэн сургая гээд энэ бүх чиглэлийнхээ юмнуудыг нэг цогцоор нь оруулж ирсэн энэ УИХ-ын тогтоол оруулах тал дээр бас яам ажиллаач ээ гэдгийг би хүсмээр байна. Дэмжиж байна.

Н.Энхболд: -Баярлалаа. Гишүүд байраа эзэлье. Санал  хураая гишүүд ээ. Байнгын хороо тогтоолын төслийг хэлэлцэх нь зүйтэй гэж үзсэн байгаа. Ийм учраас Мянганы зам болон дэд бүтцийн босоо тэнхлэгийн чиглэл батлах тухай УИХ-ын 2001 оны 9 дүгээр тогтоолын хавсралтад нэмэлт, өөрчлөлт оруулах тухай УИХ-ын тогтоолын төслийг хэлэлцэх нь зүйтэй гэсэн томъёоллоор санал хураах гэж байна гишүүд ээ. Санал хураалт явуулъя, дэмжье.

39 гишүүн санал хураалтад орж, 31 гишүүн дэмжиж, 79,5 хувиар энэ байнгын хорооны санал дэмжигдлээ. 

Байнгын хороон дээр хэлэлцэх үеэр саяын гишүүдээс гаргаж байгаа санал. Ялангуяа Их Хурлын зүгээс шийдвэрлэх асуудлууд байгаа бол тиймээ. Хуультай ч холбоотой асуудлууд бас замынхаа зовлонгоо яриад байна шүү дээ. Тэгээд тэр яамд хоорондоо шийдэж чадахгүй байгаа зүйлийг нь Их Хурал хагалах шаардлагатай бол тэр чиглэлээр нь ажиллах ажлын хэсэг байгуулах нь уу ямар зохистой хэлбэрээр нь тэрийг нь заавал ярилцаж, дараагийн хэлэлцүүлгүүдийнхээ шийдвэрүүдэд тусгах нь зүйтэй байх аа гэж үзэж байна.

Ингээд тогтоолын төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүллээ.

Одоо УИХ 2011 оны хаврын ээлжит чуулганаар хэлэлцэх асуудлын тухай УИХ-ын тогтоолын төслийг хэлэлцэж эхэлье.

Төслийн талаарх Байнгын хорооны санал, дүгнэлтийг Сүхбаатар дарга танилцуулна. Сүхбаатар даргыг урьж байна индэрт.

Ж.Сүхбаатар: -УИХ-ын дэд дарга, эрхэм гишүүд ээ,

Монгол Улсын Их Хурлын тухай хуулийн 15 дугаар зүйлийн 15,2 дахь хэсэгт заасны дагуу УИХ-ын 2011 оны хаврын ээлжит чуулганаар хэлэлцэх асуудлын тухай УИХ-ын тогтоолын төслийг Төрийн байгуулалтын байнгын хорооноос боловсруулж, 2011 оны 2 дугаар сарын 9-ний өдрийн хуралдаанаараа хэлэлцлээ.

2011 оны хаврын ээлжит чуулганаар хэлэлцэх асуудалтай холбогдуулан Монгол Улсын Ерөнхийлөгч, Засгийн газар, УИХ-ын Байнгын хороод болон УИХ дахь намын бүлгүүд нийт 194 орчим хууль, УИХ-ын бусад шийдвэрийн төслийг хэлэлцүүлэхээр саналаа ирүүлсэн байна. 

Уг тогтоолын төслийг боловсруулахдаа хаврын чуулганаар хэлэлцүүлэхээр хуулиар тогтоогдсон асуудлуудыг УИХ-ын даргын захирамж гарч, ажлын хэсэг байгуулагдан боловсруулж байгаа болон хэлэлцүүлэгт бэлтгэж байгаа бодлогын шинжтэй зарим асуудлыг, хууль тогтоомжийг 2012 он хүртэл боловсронгуй болгох үндсэн чиглэлд тусгагдсан бөгөөд УИХ-д өргөн мэдүүлэгдсэн, түүнчлэн өргөн мэдүүлэгдээгүй боловч хууль санаачлагчид болон тухайн асуудлыг хариуцсан Байнгын хороонд хэлэлцүүлэхээр санал болгосон бие даасан хуулийн төслүүдийг тусгасан болно.

Байнгын хорооны хуралдаан дээр УИХ-ын гишүүн Бат-Үүл тогтоолын төслийн 2 дахь заалтын Байнгын хороодын саналыг үндэслэн гэснийг хасах, УИХ-ын гишүүн Очирбат орон нутгийн хурлын сонгуулийн тухай хууль, УИХ-ын гишүүн Энхтүвшин Хүн худалдаалах гэмт хэргийн тухай хуулиудыг УИХ-ын 2011 оны хаврын ээлжит чуулганаар хэлэлцүүлэх нь зүйтэй талаар саналаа  хэллээ.

УИХ-ын гишүүн Бямбацогт, Одхүү нар зарчмын зөрүүтэй санал гаргасан боловч Байнгын хорооны гишүүдийн олонхийн дэмжлэгийг аваагүй болно.

УИХ-ын 2011 оны хаврын ээлжит чуулганаар хэлэлцэх асуудлын тухай, ээлжит чуулганаар хэлэлцэх асуудлын тухай Монгол Улсын Их Хурлын тогтоолын төслийг хуралдаанд оролцсон гишүүдийн олонхи дэмжиж, нэгдсэн хуралдаанд оруулж хэлэлцүүлэх нь зүйтэй гэж үзлээ.

УИХ-ын эрхэм гишүүд ээ,

УИХ-ын 2011 оны хаврын ээлжит чуулганаар хэлэлцэх асуудлын тухай Монгол Улсын Их Хурлын тогтоолын төслийн талаарх тус Байнгын хорооноос гаргасан санал, дүгнэлтийг хэлэлцэн, төслийг баталж өгөхийг хүсье.

Н.Энхболд: -Сүхбаатар даргад баярлалаа. Их Хурлын чуулганы хуралдааны дэгийн тухай хуулийн 36.1-д УИХ шийдвэр гаргахаар хууль тогтоомжид заасан болон хууль хэрэгжүүлэхтэй холбогдсон аливаа зохион байгуулалтын шинжтэй асуудлын талаар хариуцсан байгууллага, эрх бүхий албан тушаалтан саналаа ирүүлсэн бол холбогдох Байнгын хороо хуралдаанаараа хэлэлцэж, санал, дүгнэлтээ шийдвэрийн төслийн хамт нэгдсэн хуралдаанд оруулна гэж заасан байгаа. Үүний дагуу Сүхбаатар дарга Байнгын хорооны санал, дүгнэлтийг танилцууллаа.

Одоо үүнтэй холбогдуулаад асуух асуулт гишүүд нэрээ өгье. Тлейхан, Бямбацогт, Энхбаяр, Сэдванчиг 4 гишүүн. Тлейхан гишүүн асууя.

А.Тлейхан: -Баярлалаа. Ганцхан асуудал байна. Манай намын бүлгээс энэ асуудлыг хэлэлцээд гишүүдээс санал аваад нэгдэж бүлгээсээ оруулна гэж биднээс санал авсан юм. Бид нар тэгээд санал өгсөн. Тухайлбал, Асгатын мөнгөний ордыг ашиглалтад оруулах талаар УИХ-ын тогтоолын төслийг хэлэлцье гэж санал өгсөн юм. Энэ талаар Байнгын хороон дээр хэлэлцсэн юм уу, үгүй юм уу. Санал энд харагдахгүй юм. Нэг бол бүлэг өгөөгүй юм уу. Өгөөгүй бол яагаад өгөөгүй юм. Бүлэг өгөөд Байнгын хороо хэлэлцээгүй юм уу, яагаад хэлэлцээгүй юм бэ? Ядаж одоо хэлэлцсэн, дэмжигдсэнгүй гэдэг тийм санал баймаар байх юм. Эсвэл Асгатын мөнгөний орд хэрэггүй гэж үзээд байгаа юм уу? Энэ чинь олон жил яригдсан. 93 оноос 17 жил Орос, Монголын компанид бэлдэж өгчихөөд байгаад байгаа эд шүү дээ.

...хөгжилд асар их хувь нэмэртэй, хүсэн хүлээж байгаа ийм асуудлыг одоо ингэж болж байгаа юм уу? Энэ дээр тодорхой  хариулт өгөөч, манай бүлгээс, мөн Байнгын хорооны даргаас асууж байна.

Д.Дэмбэрэл: -За хариулъя. Сүхбаатар дарга.

Ж.Сүхбаатар: -Тлейхан гишүүний асуултад хариулъя. Тэгээд яахав чуулганы төгсгөлд бид нар дараагийн чуулганаар хэлэлцэх асуудлынхаа тухай асуудлыг ярьдаг. Тэгээд Төрийн байгуулалтын байнгын хороо асуудал боловсруулдаг. Ингэхдээ Монгол Улсын Ерөнхийлөгчөөс, Засгийн газраас, Байнгын хороодоос, 2 намын бүлгээс, тэгээд бүгдийг нь авч ингээд авч нэгтгэж ярьдаг л даа. Тухайлах юм бол таны хэлж байгаа асуудал Монгол Ардын Намын бүлгийн нэр дээр нэгтгэгдэж ирсэн 33 асуудал дотор байгаа. Зөвхөн Ардын Намын бүлгээс гэхэд 33 асуудлыг санал болгосон.

АН-ын бүлэг 22 гээд, тэгээд Байнгын хороод нийлэх юм бол 194 санал ирсэн байгаа. Тэгэхээр хаврын ээлжит чуулганаар хэлэлцэх асуудал дээр ямар зарчим баримтлав гэхээр танилцуулган дээр 4 асуудал тавьсан байгаа. Нэгдүгээр, эхний бид 15 асуудлыг нэр заан оруулж, 16 дахь асуудал дээр уут болгож бусад асуудал гэж оруулсан. Энэ тогтоолын төслийн хоёр дахь хэсэг дээр энэ тогтоол зааснаас бусад хэлэлцүүлгийн шатанд болон УИХ-д өргөн мэдүүлсэн хууль, УИХ-ын бусад шийдвэрийн төслийг ээлжит чуулганаар хэлэлцэх асуудлын дараалалд оруулахдаа УИХ-ын даргын дэргэдэх зөвлөлөөр хэлэлцүүлэн шийдвэрлэхийг Их Хурлын даргад зөвшөөрсөн ийм маягаар хийж байгаа.

Эндээс харах юм бол 2 янзаар асуудлууд орж болохоор харагдаж байгаа. Нэгдүгээрт, тогтоолын нэг дэх хэсгийн 16-д бусад гэсэн ангилал дотор бусад асуудлуудыг оруулж ярьж боломжтой. Хоёрт, дараа нь бол нэгэнт өргөн баригсдан асуудлуудыг даргын дэргэдэх зөвлөл дээр хэлэлцээд явдаг одоогийн процедураар ороод явах ёстой. Нэр зааж оруулснаараа асуудлаа хэлэлцүүлж чадна аа, их ач холбогдолтой болно гэсэн ойлголтоор бид нар энэ сүүлийн хоёр, гурван жилийн бүрэн эрхийн хугацаанд тэгж ажиллаж, гишүүд ч гэсэн ач холбогдол өгөөд, ингээд нэр заагаад оруулдаг л даа. Оруулаад ингээд хэлэхээр гишүүдээс учирлаж хэлмээр байгаа юм бол одоо ингээд Их Хурлын ажлын төлөвлөгөө биелэлт ямар байна вэ гэхээр нэр зааж оруулсан юм наад хуулийн төслүүдийг чинь оруулаад үзэхээр 50 гарантай, дөнгөж нэг 50 гарантай болоод явчихаж байгаа юм.

Тэгэхээр бид нэг ууттай байгаад, гол гол бодлогын буюу жишээ нь чуулганаар заавал одоо хаврын чуулганаар жишээ нь гэж үзэхэд хуульд угаасаа төсвийн гүйцэтгэл ярих ёстой. Төсвийн хүрээний мэдлийг зөвшөөрөх ёстой, Үндсэн чиглэлийг батлах ёстой гээд заачихсан юмнууд байгаа. Тэр нь бод ингээд орчихож байгаа. Дээр нь Их Хурлын даргын захирамж гараад ажлын хэсэг байгуулагдаад явж байгаа бодлогын шинжтэй асуудал оруулахаар ажиллаж байгаа ийм ажлуудыг энэ ийм хуулийн төслүүдийг тусгаж өгсөн байж байгаа. 

Дээр нь бас Засгийн газар эд нараас яг энэ өргөн мэдүүлсэн хуулийн төслүүд дотроос шинэчилсэн найруулга хэлбэрээр, дээр нь цаг үеийн тулгамдсан ийм асуудлууд эд нарыг энд оруулж өгч байгаа. Тэгээд энэ бол өөрөө бас хэлэлцэх асуудлынхаа хувьд бол энэ бас нөгөө олон түмэнд энэ бид нарын том бизнес төлөвлөгөө болж байгаа шүү дээ. Үйл ажиллагааны ийм том төлөвлөгөө болж байгаа. Тэгэхээр энэ харахад ч гэсэн бодлогын ийм асуудлууд ороод, тэр Асгатын ордууд гээд явчих юм бол одоо манай энэ гишүүдийн ирүүлсэн санал бол бүгд л чухал юм байна лээ. Тэгэхээр чухлыг нь чухлаас нь ялгаж байгаадаа биш энэ байгаа асуудлууд дээр энд баримталж байгаа зарчимдаа бол саяны энэ хэлсэн асуудлуудыг тусгаж өгөөд, ингээд 15 гол хуулийг, хууль шийдвэрийг бусад шийдвэрийн төслийг нэр зааж оруулаад, бусдыг нь бол бусад ангилалд оруулаад ингээд явчих юм бол Их хурлын ажлын шалгуур үзүүлэлт, ажлаа төлөвлөөд явуулах тэр бүх талдаа их амар болох нь ээ.

Тэгэхгүй бол ингээд Тлейхан гишүүн та одоо асуудал ингээд тавьж байна. Одоо ингээд удахгүй Бямбацогт гишүүн бас юм ярина. Ингээд цаашаа гишүүд ингээд юм ярина л даа. Ингээд ирэхээр 76 гишүүний асуудлыг оруулаад тавьбал энэ хэлэлцэх асуудлын төлөвлөгөөнд чинь одоо 76 биш юм гэхэд 40, 50 асуудал тавьчихаад, тэгээд тэрнийхээ бид ер нь талд нь ч хүрч чадахгүй байна гэдэг чинь өөрөө ичмээр зүйл болчихоод байгаа байхгүй юу. Тэгээд цаг үеийн дундуур нь ингээд Засгийн газар маш олон асуудал оруулж ирдэг. Үнэхээр таны Асгатын асуудал дээр бид бодлого гаргаад явлаа гэж бодоход оруулаад л шийдчих боломж нь энэ тогтоолын төслөөр хаагдаагүй ийм л нээлттэй байгаа асуудал л даа.

Д.Дэмбэрэл: -Тлейхан гишүүн тодруулчихъя.

А.Тлейхан: -бүс нутгийн хамгийн чухал асуудал анхаарал тавихгүй байгаа нь харамсалтай байна л даа. Нэгдүгээрт, бүлгийн даргад харамсаж байна. Гишүүдийн санал аваад, ингээд хуурч, нэг нэр хэмээсэн болж жагсаалт өгөөд, авбал ав, байвал бай гэж ингэж хаях буруу. Бүлэг дээр маш тодорхой хэлэлцээд, ач холбогдлоор нь ангилаад, хэрэгтэй юмыг нь шүүх ёстой байсан юм.

Хоёрдугаарт нь, нэгэнт төлөвлөгөөнд ороогүй юм чинь энэ хэлэлцэхгүй нь тодорхой юм. Төлөвлөгөөгөө шахаж өгөөд, тэр төлөвлөгөөг биелүүлэхгүй байгаа нь хэн юм. Гишүүн нь биелүүлэхгүй байгаа юм уу, сайд нь биелүүлэхгүй байгаа юм уу. Тэр хүмүүст хариуцлага тооцох ёстой юм. Зөнгөөр нь хаяж ингэж Их Хурал ажиллаж болохгүй. Тийм учраас нэгэнтээ бүрэн эрхийн хугацаандаа хийх 4 жилийн энэ хөтөлбөрөө Засгийн газраас шахаж, хийхээр бүгдийг нь хийж гүйцээх тийм даалгавруудыг өгөх ёстой шүү дээ Сүхбаатар даргаа. Ингэж өөрснөө хөнгөхөн төлөвлөгөө аваад, тэрнийгээ хагас биелүүлдэг ийм Их Хурал, Засгийн газар байж болохгүй гэдгийг хэлэх ёстой. 

Д.Дэмбэрэл: -Сүхбаатар гишүүн.

Ж.Сүхбаатар: -Таны хэлж байгаа энэ асуудал бол намын бүлгийн 29 дүгээр санал болж орж ирсэн байна л даа. Тэгээд Засгийн газрын мөрийн хөтөлбөрт орсны дагуу гэж байна. Тэгэхээр Засгийн газрын мөрийн хөтөлбөрт орчихсон бол ерөөсөө угаасаа манай холбогдох Эдийн засгийн байнгын хороо ч гэдэг юм уу ингээд шахаж шаардаад, асуудлаа өргөн бариулаад, Засгийн газар оруулаад ирчихсэн байхад Даргын дэргэдэх зөвлөл дээр ярилцаад л, энэ асуудлаа шийдэх бололцоо бол байж л байгаа шүү дээ. Ач холбогдол өгөхгүй байгаа нь Их Хурал хэлэлцэх асуудлын дараалалд оруулснаараа ач холбогдол өгч байна, өгөхгүй байна гэж бас шууд хэлчих хэцүү байгаа.

Яг Асгатын ордын асуудал бол илүү таны хэлээд байгаагаар Засгийн газраас хамааралтай бий шүү дээ. Тэгээд Засгийн газар асуудлаа оруулаад ирэх юм бол энэ асуудлыг хойш тавиад байх юм бол байхгүй л дээ. Тэгж л ойлгож байгаа. Гэхдээ таны хэлж байгаа асуудал бол протоколд орж байна. Тэгээд Засгийн газраасаа. Үгүй ээ, төлөвлөгөөнд орохгүй бол орохгүй гэж ойлгож болохгүй. Одоо бид нарын чинь маш олон хууль гээд төлөвлөгөөнд ороогүй асуудлууд намрын чуулганы үеэр хэлэлцэгдсэн шүү дээ. Маш олон асуудлууд. Ерөөсөө бид нар чинь ихэнх асуудлаа дандаа төлөвлөгөөнд ороогүй асуудлуудтай ноцолдоод л өнгөрөөж байгаа шүү дээ.

Д.Дэмбэрэл: -Бямбацогт гишүүн асуултаа тавья.

С.Бямбацогт: -Би Байнгын хорооны даргаас асуулт байна. Өглөө Төрийн байгуулалтын байнгын хороон дээр 4 санал хураалгасан, 4-лээ дэмжлэг аваагүй. Дөрвүүлэн дээр нь би саналаа хэлсэн, цөөнх гэдгээ хэлсэн. Энэ Байнгын хорооны дүгнэлтэд ч цөөнх гэж алга, 4 саналын доод талд цөөнх гэж алга. Энэ асуудлыг бас Байнгын хорооны дарга, Тамгын газрын хуулийн хэлтсийн даргад хэлсэн. Цөөнх гэж оруулна, одоо дүгнэлтээ уншихдаа хүртэл оруулаад явчихъя гэсэн оруулдаггүй ерөөсөө. Би энийг ойлгохгүй байна л даа. 

Тамгын газар дөнгөж түрүүн Буд гишүүн бас ярьж байсан. Зөндөө олон зарчмын зөрүүтэй чухал санал гаргаж байхад Байнгын хорооны дүгнэлтэд оруулахгүй байна гэж. Энэ Тамгын газрын ажилтнууд чинь яагаад ингээд гишүүдийн цөөнх гэж хэлээд байхад оруулдаггүй, тодорхой маш чухал санал хэлээд байхад нь Байнгын хорооны дүгнэлтэд оруулдаггүй юм. Ийм байдлаар хандаад байдаг юм бэ, яагаад энэ хасагдчихав аа? Би цөөнх болмоор байна. Надад тийм эрх байгаа юу, байхгүй юу энийг хэлж өгөөч ээ?

Д.Дэмбэрэл: -Тэр саналын томъёолол дээр байж байгаа юм биш үү. Сүхбаатар.

Ж.Сүхбаатар: -Ер нь нэг зүйл гишүүд анхаармаар байгаа нь чуулганы хуралдааны дэгийн тухай хууль шинээр батлагдсан. Тэгээд ийм зохион байгуулалтын шинжтэй асуудлаар ялангуяа хэлэлцэх асуудалтай холбоотой асуудлаар бид хэлэлцэх эсэхийг ярихгүй шууд хэлэлцэн батлах тухай асуудал ярьдаг. Тэгээд таны хэлдэг асуудал дээр яахав Байнгын хороон дээр та ороод 4 саналыг тавьсан. Тэгээд энэ дээр бол дүгнэлтэд байгаа л даа. УИХ-ын гишүүн Бямбацогт, Одхүү нар зарчмын зөрүүтэй санал гаргасан боловч Байнгын хорооны гишүүдийн олонхийн дэмжлэгийг аваагүй болно гэчихээд Одхүү гишүүн бол цөөнх болсон гэж хэлээгүй учраас хойно нь зарчмын зөрүүтэй санал дээр Төрийн байгуулалтын байнгын хороогоор дэмжигдээгүй санал дээр гээд санал гаргасан Их Хурлын гишүүн Бямбацогт гэсэн байгаа.

Бичилтийн хувьд бол яахав тэнд нь цөөнх гэж бичээгүй ч гэсэн одоо бол таны цөөнх байгаад, цөөнхийн болсон гишүүнийхээ хувьд эдлэх ёстой эрх, үүрэг бол хязгаарлагдахгүй л болов уу. Хэрвээ хязгаарлагдахаар бол Их Хурлын дарга, хуралдаан даргалагч анхаарах байх аа. Цөөнх болсон болно гэж би энд бичилт хийсэн. Энд ойлгогдож байгаа учраас гээд манай улсууд зөвлөж байсан учраас би энэ дээр эргээд цөөнх болсон асуудлаар нь эд заавал нуршиж бичээд яахав гээд ингэчихсэн. Тэрнээс хойно нь бол ойлгомжтой байгаа шүү дээ. Цөөнх болоогүйгээр таны зармын зөрүүтэй саналууд дэмжигдээгүй саналууд энэ санал хураалтад орохгүй байсан. Гэхдээ цаашид анхаараад энэ дээр цөөнх болсон гэдэг энэ бичилтийг нь гүйцэд бичиж байя гэж. Энэ тэгээд бас надтай холбоотой асуудал гэж ойлгож байна.

Д.Дэмбэрэл: -Энхбаяр гишүүн асуултаа тавья.

Ж.Энхбаяр: -Их Хурлын нэр бүхий 26 гишүүн өргөн барьсан алслагдсан болон говийн бүс нэмэгдлийн тухай хууль байгаа. Бид намрын чуулганаар ноднин оруулаад, зарчмын хувьд улсууд дэмжсэн. Гэхдээ засах ганц нэг асуудал гээд ингээд буцааж авагдаад засаад өргөн барьсан байгаа. Энэ хууль яагаад хасагдав аа гэж. Энэ бол улс төрийн 2 намын мөрийн хөтөлбөрт орсон, Засгийн газрын мөрийн хөтөлбөрт орсон. Өнөөдөр бүс нутаг ялангуяа алслагдсан болон говийн бүс нутаг бүхий энэ ороход бараг 180 орчим сум хамрагдахаар Монгол Улсын 10 орчим аймаг орон нутаг хамрагдахаар ийм томоохон нийгмийн чанартай томоохон хуулийн төсөл л дөө.

Өнөөдөр юу болж байна вэ гэвэл бид Улаанбаатар хотыг энэ хүний нягтаршлыг багасгах, хотын бохирдлыг багасгах гэж юм яриад байгаагийн гол шалтгаан чинь бүс орон нутгаас шилжин ирж байгаа, суурьшин ирэгсдийн тоо тэр шууд холбоотой л доо. Бүс нутаг эзгүйрээд байна, зах хязгаараар сум орон нутаг, багийн хүн ам тасралтгүй нүүж байна. Нүүдэл ерөөсөө зогсохгүй байна. Энийгээ одоо сатааруулах, нутаг орондоо амьдран суух сонирхлыг бий болгох гол зүйл бол энэ бүс нутгийн нэмэгдлийн асуудал байгаа. Энийг л энэ хаврын чуулганаараа хэлэлцэж батлахгүй бол хугацаагүй, цаашид амжих бололцоогүй болчихлоо л доо. Яагаад вэ гэвэл хаврын чуулганаар хэлэлцэж байж бид 2012 оныхоо төсөвт хөрөнгө мөнгөний асуудал суулгаж өгнө. Энийг яагаад хасав аа. 
Тэгэхээр би гишүүддээ хүсч байна. Энийг сайн, одоо энэ санал хураалтан дээр оруулж өгөөд, энэ бол үнэхээр Монгол Улсын ирээдүй, хөгжил, бүс нутгийн хөгжлийн ялгааг арилгах томоохон улс орны хэмжээнд томоохон нийгмийн бодлогын асуудал болно. Энийг яагаад хасчихав аа. Ямар бодлогоор хасав гэдгийг л одоо, ямар хэн гэдэг хүн хасав гэдгийг л гаргаж өгөөч, илрүүлж өгөөч. Яг үнэндээ хэлэхэд. Яагаад хасчихав.

Д.Дэмбэрэл: -Сүхбаатар гишүүн

Ж.Сүхбаатар: -Энэ бол бас манай Энхбаяр гишүүн их хатуу үг хэрэглээд байна л даа. Энэ хасагдчихсан зүйл бишээ. Түрүүн би хэлсэн шүү дээ. Тогтоолын хоёр дахь хэсэг дээр хэлэлцүүлгийн шатанд байгаа өргөн мэдүүлсэн байгаа ийм асуудлууд байгаа. Тэд нарыг дараачийн чуулганаар хэлэлцэх асуудлын дараалалд оруулахдаа Даргын дэргэдэх зөвлөл дээр яриад Их Хурлын дарга энэ асуудлыг дараалалд оруулаад явъя гэдэг заалт нь хийгдчихсэн. Одоо энэ ер нь бол хэлэлцүүлгийн шатанд буюу өргөн мэдүүлсэн 68 байна уу, 68 хууль УИХ-ын бусад шийдвэрийн төсөл байж байна шүү дээ. 

Хэрвээ та бүхний хэлж байгаагаар хассан гэж ярих юм бол энэ 68-аас ороогүй болгоныг хассан гэвэл маш олон юм орно. Тэгэхээр энэ 68-ыг чинь энд нэрлэж заах уу, заахгүй юу гэж. Тэгэхээр бас Их Хуралд чинь дотоод менежмент гэж байна. Бодлогын хувьд энэ нэрлэж заагаад энэ 15 асуудлаа оруулсан. Таны юм бол нэрлэж заагдаагүй болохоос биш хасагдсан гэдэг ангилалд орохгүй шүү дээ. Тэгээд энэ жагсаалтыг гаргаж ирэхдээ Сүхбаатар гэдэг нөхөр Байнгын хорооны дарга болонгуутаа ганцаараа бариад явчихаж байгаа биш, даргын дэргэдэх зөвлөл дээр яриад, тал талаасаа шүүгээд, тэгээд Байнгын хороогоор орууллаа. Байнгын хорооны гишүүд энэ бол зөв байна гээд олонхиороо дэмжээд, саяны таны хэлээд байгаа алслагдсан говийн бүсийн нэмэгдлийн асуудал дээр Бямбацогт гишүүн санал гаргасан. Гэхдээ энэ бол яг энэ нэрлэж заах юман дээр дэмжигдээгүй. Гэхдээ тэнд бол яригдсан асуудал бол энэ тогтоолын төсөл дотор хасагдаагүй, нэрлэж зааж ороогүй болохоос биш энэ асуудал чинь хаврын чуулганд хэлэлцэх асуудал нь нээлттэй байгаа гэж.

Тлейхан гишүүний хэлээд байгаа түрүүний тэр хэлдэг дээр жаахан эргэлзээтэй байна, энэ бол худлаа шүү гээд байна. Тэгээд Даргын дэргэдэх зөвлөл дээр тэрийг нь тэгвэл анхаарч үзээд, бас гишүүдийг тэгж бараг худлаа хэлж бараг юу гэдэг юм, муухай хэлбэл хулхиддаг явдал бол байхгүй байлгүй дээ. Тийм үү, тэгвэл тэрийгээ цаашдаа анхааръя гэж бодож байна шүү дээ. 

Тэгээд одоо энэ дээр Дэмбэрэл дарга эсвэл нэмж хэлэх юм уу. Би бол ийм л асуудал байгаа. Тэгэхээр тэрнээс хасах хасахгүй тухай асуудал яриад байх чинь бол биш л дээ. 

Д.Дэмбэрэл: -Сэдванчиг гишүүн асуултаа тавья.

Ц.Сэдванчиг: -Энэ жагсаалтад орж батлагдаагүй ч гэсэн өргөн баригдсан төслүүдийг Даргын зөвлөлөөр хэлэлцээд ингээд оруулаад явах юм гэж ойлголоо. Гэхдээ би нэг зүйл тодруулмаар байгаа юм. Нэр бүхий гишүүд энэ Тендерийн хууль тогтоомж зөрчиж, бусдад их хэмжээний хохирол учруулсан байх юм бол эрүүгийн хариуцлага хүлээлгэдэг байхаар, эрүүгийн хуулинд ганц заалт бид нар оруулахаар өргөн барьсан юм байгаа юм. Тэгээд хоёр ч 7 хоног хэлэлцэнэ гэсэн энэ жагсаалтад ороод даргын зөвлөлөөр хэлэлцээд хэлэлцэнэ гэж Байнгын хороогоор хэлэлцэхээр ороод ингээд хэлэлцээгүй энэ чуулганыг өнгөрөөж дуусгаж байна л даа.

Тэгээд иймэрхүү асуудлуудыг тэргүүн ээлжинд ингээд оруулаад явах юм байгаа биз дээ. Арай ингээд хасчихгүй юм байгаа биз дээ. Эрүүгийн төрөлжсөн хууль ч гэнэ үү нэг юм яриад, бусдыг нь орхичихож байгаа байхгүй юу. Тэгээд энийг хаврын чуулганы толгойд эхний ээлжинд авч хэлэлцэх үү? Энэ жагсаалтад ороогүй байна нэгд.

Хоёрт, ерөөсөө нэг ерөнхий асуулт юм. Энэ хэлэлцэх асуудлын жагсаалтыг ингээд тогтоолоор баталж байгаа, тэгээд биелэлтийг нь харахаар их доогуур харагдаад, ингээд Их Хурал нэг баахан ажил төлөвлөчихөөд ажил хийгээгүй юм шиг, тэрнээс нь ажлаа 50, 60 хувьд нь ч хүрээгүй юм шиг ийм  дүн гараад байдаг юм байна. Тэгээд энэ чинь одоо нийгэмд, олон түмэнд бас арай буруу ойлголт өгөөд байгаа байхгүй юу. Ерөөсөө эд нар чинь хуралдаад л байдаг, хуралдаад л байдаг төлөвлөсөн ажлаа хийдэггүй юм байна шүү дээ гэдэг ийм ойлголт өгөөд байгаа юм. Тэгэхээр энэ удаагийн энэ төлөвлөсөн төлөвлөгөө, энэ жагсаалт ер нь хэр бодитой юм бол оо, бас хаврын чуулганы эцэст нэг биелэлт гаргадаг, бас нэг 60 хувь хүрэхгүй, 50 хэдэн хувьтай гээд ингээд мэдээлэгдээд байвал хэр зохимжтой юм болоо? Энийг ер нь аль хэр тооцсон юм болоо гэж. Хэр бодитой төлөвлөгөө вэ л гэсэн асуулт юм л даа.

Д.Дэмбэрэл: -Сүхбаатар дарга хариулъя.

Ж.Сүхбаатар: -Таны хэлж байгаа эхний асуудлын тухайд дарааллын тухай ярьж байна. Энэ тогтоолын төслийг харах юм бол хэлэлцэх асуудлын тухай байж байгаа. Хэлэлцэхээр төлөвлөсүгэй гэчихсэн байгаа. Дараалалд оруулах асуудал бол Даргын дэргэдэх зөвлөл дээр тухай бүртээ яриад, 7 хоногийнхоо асуудлыг яриад оруулчихдаг. Эрүүгийн хуулийн тухайд бол тийм боломж нь бусад хуультай адилхан байгаа. (19.00-20.00 Д.Энэбиш)
Ж.Сүхбаатар: Тэгэхээр энэ асуудал хаврын чуулганы тэргүүн эгнээнд хэлэлцээд явах бололцоо ямар тохиолдолд байна вэ гэхээр яг энэ хуулиар тогтоочихсон энэ хэд хэдэн асуудлуудыг хэлэлцэж байх явцад Даргын дэргэдэх зөвлөл дээр яг энэ асуудлыг яриад тухайн харьяалагдах холбогдох Байнгын хороо, жишээ нь, Хууль зүйн байнгын хороо бол саяын Эрүүгийн хуулийн асуудал дээр энэ асуудал дээрээ асуудлаа тэргүүн ээлжинд хэлэлцүүлье гээд явах юм бол энэ асуудал ингээд явж болж байгаа байхгүй юу. Тэгэхээр Байнгын хороон дээрээ нэлээн санаачлагатай анхаарал тавиад ажиллахад бол энэ боломжтой зүйл гэж үзэж байна. 

Хоёр дахь асуудлын хувьд бид бас аргачлалын тухай түрүүчийн удаа даргын дэргэдэх зөвлөл дээр ярьсан л даа. Ингээд нэг хэдэн асуудал тавьчихаад тэр асуудлынхаа хүрээнд хувиа хувилаад байгаа юм. Одоо тэгэхээр бид хэдийн яриад байгаа юм бол би тухайлбал, санал гаргасан юм бол дундуур нь орж ирсэн асуудлуудаа 100 хувь гэж авч үзээд, тэгээд тэдний яг хэдэн асуудлыг шийдсэн юм, хэдэн асуудлыг шийдэгдээгүй, хэлэлцэж эхлээгүй байгаа юм гэж салгаж хийвэл арай дээр юм болов уу гэсэн. Зүгээр манай Тамгын газрын нөхөд маань яаж энийг хийж байгаа юм? 

Яг таны хэлсэн асуудлыг бодоод энэ 15 асуудлыг нэр зааж оруулсан байгаа. Энэ 15 асуудал бол бүр дор хаяж би хувьдаа ойлгоход ямар ч тохиолдолд хаврын чуулганд 10 нь гарцаагүй хэлэлцэгдээд батлагдсан байх ийм тооцоогоор энэ орсон гэж ойлгож болох болов уу гэж бодож байгаа. Энэ дотор байгаа тэр хуулиар заагдсан гурван асуудал байна. Тэгээд яах вэ, Сонгуулийн хуулийг ер нь батална гэж байгаа. Эрсдэлтэй байж болно. 

Гэтэл Төсвийн хуулийг бид яах аргагүй гарах ёстой, хөдөө аж ахуйн биржийн асуудал, мэдээллийн асуудал байна. Газрын асуудлууд гээд ингээд. Ингээд та бүхний яриад байсан тодорхой хэмжээгээр холбоотой байх. Засгийн газраас энэ Зарим газар нутгийг улсын тусгай хамгаалалтад авах тухай асуудал ч гэдэг юм уу, Гамшгаас хамгаалах төрийн бодлого, Төрийн батлан хамгаалах бодлого гээд байж байгаа байхгүй юу. Тэгэхээр ингээд үзэх юм бол энэ яг төлөвлөгөөгөөр явах юм бол бид бол 70, 80 хувьтай асуудлаа шийдээд яваад байх бололцоо бас хуучин аргачлалаараа явлаа гэж бодоход бололцоо бол байж байгаа. Тэгээд таны хэлдэг асуудлыг бид анхааралдаа авч байгаа. УИХ ажиллаад байдаг, хэлэлцээд шийдээд байдаг, цаг үеийн олон асуудлууд дундуур нь орж ирээд байдаг. Гэтэл хүмүүст ингээд мэдээлэгдэхдээ болохоор УИХ-ын гишүүд нь чуулганы хуралдаан дээр суугаад бараг ажлаа хийдэггүй юм шиг ойлгогдсоор ийм байдал байгаа. 

Тэгээд энийг аргачлалын хувьд анхаарах нь зүйтэй шүү гэдгийг Тамгын газарт бас хэлээд байгаа л даа. Бид ч гэсэн өөрсдөө анхаарах шаардлагатай. Төлөвлөлтийн менежмент дээр байгаа учраас энэ удаа бас жаахан зарим гишүүдийг бухимдуулж байж магадгүй. Ингэж хийсэн юм. 

Д.Дэмбэрэл: Баярлалаа. Гишүүд асуулт асууж, хариултаа авлаа. Одоо санал хураалт явуулъя. Гишүүд ээ. Ирц байгаа биз дээ? За. 

Төрийн байгуулалтын байнгын хороогоор дэмжигдээгүй саналууд байна. 

Тогтоолын 1 дэх хэсэгт Засгийн газрын бонд гаргах тухай УИХ-ын тогтоолын төсөл гэж нэмэх саналыг С.Бямбацогт гишүүн гаргасан байна. Энэ асуудлаар цөөнх болсон юм байна. С.Бямбацогт гишүүн 

С.Бямбацогт: Энэ Засгийн газрын бонд гаргая гэдэг асуудал маань ерөөсөө малчдын нийтдээ МУ-ын хэмжээнд 60 мянган малчин өрх байгаа. 60 мянган малчин өрх дээр 60 орчим тэрбум төгрөгийн зээлийн үлдэгдэл байгаад байгаа. Энийг л эх орны хишиг сая 500-гаасаа нэг мөр төлүүлж, малчдын зээлийг чөлөөлж өгье гэдэг асуудлыг хөндсөн юм. Өнгөрсөн 2010 оны 10 сард УИХ-д өргөн баригдсан. Харамсалтай нь намрын чуулганд хэлэлцэж чадаагүй. 

Тийм болохоор хаврын чуулгандаа хэлэлцье гэж байгаа. Засгийн газар маань болохоор өнөөдөр сар бүрийн 21 мянган төгрөгөөс малчдын зээлийг төлөөд явах тийм шийдвэр гаргасан байж байгаа. Сар болгоны 21 мянгаар малчдын зээлийн төлөх юм бол зөвхөн дунджаар нэг сая төгрөгийн зээлийн хүүнд яваад байгаа. Тийм болохоор нэг мөр малчдыг зээлээс, хүүгээс чөлөөлж өгөх асуудлыг хөндөж байгаа юм. Зүгээр чөлөөлөх гэдэг асуудал биш, Эх орны хишиг тэр сая 500-гаас төлүүлж өгье гэдэг асуудлыг хөндсөн юм. Тэгээд та бүхнийг дэмжиж өгөхийг хүсье гэж хүсч байна. 

Д.Дэмбэрэл: Баярлалаа. Цөөнх үгээ хэллээ. Санал хураалт явуулъя. Засгийн газрын бонд гаргах тухай тогтоолын төслийг чуулганы хуралдаанд одоогийн энэ жагсаалтад оруулах боломжгүй гэсэн саналын томъёоллоор санал хурааж байна. 

39 гишүүн санал хураалтад оролцож, 66.7 хувийн саналаар боломжтой гэж байна. Энэ бонд гаргах асуудал орж байна. Тэгээд тэр Засгийн газар энийгээ оруулж ирнэ шүү. Энэ жагсаалтад угаасаа ороход бонд гаргах тухай асуудлыг Засгийн газар тавьж, Байнгын хороотой ярилцаж байж ордог асуудал. Нэг иймэрхүү юмаар энийг дүүргээд байхаар худлаа жагсаалт болоод, гэтэл бид нар тэр жагсаалтаасаа 5, 6 дахин их юм хийсэн зуугаад юм ярьсан байгаад байдаг. Тэгээд энэ ямар янзтай юм яваад байна гэхээр энэ хулхи маягийн юмнууд нь их орсон. Тэгсэн мөртлөө хажуугаар нь зайлшгүй шийдэх ёстой асуудал нь 100 хүрсэн. Одоо бидний энэ удаагийн дүн яг тэгж гарна. Гэхдээ яах вэ, 60 гаруй хувийн биелэлттэй болох юм байна лээ. 

Дараагийн асуудал. 2. Тогтоолын 1 дэх хэсэгт Монгол Улсын Их Хурлын тухай, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төсөл гэж жагсаалтад нэмэх гэсэн байна. Цөөнхийг сонсъё. С.Бямбацогт гишүүн

С.Бямбацогт: Энэ дээр ерөөсөө УИХ-ын чуулганы хуралдаан болон Байнгын хорооны хуралдаан дээр холбогдох албан тушаалтан гишүүдийн асуултад хариулж, санал хэлэхдээ зөвхөн үнэнийг хэлнэ гэж тангараглаж байж санал хэлдэг, үгээ хэлдэг байя гэж уг нь Их Хурлын тухай хуульд оруулах гэсэн юм. 
Гэтэл энэ маань дэмжигдээгүй, хамгийн сүүлийн байдлаар Хөдөлмөр эрхлэлтийг дэмжих тухай хуулийг МУ-ын Засгийн газар УИХ-д өргөн баригдсан. Энэ дээр үндсэндээ ажлын хэсэг бүтэн 3 сар ажиллаад, 16 удаа хуралдаад, асуудлыг оруулах гэсэн чинь Засгийн газрын гишүүн Засгийн газрынхаа оруулсан саналыг Засгийн газрынхаа хуралдаан дээр, тухайлбал, Отгонбаяр сайд. Өөрийнхөө Засгийн газрынхаа хуралдаан дээр өөр санал байхгүй, дэмжиж байна гэж хэлсэн протоколтой мөртлөө өчигдөр Байнгын хороон дээр орж ирээд бүтэн 3 сар Их Хурлын ажилласан, Засгийн газрын оруулсан танхимын нь оруулсан саналыг өөрчлөөгүй байхад үгүй ээ, би тэгж хэлээгүй, энэ ерөөсөө маш буруу томъёолол орж ирсэн байна. Энийг дэмжихгүй ээ гэж асуудал хэлээд үндсэндээ хөдөлмөр эрхлэлтийг дэмжих жил болж 2010 оныг зарласан байж байгаа. 

Энэ асуудлыг ингэж нэг байр суурьтай биш, хоёр өөр байр суурьтай байдаг байдлаар ингэж үгээ хэлдэггүй, хариуцлагагүй хүлээдэггүйгээс болж өнөөдөр иймэрхүү байдлаар өөрсдийнхөө өргөн барьсан хуулийг УИХ дээр ажлын хэсэг явж өчнөөн олон сар ажилласан асуудлыг ингэж хүмүүсийн хөдөлмөрийг үнэлэмжгүй болгож байна л даа. Тэгэхээр энийг л шийдье гэсэн асуудал байгаа юм. Ерөөсөө чуулган хуралдаан бол Байнгын хорооны холбогдох албан тушаалтан тангараг өргөж байж асуудлаа ярьдаг байя, тэгэхгүй бол Их Хурлыг ингэж доромжилж, Засгийн газрын танхимын гишүүн танхимын зарчмаар хүртэл ажиллахгүй байна гэдэг асуудлыг хөндье гэж байгаа юм. Ерөөсөө. 

Д.Дэмбэрэл: Баярлалаа. Санал хураалт явуулъя. Саяын миний уншсан хуулийн төслийг жагсаалтад оруулах боломжгүй ээ гэсэн саналаар, Байнгын хороо оруулах боломжгүй гэж үзсэн байна. Боломжгүй гэсэн санал хураалт явуулъя. 

39 гишүүн санал хураалтад оролцож, 25 гишүүн зөвшөөрч 64.1 хувийн саналаар орох боломжгүй гэж үзлээ. 

3 дахь санал хураалт. Тогтоолын 1 дэх хэсэгт Алслагдсан болон говийн бүсийн нэмэгдэлийн тухай болон Төрийн албан тухай, Боловсролын тухай, Эрүүл мэндийн тухай, Онцгой албан татварын тухай хуулиудад нэмэлт, өөрчлөлт оруулах тухай, Гаалийн албан татвараас чөлөөлөх тухай, Нэмэгдсэн өртгийн албан татвараас чөлөөлөх тухай хуулийн төсөл гэж нэмэх саналыг Бямбацогт гишүүн оруулсан байна. Ярих уу? 

С.Бямбацогт: Зүгээр зүгээр. Санал хураая. 

Д.Дэмбэрэл: Байнгын хорооны саналаар энийг оруулах шаардлагагүй, боломжгүй гэсэн саналаар санал хураалт явж байна. 

40 гишүүн санал хураалтад оролцож, 11 гишүүн зөвшөөрч 29 гишүүн татгалзаж, 72.5 хувийн саналаар оруулах нь зүйтэй гэж гишүүд үзсэн байна. 

4 дэх санал хураалтын явуулъя. Үндэсний аюулгүй, энэ саяын юмаа та нар бэлдэж оруулна шүү. Нэг юм оруулчихаад, тэгээд тэрнийгээ оруулахгүй. Надад өргөн баригдаагүй байгаа шүү. 

Тогтоолын 1 дэх хэсэгт Үндэсний аюулгүй байдлыг хангах стратегийн ач холбогдол бүхий аж ахуйн нэгжид гадаадын хөрөнгө оруулалтыг хэрэгжүүлэх тухай хуулийн төсөл гэж нэмэх саналыг Бямбацогт гишүүн гаргасан байна. Цөөнх үг хэлэх үү? Өргөн баригдсан хууль өдий төдий бий шүү. 

Байнгын хороо энийг оруулах боломжгүй гэж үзсэн байна. Боломжгүй гэсэн санал хурааж байна. 

40 гишүүн санал хураалтад оролцож, 27 гишүүн зөвшөөрч 67.5 хувийн саналаар орох жагсаалтад боломжгүй болж байна. 

УИХ-ын 2011 оны хаврын ээлжит чуулганаар хэлэлцэх асуудлын тухай УИХ-ын тогтоолын төслийг баталъя гэсэн санал хураалт явуулъя. Санал хурааж дууссан. 

40 гишүүн санал хураалтад оролцож, 35 гишүүн зөвшөөрч 87.5 хувийн саналаар тогтоол батлагдлаа. 

Редакцийг маргааш оруулъя. Байнгын хороод хурал хийнэ. Эдийн засгийн байнгын хороо 09.30 цагаас хуралд. Бусад Байнгын хороод одоо хуралд. 

Гишүүдэд баярлалаа. 

Өнөөдрийн чуулганы хуралдаан өндөрлөлөө. 

Төсөв хуралдана. Хөдөө аж ахуй хуралдана. Аюулгүй байдал хуралдана. Гурван хороо өнөөдөр хуралд. Зөвхөн Эдийн засгийн байнгын хороо өглөө 09.30 цагаас. Эдийн засгийн байнгын хорооны гишүүд өглөө 09.30 цагт хуралдаад, маргааш 10.00 цагаас чуулгантай. /20:00-20:10 Б.Нарантуяа/


Хуралдаан 20 цаг 07 минутад өндөрлөв.

Соронзон хальснаас буулгасан:

ХУРАЛДААНЫ ТЭМДЭГЛЭЛ

